
UEBERT & BEBE ANGEL

Ena yabaki taucoko ni nodrau veiqaravi vakalotu ko Uebert kei Bebe 
Angel, e rau a painiataka ka domoduataka na kena vunautaki nai tu-
kutuku vinaka ni loloma soliwale ni Kalou (Euaggelion) kei na parofisai 
ena veiyasai vuravura. Erau sa vola oti talega e vica nai vola ka voli 
sara vakalevu e vuravura me vaka na Good News, Intimacy, Prayer 
Banks, Supernatural Power of the Believer kei na levu tale nai vola. E 
rau dau sureti ko Uebert kei Bebe Angel me rau vakaitavi ena vuqa na 
bose lelevu ena veiyasai vuravura. E rau rokovi ka dokai ena raivotu, 
tauyavutaki ni veikasama vou kei na nodrau doudou ni dau qarava 
na cakacaka ni Kalou. Me vaka ni rau i liuliu ni soqosoqo lotu na Spirit 
Embassy, kei na vuku ni kaci levu e kacivi rau kina na Kalou sai koya 
nai tutu vakaparofita, erau sa tara cake kina e milioni na bula ni ta-
mata ena veiyasai vuravura me vaka ni oqo talega e nodrau gaga-
dre dina me vakasukai na yalo vua na Kalou ena kena vakatetei vei 
ira nai tukutuku vinaka ni loloma soli wale ni Kalou (Euaggelion).

Sigatabu, Janueri 1 NA KA BIBI DUADUA ENA 
VAKABAUTA

1 Joni 5:4 (KJV)
Ni sa rawai vuravura ko koya yadua 
sa vakasucumi koya na Kalou, ia oqo 
na qaqa eda sa rawai vuravura kina, a 
noda vakabauta.

Na vakabauta sa ka cecere duad-
ua e vuravura taucoko ka vakakina 
ena vosa ni Kalou. Kevaka e sega na 
vakabauta, eda sega ni rawa ni vaka-
lomavinaka taka na Kalou. Na kena 
dina, e tukuna na i Vola Tabu ni sa dre-
dre sara meda veivinakati kei na Kalou.
Na vakabauta sa i vakarau ni nodra 
bula sa vutuniyau ka kilai levu vei Karisi-
to, ni da sa bula voli ena vakabauta. 
Ena vakabauta ga eda sa veivorati 
ka valuta rawa kina na veika e tuku-
na na vuravura vakatamata ni dredre. 
Ena vakabauta ga eda na rawata ka 
taukena kina na veika yaga kece sara 

a voli ena mate i Karisito ena kauveilatai.  

Ni da sa toso yani ena itagede titobu ni bula vakayalo, me vakaliuci na 
vakatorocaketaki kei na vakayagataki ni nomu vakabauta, ni sai koya 
oqori na vanua e koto kina na nomu qaqa. Na vakabauta e rawa wale-
ga ni yaco mai ena vakarorogo, kei na tiki ni vakarorogo e lako walega 
mai ena vosa ni Kalou. O koya oya, mo vakayagataka na veigauna 
taucoko mo vakasinaita kina na yalomu ena vosa ni Kalou. Wilika na 
nona Vosa. Vakarorogo ki na i vakavuvuli. Sema ki na kakaburaki yad-
ua, ka wilika na ivola ka na vukea na kena tarai cake, vaqaqacotaki, 
ka vakalevutaki kina na nomu vakabauta. Ena gauna sara ga oqo, ni 
o wilika tiko na iTukutuku Vinaka Ni Veisiga oqo, sa toso cake tikoga na 
nomu vakabauta. Haleluya! Na iTuvatuva Titobu Ni Bula Vakayalo sa 
nomu madigi mo lotu Vakarisito mevaka na kena inaki, e dua na Lotu 
Vakarisito ka bula voli ena vakabauta kei na qaqa! 

VAKATUSA
Au bulataka e dua na bula ni qaqa baleta ni sa tubu cake tik-
oga na noqu vakabauta. Na leqa kece ni noqu bula e tu ena 
dua na ka rerevaki ni’u cakacakataka na noqu vakabauta. Au 
sa sega ni rawa ni cakava e dua na ka, baleta ni noqu vaka-
bauta e vakavuna me’u dua na qaqa! 

TIKINA VULICI: Jemesa 1:22-25

Moniti, Janueri 2 DOKADOKA!

1 Timoci 4:15 (KJV)
Mo dau vakananuma na veika oqo ; 
me ra rawai iko sara; me rairai kina ni 
ko sa vuku cake mai e na ka kecega.

E vuqa vei keda eda vakavulici mai ni 
cala na dokadoka baleta ni dokadoka 
e vua ni qaciqacia kei na viavialevu. 
Ena rairai dina beka ni vakacalai tu na 
nona bula e dua ena viavialevu, ia e 
tiko eso na gauna ena vosa ni Kalou 
ka vakatarai kina na dokadoka. Ena 
Same 34:2 (KJV), a kaya kina o Tui Te-
vita, “Ena marautaki Jiova na yaloqu; 
Ena rogoca ko ira na malumalumu ka 
reki kina. Eda sa qai kila kina ni tiko e 
dua na dokadoka era gadreva na ta-
mata mera rogoca. 

Na Kalou e solia vei iko na veivakadonui 
mo dokadoka. Na kena dina, me vaka 
na noda lesoni nikua, sa nomu dodonu 

kei na nomu itavi mo raica me ra kila na tani na vinaka ni Kalou ena 
nomu bula. Ia me rawa ni yaco oqori, sa dodonu mo yalataka mo dau 
vakananuma vakatitobu wasoma.

Ena gauna ni vakanananu titobu, sa na bukivere vata tiko kei iko na 
Kalou, ka gadreva o Koya mo na vakaraitaka mai na vuana. Na veika 
iko rawata sa ikoya duadua ga na ka e vinakata na Kalou mo vakara-
itaka. Na nomu ivola mata e dodonu me vakasinaiti ena itukutuku ni 
nomu tubu, sega ni veika vakayago. Na nomu rawatubu e dodonu me 
tiko e veisaqata! E dodonu mo vakaraitaka tiko ki vuravura – o ira sara 
mada ga na lewe ni lotu – ni cakacaka na Vosa. Ena nomu vakanana-
nu titobu, e rawa ni o vakavuna na veika me yaco. Ni ko sa lewa mo 
vakananuma vakatitobu, ena tadola vei iko na veitagede, ka na rawa 
ni ko yacova na kena vei mataniciva. Vakanananu titobu, ka na basika 
na nomu tubu ki na tamata kecega!

VAKATUSA
Sa veisau tiko na veika ena noqu bula! Era na raici au na ta-
mata kecega ena kidroa. Ni’u vakanananu vakatitobu tiko ena 
nona Vosa, au sa cakava tiko me vuavuai na noqu sala, kau 
rawa-ka vakalevu!

TIKINA VULICI: Efeso 2:7

Vukelulu, Janueri 4VAKAUKAUWA YAGO 
VAKAYALO

Jeremaia 51:20 (KJV)
Sai iko na noqu matauiwau kei na 
yaragi ni valu: ia sai iko ka’u na vorola-
ki ira kina na veivanua, ka sai iko ka’u 
na vakarusa kina na veimatanitu.

Ena dua na gauna lekaleka sa oti, au 
a raica e dua na raivotu ka tukuni kina 
me’u kauwaitaka na noqu bula. Au sa 
tekivu vakaukauwa yago ena gauna 
vata ga o ya. Raica, na titobu vakay-
alo e veisaqasaqa kei na ivalavala ca. 
Sai koya na noda lomana na veika e 
lomana na Kalou ka cata na veika e 
cata na Kalou, ka dua vei ira na ka e 
cata o Koya o ya na tauvimate. Na 
levu ni nona cata vakalevu o Koya e 
yaco me vakayago ka mate me kauta 
tani kina mai vei iko na tauvimate. 

E kaya na i Vola Tabu ni sa yaga vaka-
lailai ga na ogaoga vakayago (1 Timoci 4:8 KJV). E tukuna talega vei 
keda ni dodonu me da vuku cake sara mai na tamata kecega. Kena 
ibalebale kevaka e tiko e dua na tubu, e dodonu me laurai. E dodonu 
me laurai e dua na matata ena nomu bulabula vakayago. Rogoca, 
na yagomu duadua ga e vakavuna mo rawa kina ni cakacaka ena 
Vuravura oqo. Oqori na vuna a daramaka kina o Jisu e dua na sutu 
vakayago. Sa qai ka bibi kina na maroroi vinaka ni yagomu.

Ni gauna ni vakaukauwa yago, cakava me vakayalo ena nomu kila ni 
Kalou e gadreva na yagomu me baleta na veika e vinakata o Koya me 
vakacavara e Vuravura. E sega ni kena ibalebale oqori ni gadrevi mo 
cici ka sauma mo lewe ni dua na vale ni vakaukauwa yago. Ia e dua 
mada ga na ka rawarawa me vaka na taubale sa dua na itekitekivu. 
Cakava na ka e dodonu mo cakava. Nanuma tiko, ni sa daramaka tiko 
na Kalou na yagomu, o koya mo qarauna sara vakavinaka.

VAKATUSA
Koi au na matau ni ivalu ni Turaga, ia na yagoqu sa iyaragi ni 
Turaga me vorati kina na tauvimate kei na mate dauveitauvi. 
Mai na yagoqu, e vakabulai kina na tauvimate, vakaturi ira 
cake na mate, vakasevi ira tani na Tevoro, ka vakarusa na cak-
acaka ni butobuto. 

TIKINA VULICI: 1 Timoci 4:8

Tusiti, Janueri 3

Vukelulu, Janueri 4 NA POIDI DAU TARA NA KALOU

1 Timoci 2:8 (KJV)
O koya oqo ka’u sa vinakata kina me 
masu ko ira na tagane na yasana ke-
cega, ni ra sa dodoka cake na liga 
savasava, ka me sega na cudru kei na 
veiba.

Na ligada sa dua na gacagaca vaka-
sakiti ka toka ena boto ni tabamu era. 
Ena ligada, eda tara, qumia, vakila, 
taura matua, veimoiyaka, masia, kei 
na vuqa tale. Ena gauna mada ga 
eda vosa tiko kina, na ligada sa tiki bibi 
ni keda ituvaki kei na veika eda tukuna. 
Na liga sai koya e dua vei ira na tiki ni 
yago e kauwai vakalevu kina na mona. 
Ia, e dua na iwase levu ni ka dravu e 
noda mona e vagolei ki na cakacaka 
e cakava tiko na ligada. Vakavo ga na 
matamu, o na rawa ni vakaraitaka ki 
vuravura na ligamu mai na dua tale na 

tiki ni yagomu. Na liga sa dua na tiki bibi ni veika e baleti keda.

E sega ni ka vakacalaka na Nona digitaka na Kalou me vakabibitaka 
na tiki bibi ni yago oqo me vakayagataki ena masu. O ni sa rui savasa-
va sara. A rawa Vua me digitaka e dua na tikina, ia a digitaka vaka-
tabakidua o Koya na ligamu. E sega walega ni tawasei tani mai vu-
ravura na ligamu ia sa tawasei ga vua na Kalou me vakayagataki. E 
dina ga ni noda lesoni e tukuni kina na ‘tagane’ baleta na tagane, e 
dau vakayagataki vakarabaraba me baleti ira ruarua na tagane kei na 
yalewa. Mai na ligamu, sa sereki kina na Nona kaukauwa kei na loloma. 
E gadreva o Koya me vakayagataka na ligamu mo yacovi ira kina na 
yali tu, vakabulai ira na tauvimate, wasea na Nona loloma soliwale, ka 
vakaraitaka na Nona lomani ira na tani. Sa dua dina na ka dokai meda 
laveti koya ena masu!

VAKATUSA
Na ligaqu e dua na isema ni Kalou, ka sereka na Nona loloma 
kei na nona kaukauwa ki vuravura. Na ligaqu sa ivakatakilaki-
la, na veika veivakurabuitaki, kei na cakamana ena yaca i 
kaukauwa Jisu!

TIKINA VULICI: Cakacaka 19:11-12

Lotulevu, Janueri 5 LAVETA CAKE NA MATAMU KA 
RAICA 

Vakatekivu 13:14-15 (ESV)
A sa kaya vei Eparama ko Jiova, ni 
sa tawase tani vua ko Loti, Mo tacake 
mada, ka rai yani e na tikina ko tu kina, 
ia mo rai vaka ki na tokalau, kei na 
ceva, kei na vanua ki na tu-i-cake, kei 
na vanua ki ra; ia na vanua taucoko 
ko sa raica ka’u na solia vei iko, kei ira 
na nomu kawa me ra taukena ka tawa 
mudu.

E dua na gauna au a vinakata kina e 
dua na motoka vou, ia na noqu gaga-
dre e sega ni tautauvata kei na ivaka-
tawa ni baosi. Au sa qai kunea e dua 
na tikina. Ena Luke 19:30 (CEV), e kaya 
kina o Jisu, “... o na raica e dua na asa 
se sega ni bau vodoka e dua na tama-
ta.” E dua na asa oya na Rolls-Royce 
ni gauna nei Jisu, ka sega vakadua ni 
dua se bau vodoka ka kena ibalebale 

ni se ka vou. Sa tiko oqo vei au e dua na tikina.

E kaya na i Vola Tabu ena Iperiu 11:1 (KJV), “na vakabauta sa vaka ni 
sa vakayacori na veika sa vakanuinuitaki...” Na vakabauta sai koya na 
vakayacori ni dua na ka; e dua na ka e yaco. Ni o gadreva mo cak-
acakataka na nomu vakabauta, raica e dua na tikina o rawa ni tu e 
rukuna, ka kakua ni lako tani mai na vanua o ya me yacova ni sa vakat-
akilai mai na veika o gadreva. E kaya na i Vola Tabu ni o kerea e dua na 
ka e vaka na loma ni Kalou – sai koya na Nona Vosa – Ena rogoci iko o 
Koya, ka solia mai na nomu kerekere. O koya gona, kevaka o raica na 
veika o gadreva ena nona Vosa, ena raica na Kalou ni ko sa raica, ka 
sa yaco me nomu. Ia, au na tukuna vei iko, me vaka a tukuna na Kalou 
vei Eparama ena Na iVakatekivu 13:14 (ESV), “dou tacake ka rai...” E 
tiko na vei tiki ni volatabu , me baleta na veika iko gadreva. Raica ka 
cakacakataka na rarama ni matanisiga!

VAKATUSA
Sa dolavi tu na mataqu vei ira kece e noqu. Au sa lewa ka tuku-
na ni sa tu vei au na loloma soli wale me’u vakasokumuna na 
noqu ikumuni ka taukena na veika au taukena.

TIKINA VULICI: 1 Joni 5:14-15 

Vakaraubuka, Janueri 6 ME YACO NA LOMA NI KALOU

Efeso 3:1 (KJV)
Ena vuku ni ka oqo, koi au ko Paula, 
sa nei Karisito Jisu, ka sa vesu tu e na 
vukumudou na Matanitu Tani,

Ena mua ni 70 vakacaca, a tekivuta-
ka o Burger King e dua na sasaga ni 
volivolitaki ena kena vakayagataki na 
ibole, “Me yaco ga na lomamu.” Ia, 
ena vulaikatakata ni 1996, o  Coca Co-
la-o koya e dau bulia soda gunu vina-
ka na Sprite, a tavoca e dua na vunau 
ni volivolitaki me baleti ira na itaba-
gone. E vakacakacakataka e dua na 
tabana ni vakaui itukutuku ni veivoli ka 
kilai ena kena siwati na yalodra na ita-
bagone ka vakavotuya a mai na ibole, 
“talairawarawa ki na nomu karama-
ca.” Sa dua dina na rawaka vakaitam-
era era a vakavoutaka kina na sasaga 
ni oti e ruasagavulu kalima na yabaki 

ka tarava me ra vakarabailevutaka na kena taleitaki.

Na vakasama ni nomu cakava na ka e vinaka vei iko sai koya na ivakat-
akilakila ni vuravura oqo. Ia, na titobu vakayalo ni bula e tiko talega na 
kena ivakatakarakara. E vakatokai na bula ni vakamatei ena kauvei-
latai. A vakatokai koya o Paula me dua na iapositolo, ka ikarua na talai 
ni Kalou, ia ni sa kila na bula ni vakamatei ena kauveilatai, a vakatokai 
koya me kaivesu i Karisito. Na bula vakamatei ena kauveilatai e sega 
ni tiko kina na veika lialia ena kena sega ni ciqomi na veika e vinakata 
na Kalou, ka sega talega ni vagolei tani ena kena vakataucokotaki na 
gagadre vakayago. E dua na bula sa volitaki taucoko vua na Turaga, 
ka ivakaraitaki cecere duadua ni dua na bula sa vakatakilakilataki ena 
kena vakaitamera, kaukauwa, kei na veika kece e vinakata na Kalou 
vei iko. 

O sa talairawarawa ki na nomu karamaca ka sega ni dua na ka o 
rawata mai kina ia na leqa ga. O sa tovolea ga ena nomu sala ka yaco 
mo vaqara tale nomu sala ituba. Ia na sala ni Kalou sa ikoya na sala 
vinaka duadua, kei na veika kece o na gadreva ena kunei ena bula 
vakamatei ena kauveilatai.



10

VAKATUSA
O au na lako voli, tukuna voli, na 
ivakaraitaki ni Karisito vei au. O 
au e dua na yalo cecere ka bula 
sivita na veika vakayago kei na 
gagadre ca vakayago. Au sa tu 
vakarau me’u vakaitavi ena bula 
vakamatei ena kauveilatai.

TIKINA VULICI
Kalatia 2:20

Vakarauwai, Janueri 7 NA SALA MO KILAI LEVU KINA

Filipai 2:5-6 (KJV)
Me tiko e na lomamudou na yalo oqo 
ka tiko talega vei Karisito Jisu: o koya, 
ni sai tovo vata kei na Kalou, sa sega ni 
vakasama ni sa butako ni sa vakatau-
vatani kei na Kalou

Na sala ni vakauitukutuku raraba sa tu-
vana na ivatavata ni nodra gagadre 
na lewevuqa me ra dau rawai ira na 
tamata. Na italatala kei ira na dau ni 
bisinisi era dau vakayagataka e udolu 
vakaudolu na dola mera vakasaqara 
na sala mera vakatakilai ira kina. O ira 
ruarua na tamata rogo kei ira na tama-
ta “walega” era tovolea kece tiko me 
ra vakalevutaka na “kila-ka, marauta-
ka, na veivakabauti”. E baleta na no-
dra kilai levu, ia vua na Kalou, e ka bibi 
duadua na yalodina.

Na Turaga o Jisu e sega vakadua ni 
tabaka e dua na tikidua, cakava e dua na iyaloyalo ena Instagram, 
se cicivaka e dua na itukutuku ni veivoli ena Volamata se YouTube. E 
sega ni cakava e dua na ka me kilai kina Okoya. Na kena dina, na 
iVolatabu ena Filipai 2:7 (NKJV) e tukuna ni o Koya “a sa cakavi koya 
me tautauvata kei na tamata...” Oqo na Nona ka vuni me kilai raraba 
kina e Vuravura vakakina ena nodra vuravura na tawa mate rawa. A 
vakanamata tikoga ki na Nona veikacivi kei na nona yalodina vua na 
Kalou. A lako voli o Koya ena caka vinaka ka vakabulai ira kece era 
vakasaurarataki mai vua na Tevoro me yacova na itagede ni sa nona 
Daunivoss na Yalo Tabu.

 Ni sa tiko vata kei iko na Kalou, oqori ga na ka o ni gadreva. Oqo na ka 
o cakava ni sega ni dua e raica tiko e kauwaitaka vakalevu na Kalou. 
Ena nomu curuma na Vosa ka kila na inaki ni nomu bula, o na kila kina 
se o cei o iko kei na cava o rawa ni rawata. Na “vinakata” ga o gadre-
va sa ikoya na Kalou. O koya mo kakua ni segata mo vakalomavinaka 
taki ira na tamata. Kakua ni vakarogoi iko, ka sarava na Kalou ni va-
karogorogoi iko!

VAKATUSA
Au sa dei ena sala me’u muria. Na Kalou sa noqu bula, kei na 
noqu bula sa nona na Kalou!

TIKINA VULICI: Cakacaka 10:38

Moniti, Janueri 9Sigatabu, Janueri 8 NA KAUKAUWA NI WAWA

Cakacaka 6:8 (KJV)
A sa sinai e na vakabauta kei na kau-
kauwa ko Sitiveni, a sa kitaka eso na 
ka e veivakurabuitaki kei na cakaca-
ka mana levu e na kedra maliwa na 
tamata.

Na Aisea 40:31 sa ikoya e dua na tiki-
na ka vakadewataki cala vakalevu. 
E kaya, “o ira era sa waraki Jiova era 
na vakaukauwataki tale.” E vuqa era 
vakayagataka na tikina o ya me ra 
vakaberaberataka nodra cakacaka 
ka “wawa” me yacova ni yaco e dua 
na ka se, e ca sara, ia, me “waraka” 
me cakava na Kalou e dua na ka. Ia 
mo kila ni Kalou e sa cakava na oti na 
veika kecega e dodonu me cakava o 
Koya, kei na noda waraka na Kalou e 
dua na ile vakawelewele.

Ni sa tubu cake tiko na lotu e liu, era sa nanuma na iapositolo me ra 
digitaka eso na tamata ka sinai ena Yalo Tabu me ra “wawa” ena teva-
li. O Sitiveni e dua vei ira. Na nona wawa e sega ni okati kina na dabe 
wavoki ka waraka na Kalou me cakava e dua na ka. Na kena dina, 
ni sa wawa toka ena tevali, sa cakacaka mana tiko, vakaikuritaka na 
vuku, ka cakava na veika veivakurabuitaki! Na levu ni nona vutucoqa 
ena Yalo Tabu ni solia vei iko e dua na veleti kakana, ena biubiu na ken-
isa. Ena qai tavoya sobu e dua na idabedabe, ka na sereki mai o koya 
e dabe toka kina. Haleluya!

O koya gona, ena gauna tale o vakasamataka kina mo waraka na 
Kalou, vakacakacakataki iko! Mo vakasinaiti ena Yalo Tabu ka lako 
yani ka cakava na veivakurabuitaki levu kei na cakamana cecere ena 
kedra maliwa na tamata. Oqori na mataqali waraka tiko na Kalou e 
vakadonuya ka e waraka tiko o Koya.  

VAKATUSA
O au na dauveiqaravi ni Kalou. Au tiko me’u qaravi Koya. Ia ni’u wawa 
tiko, au sa vakayacora kina na ivakatakilakila, na veika veivakurabui-
taki, kei na cakamana ena yaca Kaukauwa i Jisu!

TIKINA VULICI: Cakacaka 6:1-10

Moniti, Janueri 9 KAKANA BULABULA VAKAYALO

Jope 23:12 (KJV)
Au sa sega Talega ni biuta na vunau ni 
tebenigusuna; A vosa ni gusuna ka’u 
sa vinakata, ka cata na qau kakana.

Na kete ni dua na itabaqase e rawa ni 
tawa tiko vakalailai ni lala kei na mali-
wa ni rua ki na va na lita ni sinai. Ni ko 
sa qase sara, sa na tautauvata ga na 
levu ni ketemu – vakavo ga ke o sele 
me na lailai sobu kina. Dina ga ni rawa 
ni vakalevutaki na kete, e rawa ni da 
kana sara vakalevu ka kacabote se 
kakaca. 

Na yalomu e tiko talega na nona via 
kana. E gadreva me vakani ena Vosa 
ena veigauna taucoko. E vakarabaile-
vutaki koya talega me rawa ni ciqoma 
na veika o biuta kina. Ia na kena yaga 
sai koya ni tiko vua e dua na kaukau-

wa tawayalani. Veitalia na levu ni Vosa o vakania kina na yalomu, ena 
gadreva vakalevu tikoga ka na rawa ni vakalevutaki koya ia ena sega 
ga ni kacabote. Ni sa rabailevu, ena sega vakadua ni lesu tale ki na 
kena levu e liu.

Na cava na vuna o biuta tiko kina yalomu ena rua na lita kakana ni 
sega ni yalani na veika e rawa ni vakatawa? Ena gauna oqo, sa tubu 
cake tikoga na yalomu ena via kania na Vosa ni Kalou. Kakua ni caka-
va na cala ni o raici iko ena iloilo vakayalo ka nanuma ni o sa levulevu. 
Ni caka vakakina sa na ivakatakilakila ni vakatotogani vakayalo. E kaya 
na i Vola Tabu ni yalo galala ena vakalevulevui. Mo bula galala ena 
nomu vakatawani ena Vosa, ka kila vakavinaka ni yalomu ena sega ni 
rawa me kana sivia. O koya, mo gole vakatitobu sara ena Vosa, sega 
walega ena kena ivakatagedegede ia ena kena levu talega.

VAKATUSA
Sa tubu cake tikoga e veisiga na noqu gadreva na nona Vosa. 
Au sa tubu cake tiko ena loloma soliwale, ka sa tubu cake tiko-
ga na nona Vosa ena veiyasa kece ni noqu bula!

TIKINA VULICI: Vakaibalebale 11:25



14

Vukelulu, Janueri 11Tusiti, Janueri 10 NA VOSA MO BULA KINA

Same 45:1 (KJV)
Sa vuabale na yaloqu ena vosa vinaka; 
Au sa vosataka na ka ka’u sa cakava 
ka sa baleta na Tui; A yamequ na peni 
ni dauvolavola totolo.

E vuqa tu na dauvolaivola ena iVol-
atabu ia e dua ga e vakataucokotaka. 
E kaya na i Vola Tabu ni ra a vakauqeti 
na tamata yalosavasava me ra vola-
vola ena veivakauqeti ni Yalo Tabu. Na 
Yalo Tabu e dau nakita ka digitaka na 
Nona vosa. O koya gona, sa yaga vei 
iko mo vulica na vosanikalou ka raica 
na veika e tukuna tiko o Koya ena tau-
daku ni vosa tabaki ena nomu i Vola 
Tabu.

Na vosanikalou nikua e semati kina na 
yame se vosa ki na peni se volavola. 
Kena ibalebale, ni o vosa, e tekivu volai 

e dua na ka. Ia raica, e sega ni nona peni walega e dua na tamata. E 
nona peni e dua na “dauvolaivola vakarautaki.” Na dauvolaivola va-
karautaki e kena dau ka gugumatua. Na dauvolaivola vakarautaki e 
sega ni dau vola walega vakadua ka biuta sobu na peni, e sega. E 
sega ni rawa vua e dua na dauvolaivola vakarautaki me sega nona 
yaya ni cakacaka.

Na nomu vosa e tuva na ilakolako ni nomu bula. O koya gona, mo 
cavuta na vosa e kilikili me vakatovotovotaki, tokaruataki, ka vaka-
nananu taki. Kevaka o sega ni vakadeitaka na ka mo tukuna, lako ki na 
ivola ena iVolatabu a vola o Paula ka raica na vosa ena ganiti me to-
karuataki. Era vosa ni veivakauqeti ka vakasinaiti ena loloma. Me vaka 
ga na nodra vakauqeti na tamata yalosavasava mai vua na Yalo ni 
Kalou, ni ko vakatovotovotaka Nona Vosa, ena toso ki liu na nomu bula.

VAKATUSA
Oi au na vunivola ni noqu bula. Au vosataka walega na vosa 
ni veivakauqeti ka tosoya ki liu na noqu bula. Au vutuniyau. Au 
sautu. E vuabale na veika e vakarautaki vei au, ena yaca i Jisu!

TIKINA VULICI
2 Pita 1:16-21

Vukelulu, Janueri 11 NOMU SASAGA SA OTI

Vakatekivu 3:19 (KJV)
Ena buno ni matamu ko na kania kina 
na kemu kakana, ka yacova na siga 
ko na suka tale kina ki na qele, ni ko a 
buli mai kina eliu: ni ko sa kuvu ni qele 
ga, ia ko na suka tale mo kuvu ni qele. 

O kila tiko beka, me vaka ni o dua na 
luve ni Kalou, e sega ni dodonu mo so-
tava na dredre ena bula oqo? E nomu 
cala kevaka o buno me rawa e dua 
nomu cakacaka, rawata vakalevu na 
ka, se taukena na veika vinaka ena 
nomu bula. Au rogoci iko mada. O 
tukuna tiko ia, vakacava na lesoni eda 
se qai wilika? Au marau ni ko taroga.

A soli na vosanikalou oqori vua e dua 
sa lutu, o Atama. Oqori e dua na veicu-
druvi, ia o sega ni cudruvi o iko, ni vosa 
ni Kalou e tukuna vei keda ni sa sereki 

keda na Karisito mai na veicudruvi. E tukuna vei keda na i Vola Tabu ni 
nona vakararawataki o Karisito, a sovaraka na Nona buno me vaka na 
turu ni dra. E tasova nona buno me kakua kina ni’o cakava vakakina. E 
lako mai o Koya me solia vei iko e dua na bula e sautu me kakua kina ni 
gadrevi nomu sasaga vakaukauwa se cakacaka me rawati kina. 

O iko e dua e daukumuna na loloma soliwale, sega ni cakacakataka 
na loloma soliwale. Sa tu vei iko na loloma soliwale mo sautu kina, ka 
sega ni bunotaka. Ko ni sa lumuti mai vua na Kalou mo ni bula sautu kei 
na nomu veiyabaki ena marau kei na reki. Ciqoma ena vakabauta, ka 
tukuna, ena qai seraka mai na nomu bisinisi. 

VAKATUSA
Na buno mai na dredre e sega ni vakatarai ena noqu bula. Sa 
noqu na veivakalougatataki ni Kalou, kau besetaka me’u bula 
ena sasaga. Au sa kacivi ira na noqu dauniveivoli, noqu ka-
sitama, kei na konitaraki ki na noqu bisinisi wale saraga oqo! 
Au vakarota na noqu bisinisi me vuavuai ena yaca kaukauwa 
i Jisu!

TIKINA VULICI: Kalatia 3:13

Vakaraubuka, Janueri 13Lotulevu, Janueri 12 VEISOLI NI VAKABAUTA

Kalatia 2:20 (KJV) 
Keirau sa vakoti vata kei Karisito ki na 
kauveilatai: ia sa sega ga ni koi au dina 
sa bula tiko, na Karisito ga sa bula e lo-
maqu: ia na noqu bula vakayago oqo, 
au sa bula tiko kina ni’u sa vakabauta 
na Luve ni Kalou, o koya ka lomani au, 
ka soli koya e na vukuqu.

Na vakabauta e dua na ulutaga ka na 
sega ni rawa ni oca na kena cavutu 
ni o tiko eke e Vuravura. Na vakabau-
ta sa nomu i vakarau ni bula. Sa kena 
ibalebale ni veika kece o cakava se 
tiko vei iko e vakanamata ki na bula sa 
vakayacori oti, rawati, ka vakadeitaki 
ena vakabauta. Na yagomu mada ga 
ena taqomaki ena vakabauta.

Na lesoni nikua e tukuna vei iko ni vaka-
bauta na Luve ni Kalou e vakadeitaka 

na bula ki na yagomu. Ni bera ni lako mai na Karisito, mate, ka tuca-
ketale, na sala duadua ga o rawa ni bula kina vakayago se maroroya 
nomu bula sa ikoya mai na dra vakayago, ia oqo, sa na sega tale ni 
rawai iko na malumalumu ni mataqali dra na A, AB, kei na B. O sa bula 
ena vakabauta!

Oqo na tikina totoka: e sega ni gadrevi mo cakacakataka ga vakataki 
iko na vakabauta oqo. E sega ni gadrevi e dua na uto ni sui se na lewe 
ni sui vakayago baleta ena gauna oqo o iko na lewe ni Nona lewe 
kei na sui mai na Suina. A solia vei iko na Kalou na Nona vakabauta 
vakataki Koya. Cava na vuna? Baleta ni lomani iko o Koya! Okoya, mo 
vosa ki na tauvimate oqori ena yagomu. Tukuna kina ni o sa bula tiko 
oqo ena vakabauta na Kalou, ka sega tale ni dua na tauvimate, mate 
dewa, se manumanu somidi me na tiko kina. 

VAKATUSA
E sega ni rawa ni vauci na yagoqu ena tauvimate se mate veit-
auvi. Au besetaka na tauvimate kei na ivakatakilakila cava ga 
ni mate me tiko ga e yagoqu. Au sa lewe mai na Lewena kei na 
sui mai na Suina. Okoya oya, sa taucoko sara na yagoqu, ena 
yaca kaukauwa i Jisu!

TIKINA VULICI: Efeso 5:30

Vakaraubuka, Janueri 13 SIPEREI NI LEQA

Kolosa 2:15 (KJV)
Ia ni sa vakacacani ira sa liu kei ira sa 
kaukauwa, sa vakasevotuni ira, ni sa 
rawai ira sara ena ka oqo. 

Ni a tiko o Jisu ena kauveilatai, sa tu 
Vua na ivalavala ca taucoko ni vura-
vura. Ia ni sa mate, a gole yani ki Eli, 
ka ra kukuvi Koya na Tevoro kei ira era 
muri koya. Era nanuma, “eda sa mai 
tauvi Koya oqo!” ia era kidacalataka 
ni kuretaki ira tani o Koya me vaka na 
manumanu somidi!

A vakaseva o Jisu na Tevoro me vaka 
na manumanu somidi na irairai din ani 
tevoro, ia mo kila vakavinaka ni a caka-
va o Koya me vaka e dua na tamata. 
A se bera ni sucu tale baleta ni se bera 
ni tucaketale o Koya se vakamiraki na 
Nona dra ena idabedabe ni loloma 

tawayalani. Ia, kevaka e rawa vua na tamata, o Jisu, me vakadruka na 
Tevoro kei ira na nona ilawalawa ena nona yasana na Tevoro, sa qai 
vakacava beka na levu ni ka o rawa ni rawata?

Ena so na gauna o vakila ni o sa lako curumi Eli tiko. Oqori e vakalevuta-
ki na itukutuku ni kena tukuni ni o lako curuma tiko e levu na ka. Ia mo 
kila oqo: e sega ni gadrevi mo vakadruka na Tevoro. Sa vakadrukai oti o 
koya! Kevaka o nanuma ni vakaleqaleqa tiko vei iko na Tevoro, e kena 
ibalebale ga e dua na ka: sa uabaleta yani okoya na nomu iyalava, 
ka tu vei iko na dodonu mo caqeti koya laivi! E tiko vei iko e lomamu e 
dua ka a kureitaka na Tevoro. Sai Koya na Vosa, ia ni  vakatikitikitaka 
na Tevoro oKoya, na Vosa e cakava tiko oqori. E rawa ni o cakava 
vakakina.

VAKATUSA
Na vosa ni Kalou vei au kei na gusuqu sa ka ni veivakamatei 
vei koya na Tevoro. Au sega ni rerevaka na ca, ni sa tiko vata 
kei au na Kalou!

TIKINA VULICI
Aisea 14:16

Vakarauwai, Janueri 14 NA VOSA TITOBU CAKE

1 Samuela 2:1 (NIV)
A sa masu ko Ana, ka kaya, Sa reki na 
yaloqu e na vuku i Jiova, Sa cecere 
cake na noqu kaukauwa e na vuku i 
Jiova: Sa dalaga na gusuqu vei ira na 
noqu meca; Ni’u sa marautaka na bula 
sa mai vei kemuni.

Era tu na veika bula o kunei walega 
ena loma ni wasa titobu. Me kena 
ivakaraitaki, na tovuto karakarawa 
sai koya na manumanu levu duadua 
e kilai ni a bula tu e Vuravura, ka levu 
cake mai vei ira na dainaso kecega. 
Na kena bibi e 400,000 na paodi – tau-
tauvata na bibi ni tolusagavulu ka tolu 
na elefaniti qase – ka volekata ni 30 na 
mita na kena balavu. E sa rui levu ka 
bibi sara ni luvena sucuvou e vakataka 
e dua na elefaniti uabula ni Esia. O na 
sega ni kunea e dua na ka vakaoqo 
ena vanua vovodea.

 
Me vaka ni o rawa ni raitayaloyalotaka, e dua na ka levu vaka oqo 
e sega ni rogo lailai. Na tovuto karakarawa, na kena dina, e dua vei 
ira na manumanu rogo levu duadua e Vuravura. E rawa ni ra veitara-
tara ena loma ni udolu vakaudolu na kilomita. Era sega ni rogoca rawa 
na tamata na kena rorogo ni ra sega ni yacova na itagede ni rorogo 
vakatamata. Eda kila kina ni so na rogorogo era maroroi tu me baleta 
na vanua titobu.

Ena titobu ni bula vakayalo oqo, e dodonu me veisau na nomu rorogo, 
baleta ni na cala vei iko mo lako vakatitobu sobu, ka tautauvata tikoga 
na kemu rorogo. Tukuna na veika lelevu. O iko sega ni voqa. O iko e 
dua na domo, kei na domo oqori ena vakarogolevutaki me rogoci. Ena 
yaca i Jisu, au sa vosa kina ena lewa ni Yalotabu me vakalevutaki na 
gusumu vei ira na meca kecega, ka vakabibitaki na nomu vosa!

VAKATUSA
As minhas palavras têm o peso da glória de Deus. Portanto, 
quando falo, tudo à minha volta tem de responder. Por isso, 
proclamo restauração na minha vida. O dinheiro está a che-
gar, e o meu destino está a mudar para melhore em nome de 
Jesus!

TIKINA VULICI: 1 Pita 4:11

Sigatabu, Janueri 15 VUNAUTAKA NA KOSIPELI

Marika 16:15 (NIV)
A kaya vei ira, “Dou lako yani ki vura-
vura taucoko ka vunautaka na ituku-
tuku vinaka kivei ira na tamata kece-
ga”.

Eda sa tiko ena icavacava ni gauna, 
ka sa gauna taleitaki duadua ki na lotu 
me na tamusuki kina na yalo me vaka 
e se bera vakadua ni bau yaco e liu. 
Ena vunautaki na Kosipeli ena yalodi-
na, dodonu, kei na gugumatua ni da 
vakavakarau ki na lesu mai ni Turaga.

Sa dodonu meda lako yani ki vuravura 
taucoko ka vunautaka na Kosipeli, kei 
na Kosipeli sa rui tukutuku vinaka sara 
meda dina kina. Na ‘vuravura’ e okati 
kina na vuravura e maliwa lala kei ira 
kece era lewena, ka sega ni yalani 
walega vei ira na tamata. E tukuna vei 

keda na tikina oqo me da vunautaka na itukutuku vinaka kivei ira ‘na 
tamata kecega,’ ia na tamata sa ikoya e dua ga na ka buli.

O sa vakadonui mo vunautaka ki na veika kecega sa buli, ka kena 
ibalebale ni na rogoci iko talega na veika tawayaga. E tukuna o Jisu ni 
ra na qoqolou na vatu kevaka era vakanomodi na tamata (Luke 19:40 
KJV). E kena ibalebale ni vatu era vakarorogo tiko. Ena dua na gauna, 
a sauma o Koya vua e dua na vunikau, ka kena ibalebale ni vunikau 
e rawa ni vosa se tukuna ka rogoca. Era sa kila na dauvakadidike ni 
ra dau veitaratara na veivunikau. Kevaka e rawa ni rogo na vunikau, 
e rawa ni rogo na nomu ilavo. Kevaka e rogo rawa na vatu, sa rawa 
ni rogo na matevuce e tubu tiko o ya. E rawa ni rogo na cava ga o 
nanuma ni sega ni toso tiko ena nomu bisinisi; e rawa sara ga ni rogo na 
lalaga. Tekivu mo vosa me vaka o se bera vakadua ni cakava e liu, ka 
vunautaka na itukutuku vinaka ki na veika kecega e wavoliti iko!

VAKATUSA
Na noqu bula e vakatakilakilataki ena toso kei na tudei. Au 
sega ni guce, ni’u sa sucu va-Kalou, ia na Kalou e sega ni dau 
guce. Au sa rawa-ka ka gugumatua ena noqu sasaga kecega. 
Na veika kece ena noqu bula era sa vakarairaivinakataki.

TIKINA VULICI: Roma 8:19

Moniti, Janueri 16 NA BIAU NI ROROGO VAKAYALO

Luke 5:4 (KJV)
Ia ni sa tinia nona vosa ko koya, sa 
kaya vei Saimoni, Sudra yani ki wai 
titobu, ka dou viritaka sobu nomudou 
lawa me rawa mai eso. 

E solia vei keda na Kalou na tekinolaji 
ni rorogo me rawa ni da bulia kina na 
gaunisala lalai kei na gaunisala lelevu 
me ra lako kina na agilosi. Ni ko vosa 
tiko, na u ani rorogo sa yaco me sala ni 
veilakoyaki ni yalo mera kauta mai na 
veika o tukuna. O koya gona, ni gauna 
ga o vosa kina, o sa vakaukauwataka 
na vuravura ni yalo. Na mataqali yalo 
cava e vakabulabulataki ena vakatau 
ena veika o tukuna tiko.

Kevaka o tukuna na rere, tauvimate, 
kei na mate, o na vakaukauwataka na 
tevoro me lako yani vei iko ena veika 

o sa tukuna. Na veimalanivosa vucesa me vaka “sa malumalumu na 
yavaqu,” kei na “Au sa walokai tu,” sa solia vua na tevoro me ra raica 
ni vakavurei na veivosa oqori o tukuna. Oqori na kaukauwa e tiko ena 
nomu vosa kei na vuna e dodonu mo nakita kina me duavata tiko na 
veika o tukuna ki na Vosa ni Kalou.

Ni o sa yalataka mo cakava na veika e tukuna vei iko na Kalou mo 
cakava, ena levu cake na nomu titobu Vakayalo, ka veisau na nomu 
vosa. Na nomu bula ni masu e sa sega tale ni veituitui ni kerekere bala-
vu. Ia, sa yaco me gauna ni veivosaki kei na Turaga se vakatulewataki 
ka vakaraitaki na veika o vinakata me yaco. Me vaka ga na totolo ni 
kena toso na rorogo e loma ni wai, na titobu ga ni nomu lako sobu, na 
titobu ga ni nomu lako vua na Kalou, toso cake na itagede ni nomu 
ivakaro, kei na totolo ni nomu raica na vua ni nomu vosa.

VAKATUSA
Na gusuqu sa bobula ki na vosa ni Kalou. Au tukuna walega 
ena veika sa lesi me’u vakalougatataki kina. Au vakacala e 
dua na vosa tani e saqata na noqu itosotoso, ia ena sega ni 
tarai au rawa e dua na vosamuri.

TIKINA VULICI: Same 103:20

Tusiti, Janueri 17 NA YAGA NI BUTOBUTO

2 Samuela 22:12 (KJV)
Sa cakava na butobuto me nona vale 
me voliti koya, Na wai butobuto, na o 
loaloa ni lomalagi.

O sa bau curu yani ki na dua na rumu 
butobuto ka vakusakusataka sara 
nomu waqaca na cina? Ni o sega ni 
raica se rogoca e dua na ka, sa tekivu 
mo raitayaloyalotaka e dua na ka ca e 
tu ena butobuto, ia ni sa waqa na rara-
ma, o qai kila ni sega sara ga ni dua na 
ka me rerevaki. Oqo e dua na ituvaki 
veicalati ni noda raitayaloyalo, ia e va-
karaitaki tiko na sala era torova kina na 
Kalou e vuqa na Vakabauta Vakarisito. 
Era kaya ni ra vinakata me titobu cake 
na nodra veimaliwai kei na Kalou, ia 
era rerevaka na veika era sega ni raica 
rawa.

Ena vuku ni ka oqo, e vuqa na tamata era vakatokai ira me ra dau 
cicimuria na Kalou, ia e sega ni vuqa e soli vei ira na madigi me ra dau-
niciqociqo ni Kalou. O Mosese e dua vei ira a cakava. Ni ra sa dro tani 
mai vua na Kalou o ira kece era tu wavoliti Koya, a yabe vakadodonu 
yani o Mosese ki na butobuto loaloa a tu kina na Kalou. Vua na Kalou, 
e tautauvata ga na butobuto kei na rarama. E vakavolivoliti Koya ena 
butobuto, vosa ena butobuto, toso ena butobuto vavaku e ruku ni Ya-
vana, ka kaciva na rarama mai na butobuto.

Na titobu vakayalo e baleti ira na daucici muria na Kalou era kila na 
sala me ra toboka ka kauta na lagilagi ni Kalou. Oqo e gadrevi kina 
na rarama ni Vosa. Sa sega kina ni gadrevi me rerevaki na butobuto. 
Me vaka ga ni o waqaca na rarama ena dua na rumu butobuto, mo 
moica na rarama ena nomu curuma na Vosa ni Kalou, baleta ni sa 
vakamacalataki na nomuni vosa sa qai rarama mai.

VAKATUSA
Au sa ikyaloyalo ni sautu, ena ilavo, ena vale, ena bisinisi, kei 
na veika ni Yalo. Au cakacaka ena dina ni Vosa ni Kalou; o 
koya, au sega kina ni rerevaka na butobuto.

TIKINA VULICI: Same 119:130

NA BIAU NI ROROGO VAKAYALO

Lotulevu, Janueri 19Vukelulu, Janueri 18 INISUA NI VEILAKOYAKI

2 Timoci 1:7 (KJV)
Ni sa sega ni solia mai vei keda na Ka-
lou na yalo ni rere; a yalo ni kaukauwa 
ga, kei na yalo loloma, kei na kaukau-
wa ga.

Ena gauna ni mate dewa, se dewana-
kiti, era tubu na vei tabana ni inisua kei 
na tabana ni veibulu. Mai na tuvatuva-
tuva matau ni vakadewataki ni tuku-
tuku, era vakadeitaka kina na tamata 
ni sa tu ena dua na vanua rerevaki na 
nodra bula. Era vakananumi tikoga na 
ririkotaki ni nodra bula, ka ra vakabau-
ta. 

Eda bula tiko ena dua na ikawa ta-
mata yavutaki ena rere ka da boloraki 
tu kina ena itukutuku ni leqa e waraki 
keda tikoga e saqata. Sa dina sara, 
ena veiwasewase ni gauna kece sara, 
sa tu na veimataqali ka e rawa ni yaco 

kei na vakayadrati ni veimadigi eso, ka sega ni o ira kece era vinaka. 
Era dau tovolea talega na tevoro me ra vakayagataka na nodra rere 
na tamata ka vakamacalataka na nodra ituvatuva me tiki ni veimadigi 
oqori. Ia sa levu cake na Kalou mai na nomu rere.

Sa vakadrukai vakadua na mate mai vua na Turaga o Jisu Karisito, ka 
sa sega vua na Tevoro na kaukauwa me vakamatei iko! Na ka e labata 
na tamata sa ikoya na rerevaka na mate. Na rere e vakavuna vei ira 
na tamata me ra vosataka na vosa e kaukauwa ka vakaukauwataka 
na nodra veiqaravi na tevoro. Ia eda sega ni cakacaka ena rere ia 
ena vakabauta. Ni da veilakoyaki, eda toso ena ruku ni veitaqomaki ni 
vosa ni Kalou. O koya, mo vakadeitaka nomu vakacagicagi o ya, vuka 
yani ki na koniferedi o ya, ka draiva yani ena vakacegu ni vakasama 
ka kila ni o koya a vakadruka na mate e tiko vata kei iko ka taqomaki 
iko matua tikoga.

VAKATUSA
Au lako ena veitaqomaki. Au na sega ni oca se guce. Au 
na sega ni lomaleqataka noqu moce ena yakavi ka moce 
vakavinaka ena bogi. Au na sega ni taqaya niu vakidacalataki 
se kidroataka ni sa voleka ni oti na vuravura baleta ni sa tiko 
vata ga kei au na Kalou; Ena taqomaki au ka maroroi au.

TIKINA VULICI: Vosa Vakaibalebale 3:23-26

Lotulevu, Janueri 19 DAUVEISAUTUTAKI

Luke 10:10-11 (NIV)
Ia na koro kecega dou sa curu kina, a 
ra sa sega ni vakacegui kemudou, dou 
lako ki na kena veisala, ka kaya, A ku-
vu-ni-soso ni nomudou koro, sa kabita 
na yavai keimami sa quaraka tale vei 
kemudou; ia dou kila dina ga na ka 
oqo, sa volekati kemudou na matanitu 
ni Kalou.’

Na rawai ni yalo e sega ni e sega ni 
vakatututaki, kei na vakaweleweleta-
ki ni lewa oqo e bibi na kena isau. Na 
nona icavacava tawamudu e dua na 
tamata ena vakatau ena nomu vakai-
tavi ena nodra tamusuki na yalo. Ia, 
era tu talega na revurevu ca vei ira era 
sega ni ciqoma na nomu sasaga ni vei-
vakalotutaki.

Mo raica, ni Kalou sa buli iko mo dau 
maroroya na nona veivakacegui. Ena Joni 14:27, a kaya kina, “Au sa 
laiva vei kemudou na vakacegu.” Sa soli vei iko na dodonu mo veisoli-
yaka na veivakacegui kivei ira tale eso kei na kaukauwa mo vagalala-
taka talega mai vei irta. E kaya na Vosa ni Kalou ni gauna o curuma 
kina e dua na vanua, e rawa ni o tukuna na vakacegu ki na vanua o 
ya, ka na tiko kina na vakacegu ni Kalou (Maciu 10:12-13 KJV). E tukuna 
talega ni gauna o lako kina e gaunisala mo veivakalotutaki, kevaka e 
dua na tamata sa rogoca ka besetaka na Kosipeli, kuretaka laivi na 
kuvu ni soso mai vei iko kivei ira (Maciu 10:14 KJV). Na cava na vuna? 
Baleta ni ra sega ni cakitaki iko ia na Turaga o Jisu saraga VakaiKoya. Ia 
na cakitaki Karisito sa kauta main a veicudruvi ki vua e dua.

Bula voli ena nomu kila ni o kauta voli na vakacegu ni Kalou. Ni ko sa 
lako yani mo rawai ira na yalo, lako ena lewa sa solia vei iko na Kalou, 
ka kila ni tu vei iko na kaukauwa mo sereka na veivakacegui ki vei ira na 
tani kei na kaukauwa talega mo kauta tani mai vei ira.

VAKATUSA
Au daumaroroya na veivakacegui vakalomalagi ni Kalou. O 
koya gona, au dau kauta voli e dua na draki ni vakacegu ena 
vanua kecega au lako kina.

TIKINA VULICI: Luke 10:5-6, 10-12

Vakaraubuka, Janueri 20 NA VAKAMAU TITOBU SARA

Vakatekivu 2:18 (KJV)
A sa kaya na Kalou ko Jiova, Sa sega ni 
Vinaka me tiko duadua na tamata: au 
na bulia e dua na dauveivuke e yaga 
vua. 

Ia oqo nida sa kila ni sa voleka nona 
lesu tale mai na Turaga, sa tu ena no-
dra vakasama e vuqa na lotu va-Karisi-
to na vakamau. O ira era sa vakamau 
oti era sa tekivu kila ni dodonu me ra 
cakava na kena vinaka duadua ena 
gauna sa vo tiko. E vuqa vei ira na 
sega ni vakawati era vakila tiko e dua 
na gagadre vakusakusa me ra vakam-
au ni bera ni yaco na siga ni kau cake 
vakasauri.

E tukuna vei keda na i Vola Tabu ni a 
yaco me tu duadua o Atama. E sega 
ni tukuni ni a galili. E tiko na kedrau dui-

dui na galili kei na tiko duadua. E rawa ni o galili ni o tiko ena kedra 
maliwa na tamata, ia e rawa walega mo tu duadua ena dua na ka. 
Ni vakamautaki Ivi o Atama, e baleta ga ni gadreva e dua na dau-
veivuke veiganiti me vukei koya ena nona vakayacora na nona ilesilesi 
ni Matanitu ni Kalou.

Sa ka bibi kina meda kila taucoko na inaki ni vakamau me rawa kina 
ena gauna lekaleka sa vo tiko vei keda e Vuravura, me rawa ni da 
vakavinakataka cake na noda vakamau. Na vakamau e baleta na 
veiqaravi vakalotu. E sega ni baleta na vakatubu kawa. E sega ni bale-
ta na irairai, duidui, se ituvaki vakailavo, dina ga ni veika oqo e dau 
vakasamataki. Na veiqaravi vakalotu sai koya na ka bibi duadua. Ke-
vaka e levu cake na ka e rawa ni o cakava vata vua na Kalou kei na 
nona Matanitu mai na kena e rawa ni o ni sega ni vakawati, sa qai 
sotavi na inaki bibi duadua. Kakua ni vagolei tani mai na veika e donu 
vakavuravura me baleta na vakamau. Ia, mo vakanamata ga ki na 
nomu ilesilesi ki nona Matanitu, ko na qai marautaka na Lomalagi e 
Vuravura ena nomu vakamau. 

VAKATUSA
O Jisu na ka a’u vakaliuca; o koya oqori, au soli au taucoko 
Vua me baleta nona veikacivi.

TIKINA VULICI: Vakatekivu 2:18-24

Vakarauwai, Janueri 21 DAUVEIQARAVI VAKATURAGA

Efeso 5:27 (KJV)
Me vakaraitaka kina vei koya mei so-
qosoqo lewe ni lotu e serau sara, me 
kakua ni tauvi-duka, se sasalukiluki, se 
dua na ka e vaka kina; me savasava 
ka sega na tikina e ca.

Ni ra veilakoyaki na lewe ni matavu-
vale vakaturaga mai Igiladi, era na 
sema kina e dua na ilawalawa levu ni 
tamata cakacaka. Na cecere ga ni 
nona itutu ena matavuvale vakatura-
ga, na levu ga ni tamata e lako vata 
tiko kei koya. Ni se bula tiko o Ranadi 
Ilisapeci II, a dau lako vata kei ira e 
rauta ni tolusagavulu ka va na tama-
ta. Vakatau taki ki na itavi bibi o ya, sa 
rawa vua me kauta tiko e limasagavu-
lu na tamata cakacaka. Na ilawalawa 
vakacakacaka oqo e wili kina o ira era 
qaravi koya, ira na dauveiqaravi, se 

itokani era salamuri koya ka vakavolivolita na itikotiko vakaturaga.

Eso na lewe ni tamata cakacaka era na liu vua na vvuvale turaga me 
vakadeitaka na kena tu vinaka na veika kecega ni bera ni yaco yani 
na lewe ni vuvale vakatui, ka tauyavutaka kina e dua na draki me ra 
curu mai kina na vuvale vakatui. Sa vakarau yaco mai na Tui ni Tui, o sa 
tiki ni Nona tamata cakacaka! O sa vakarautaka tiko na sala ni Nona 
lako mai. 

E kaya na i Vola Tabu ni sa lesu tiko mai ki na dua na lotu ka sega ni 
tauvi duka se sasalukiluki. Sa tu vei iko na madigi totoka mo vakadeita-
ka ni sa vakarautaki vakavinaka tu na Lotu me na vakaraitaki koya ka 
vakavakarau ena Nona yaco mai, me tekivu vei iko. O koya gona, se o 
vulica tiko e dua na sere se vakarautaka na ivunau o ya se kidavaki ira 
na vulagi ki na lotu, o sa vakayacora tiko na nomu itavi vakaturaga me 
vaka e dua na tamata cakacaka ni Tui. Se cava ga o cakava ena Vale 
ni Turaga, cakava sara mai vu ni yalomu vua na Kalou, ni ko kila ni ko sa 
vakarautaka tiko na draki ni Nona yaco mai.

VAKATUSA
O au e dua na tiki ni ilawalawa vak-
acakacaka ni Kalou. Au tara cake e 
dua na draki me rawa ni lesu mai kina 
o Koya. O au e dua na mata vakadonui 
ni matanitu vutuniyau duadua e vura-
vura kei na veiyasana kecega!

TIKINA VULICI
Kolosa 3:23

Sigatabu, Janueri 22 AU SEGA NI KA O NANUMA

Dauveilewai 16:6 (KJV)
A sa kaya vei Samisoni ko Tilaila, “Mo 
tukuna mada vei au, se cava ka vu 
ni nomu kaukauwa levu, ka cava ko 
na vesuki rawa kina mo malumalumu 
mai.”

O sa bau sarava beka e dua na iyaloy-
alo se wilika e dua na ivola vakarai-
taki me baleta na bula nei Samisoni? 
E dau vakatakilai tu me vaka e dua 
na tamata vakaitamera, me vakataki 
Schwarzenegger ni se tu donu kina. A 
kilai o Samisoni ena nona kaukauwa 
vakaitamera, ka veiganiti na nanuma 
ni na vakaoya na kena irairai, ia a sega 
ni vakakina. E sega ni kilai rawa na 
kaukauwa vakayago nei Samisoni ena 
kena irairai, oqori na vuna era cakava 
kina na kai Filisitia na veika kece era 
rawata me ra kunea kina na ka vuni 
ena nona kaukauwa.

Ni da lotu Vakarisito, eda sotava e dua na duidui vakaoya. Eda uasivita 
na bula vakatamata, ia eda bula tiko ena dua na vuravura eda na le-
wai ena keda irairai e taudaku. Ki na mata vakatamata, eda na irairai 
vaka na tamata walega, ka da rairai malumalumu, ia e sega. E kaya 
na i Vola Tabu ni tiko na noda iyau ena yagoda vaka vuravura, ka kena 
ibalebale na yagoda. Eda kauta voli na Kalou, na dauniveibuli kaukau-
wa ni vuravura taucoko, ka sega ni dua na ka e malumalumu vei keda. 

Na matanitu ni vuravura oqo e okati keda ena iwiliwili ni nodra le-
wenivanua ni matanitu ena vuravura oqo. Era wiliki keda ena kedra 
maliwa na bilioni vakabilioni na tamata ena vuravura oqo, ia eda sega 
ni tamata ni vuravura oqo. O koya, mo kakua ni yalolailai ni ra raici iko 
sobu na tamata ka nanuma ni o vakataki ira se lailai sobu. Era cakava 
vakakina vei Jisu. Dulaka cake na ulumu ka lako vakadodonu baleta ni 
sa tu vei iko na Kalou.

VAKATUSA
Au sa vakaukauwataki mai loma, ni sa cakacaka tiko vei au na 
Yalo ni Kalou. Au cakacaka vata kei na Kalou ena dua ga na 
biau livaliva. E sega ni vakatitiqataki na Nona kaukauwa vei au.

TIKINA VULICI: 2 Korinica 4:7

Tusiti, Janueri 24Moniti, Janueri 23 BULA E TITOBU CAKE

Nai Vakarua 30:19 (KJV)
Au sa cavuti lomalagi kei vuravura 
edaidai me kila, ni’u sa tauca e mat-
amuni na bula kei na mate, na vaka-
lougatataki kei na veicudruvi: ia mo 
ni digitaka mada na bula, mo ni bula 
kina, koi kemuni kei na nomuni kawa:

Era a sega ni dodonu me ra mate na 
lotu Vakarisito. Oqori na dina bale-
ti keda. Ena rairai veivakidacalataki 
beka baleta ni da sa tuvaki ena i va-
karau vakavuravura me da vakabauta 
ni mate e sega ni tarovi rawa, ia eda 
sega ni vakavuravura. Ena lesoni  ni-
kua, e tukuna vei keda na i Vola Tabu 
ni mate e dua na digidigi, kei na bula 
e dua talega na digidigi. Sa qai kaya 
o koya, “digitaka na bula!” Kena ibale-
bale kevaka e rawa ni o digitaka na 
bula, e rawa ni o vakatulewataka mo 
kakua ni mate.

Sa yaco me ciqomi na mate vakayago ena i vakarau ni lotu; sa yaco 
me kena i vakarau ni da namaka meda mate. E vuqa na dauvunau 
era dau cavuta na Iperiu 9:27 me vakadonui kina na mate – “sa lesi 
me mate vakadua ko ira na tamata, ka me qai muri na siga ni lewa.” 
Ia oqori e sega ni tukuna tiko vei iko ni dodonu mo mate. E solia ga vei 
keda na iwiliwili ni gauna me ra mate kina na Lotu Vakarisito: vakadua. 
E tukuna vei keda na i Vola Tabu ni a mate vakadua o Jisu me baleta na 
tamata kecega, ia ni sa mate o Koya, o a mate vata kei Koya. O koya 
oya, o sa mate oti kina vakadua!

Na ka e matau vei ira na vo ni lewe ni lotu e ka wale tu ga vei keda eda 
sa digitaka na bula e titobu cake. Eda sega ni vakatautauvata taka 
na mate kei na vakarau mate. Ena titobu ni bula, eda digitaka meda 
kakua ni mate. Besetaka mo mate!

VAKATUSA
Au besetaka na mate! Au sega ni malumalumu se tauvimate 
ena noqu tubu. E matata tu ga na noqu vakasama ka qaqarau-
ni. Sa vakadeitaki na yagoqu ena Yalo ni Kalou, ka na sega ni 
druka. Au na sega ni mate ia au na bula me’u raica na veivaka-
totogitaki kei na nona lako lagilagi mai na Turaga!

TIKINA VULICI: Roma 6:3-9

Tusiti, Janueri 24 YACO ME TAMATA NA VOSA

Joni 1:14 (NIV)
A sa yaco me tamata ko koya na Vosa, 
ka tiko vata kei keda, (ia keitou a raica 
na nonai ukuuku, ni sa vaka nai ukuuku 
ni Le dua bauga sa vakatuburi maivei 
Tamana,) sa sinai e na loloma kei na 
dina.

E tukuna vei keda na i Vola Tabu ni sa 
yaco me tamata na Vosa. Kena ibale-
bale ni Vosa ena Nona itutu taumada 
e sega ni vakayago. O Koya e dua na 
Yalo ka taukena na yago, a vakaitiko-
tiko e Vuravura, ka tiko ena keda ma-
liwa. Ena gauna a tiko kina o Jisu ena 
vuravura ni Yalo, o Koya na Yalotabu, 
a vakasaqara e dua na waqawaqa, 
ka da vakatoka me lewe se yago. 
Na nomu vosa e rawa talega ni bula 
vakayalo ka sega na yagona, ni a kaya 
na i Vola Tabu, “a vosa ka’u sa vosata-
ka vei kemudou sa vakayalo” (Joni 6:63 
KJV)

E kauti iko mai na Kalou ki na Vuravura oqo mai na vosa ni Gusuna, ka 
sa solia talega vei keda o Koya na kila ka ni veibuli o ya. Kena ibalebale 
ni tiko vei iko na kaukauwa mo vakavurea na yalo – ena vosa o na tuku-
na – me vakayago. E rawa ni o kaya ni sa yaco mai na ilavo, ka yaco 
me vakayago ena nomu akaude. Sa vakakina, kevaka o veileti tiko kei 
na dua, na ka o tukuna e vakayalo. Kevaka o vakatoka na watimu se 
luvemu me lialia, na veika vakayalo ni dua na tamata lialia sa ikoya na 
ka e basika mai.

Na yalo e tiko ena loma ni nona Vosa ena sega ni rawa ni vakamatei 
baleta ni tiko vua na bula ni Kalou. Kevaka o ni a vosa vakalialia, sa 
dodonu mo buluta na Vosa o ya ena dua tale na vosa. E cakacaka tiko 
na nomu vosa ena vukumu, o koya mo qarauna mo cavuta na vosa e 
vakavurea na vuana o gadreva.

VAKATUSA
E tiko vei au na Yalo ni yalomatua kei na noqu lewa noqu vakat-
ulewa. O koya oya, ni’u vosa, sa vakarautaki na noqu vosa. Au 
bulia na bula au gadreva, ni sa liutaki na noqu vosa mai na Yalo 
ni Kalou.

TIKINA VULICI: Dauvunau 5:2

Vukelulu, Janueri 25 AU DUA NA DAURAIVOTU

Vakatekivu 1:2 (NIV)
A sa sega ni vakacokotaki ko vuravura 
a s alala tu; a sa tun a butobuto e dela 
ni wasa titobu. A sa yavavala na Yalo ni 
Kalou e dela ni wai.

Na raivotu sa ikoya e dua na gagadre 
bibi vei ira kece na dauveisaututaki 
e vuravura. Na raivotu sa ikoya na ka 
ena vukei iko mo kila na vosa dodonu 
mo tukuna. Ni bulia na Vuravura na 
Kalou, a tekivu ena dua na raivotu. A 
lewa o koya me tiko evei na vunikau, 
na vanua me drodro mai kina na wai 
kei na vanua me cegu kina. A raitay-
aloyalotaka na vanua me tiko kina na 
laione kei na ka me kania na tamata. 
Ni oti na Nona tukunikataka (vosamin-
imini voli ni raitayaloyalotaka e vuqa 
na ka), ni yacovi sara na gauna o ya 
a qai sereka kina o Koya na vosa, “Me 

rarama mai!”

Ni sa tiko vei iko e dua na raivotu, sa na qai rawa ni o vosa. O vakaikuri-
taka na nomu rai ena nomu wilika na vosa ni Kalou ka vosa minimini vei 
iko ena sala dodonu o vinakata me yaco vakakina. Ni ko sa vakasinaiti 
tu ena Yalo ni Kalou, cavuta na vosa e yaga vei iko.

E kaya na i Vola Tabu mo vakauqeti iko vua na Turaga. Mai na gauna 
oqo, mo rogolevu! Raivotu taki iko, sega ni o iko nikua ia me vaka ga na 
kena o ni gadreva. Tukuna vei iko, “Au sa rui ka levu!” Raici iko vakaoqo 
baleta oqori na i vakarau e raici iko kina na Kalou. Mo qai vosa vosa 
tikoga ki lomamu ena raivotu ko ya ni o sa rui cecere. Me vaka e dua 
na vakarau, eda dau veikidavaki ena “good news vei kemuni,” ia ena 
nomuni vunautaka na itukutuku vinaka kivei ira tale eso, nanuma mo ni 
cavuta talega vei kemuni na itukutuku vinaka.

VAKATUSA
Au sa rui ka levu! E sega ni dua e vinaka cake mai vei au. O au 
na ka vinaka duadua me’u yaco ki na noqu matavuvale kei na 
itikotiko raraba. O au na isaunitaro ni Kalou ki na veileqa era tu 
wavoliti au! Haleluya!

TIKINA VULICI: Efeso 1:18

Lotulevu, Janueri 26 VALUTA NOMU SALA ITUBA

1 Timoci 6:12 (KJV)
Mo ia nai valu vinaka ni vakabauta, 
taura na bula tawa mudu, o koya ko 
saa kacivi kina, ko sa vakatusa talega 
kina na vakatusa vinaka e na matadra 
na dauvakadinadina era sa lewe vuqa.

Ena qito ni veivacu, e sega ni dau ka 
vinaka mo vorati tu ena yasa ni dali. Ni 
yaco oqori, sa dua ga na digidigi vua 
na dauveivacu kevaka e tiko vua e 
dua na madigi ni qaqa: oya me valuta 
na nona sala ki tuba. O ni tiko talega 
ena dua na ivalu. E vakatoka na i Vola 
Tabu me valu vinaka ni vakabauta. E 
vinaka baleta ni sa vakarautaka tu vei 
iko na Kalou na ivurevure kece sara 
me vakadeitaki kina na nomu itutu ni 
qaqa.

Ena so na gauna, ena rawa ni o temaki 
mo yalolailai ena nomu ivalu ni vakabauta. Oqori ena rawa ni yaco 
vakarawarawa kevaka o vakararavi vakatabakidua ena nodrau vak-
abauta na nomu turaga se marama qaqa ni Kalou mo rawata na vei-
ka o vinakata ena nomu bula. Na vakabauta sa solia vei iko na Kalou 
e dodonu me vakayagataki ena veisiga. Ena veisiga ni’o yadra mai, 
vakatawana na yalomu ena Vosa, qai rai wavoki ka raica se cava e 
rawa ni o vakayagataka me takete ni nomu vakabauta ena siga o ya.

Ena dau tubu na vakabauta ni sega na nomu digidigi. Ena so na gauna 
o na gadreva mo lesuvakataotaki ena dua na tutuna ka valuta lesu 
mai nomu sala ena vakabauta. Bolei iko mo mokuta e dua na takete 
levu cake ni vakabauta mai na kena o a cakava ena noa. Ni ko to-
mana tiko na nomu vakabauta ena sala oqo, ena sega ni dede o sa 
daramaka na beleti ni qaqa me baleta na jabeni ena iategede bibi ni 
vakabauta!

VAKATUSA
O au e dua na qaqa! Au sega ni vakasuka mai na dua na bole-
bole, baleta ni sa rauta vinaka ka mana na noqu vakabauta. 
Sa tu vei au na veitokoni ni  nona Vosa, kau na sega vakadua 
ni druka, ena Yaca i Jisu! 

TIKINA VULICI: Roma 1:17

Vakaraubuka, Janueri 27 VAKADROMUCI

Roma 12:1 (KJV)
O koya oqo, au sa vakamamasu vei 
kemudou, na veiwekani, e na vuku ni 
loloma vakavuqa ni Kalou, mo dou so-
lia na yagomudou me i madrali bula, 
me savasava, me vinaka vua na Kalou, 
me nomudou soro vakayalo.

E dua vei ira na i tuvaki ca duadua ena 
veivueti sai koya ni tovolea tiko me vak-
abulai e dua na tamata sa luvu tiko ka 
vuka tiko na yalona ka vuna me dre-
ti koya sobu e veivueti tiko. Sa i koya 
na nanuma ni mona ni tamata ni lako 
curumi na vaqara bula me cakava na 
cava ga e rawa ni cakava me bula 
tikoga kina. Ena sasaga kaukauwa me 
bula tiko kina, e rawa ni veivakaleqai 
tale vei ira na na dauveivueti. Kevaka 
e sotava e dua na ituvaki vakaoqo na 
dauveivueti, sa dodonu me na sasaga 
name cake mai wai. Oqo ena vaka-

saurarataki koya na tamata sa luvu tiko me laiva me lako ka vakavuna 
na veiyawaki ena kedrau maliwa kei na dauveivueti.

E kaya na i Vola Tabu ni dodonu me da solia na yagoda me imadrali 
bula, me savasava, me vinaka vua na Kalou. Me nomudou isoro vakay-
alo (Roma 12:1 KJV). Sa kena ibalebale ni o sa sega ni vakaiulubale, 
tawayaga, ka sega ni dina kevaka o sega ni cakava.

Sa luvu tiko na vuravura oqo ka tovolea tiko me dreti iko vata sobu, ia 
na titobu ni bula vakayalo ena rawarawa se dredre kina na ivakatage-
degede ni nomu veisaqasaqa. Na levu ga ni nomu valuti koya, na levu 
ni nona tovolea na vuravura oqo me dreti iko vata sobu. Vakanameci 
iko ena loma ni titobu. Kevaka e vovodea na nomuni yalodina vua na 
Kalou, lako vakatitobu sobu. Oqo na ka dodonu se vinaka mo vakay-
acora. Titobu cake ena Vosa. Lako vakatitobu cake ena masu kei na 
veivinakati vata kei na Kalou. Ni o sa lako vakatitobu sobu, sa sega 
nona digidigi na vuravura ia me sereka na nona veivesuki mai vei iko.

VAKATUSA
E vakadinadinataki vei au na bula i Karisito, ka sega ni dau vei-
bataki na noqu yalodina vua na Kalou. Koi au na Vosa e yavala 
tiko, ka’u sa na ravi vakatabakidua vua na Turaga 24/7!

TIKINA VULICI: 2 Korinica 3:2-3 

Vakarauwai, Janueri 28 NA KACI NI VANUA TITOBU

Luke 13:8 (KJV)
Sa qai vosa ko koya, ka kaya vua, Ke-
muni na Turaga, laiva mada ga me tei 
kena yabaki talega oqo, me’u cukiraka 
vakavolivolita mada, ka biuta kina na 
de-ni-manumanu:

Na bula titobu e sega ni dua na vosa ni 
veivoli, i vosavosa, se ivakatakilakila. O 
ya e dua na i vakarau ni bula. E lako siv-
ita na varada kei na iyalayala rabailevu 
ni vuravura ni GoodNews. Sa kaci mata-
ta ki na lotu me da bulataka na bula va-
koti ki na kauveilatai, na bula ni soro. Sa 
sikabotei tiko na lotu vei ira na yaco tiko 
na lotu vakaca, ia eda sa sauma tiko na 
veikacivi meda saqata na ivalavala ca 
ka yalodina vua na Turaga. 

Ni da kaya tiko, “me sa kua tale na vei-
mama,” eda tukuna dina tiko, kei na vei-
ka e veimama vei keda e uasivi sara vei 
ira na veimatalotu e vuqa, ia eda sa lako 

tikoga vakatitobu. Ena yabaki ni Veivakurabuitaki sega ni Wiliki Rawa, eda 
vakadinadinataka na veika vakasakiti a yaco. Eda vakadinadinataka na 
veivakabulai vakayago ka veivakurabuitaki dina. A yaco na cakamana 
e vakurabuitaka na vakasama. Era sauma talega mai na veika bula. Ena 
gauna oqo sa laveti cake na itagede ena yabaki oqo. 

Kevaka o se bera ni yalodina ki na iTuvatuva ni Bula Titobu Cake oqo, oqo 
na nomu veisureti. Sa solia vei iko na Kalou na loloma soliwale mo vakay-
acora vakakina ena yabaki oqo. Sa voleka ni lesu tale mai na Turaga, ka 
gadreva o Koya me vinaka vei iko, o koya mo namaka mo na raica na 
lagilagi ni Kalou me vaka e se bera vakadua ni bau yaco e liu. Ni da kaya 
‘vakaituvatuva,’ me’u vakamatatataka ni oqo e sega ni tini. Eda na toma-
na tiko, ka da na lako tiko ga yani vakatitobu ka titobu sara. 

VAKATUSA
Au ciqoma na veikacivi ki na Bula e Titobu Cake ka yalataka 
me’u cakava na veika e tukuna na Kalou. Au sa yalodina ena 
noqu bulataka na bula vakamatei ena kauveilatai; o koya, sa 
sega tale kina ni’u vakamarautaka na ivalavala ca. Ena loloma 
soliwale ni Kalou, au sa na lako vaka titobu ka tikoga ena tito-
bu, ena yaca Kaukauwa i Jisu!

TIKINA VULICI: : Same 42:7

Moniti, Janueri 30Sigatabu, Janueri 29 NA DRAKI NI YALODINA

1 Korinica 4:15 (KJV)
Ni sa yaco e na vukumudcou na ka 
kecega me vakarokorokotaki vaka-
levu cake na Kalou e na nloloma sa 
levu sara, ni sa vakavinavinaka ko ira 
na lewe vuqa.

Kevaka o vakaitikotiko ena dua na 
vanua katakata, o na rairai gadreva 
beka na ulunivanua ni ucacevata kei 
na waicevata vulavula ko sa raica oti 
ena iyaloyalo se itaba. Kevaka o vakai-
tikotiko ena dua na draki batabata, sa 
rawa mo tatadrataka nomu dabe tiko 
ena dua na baravi se vakatasosoko 
voli ena rarama ni matanisiga ena 
ruku ni dua na lomalagi totoka. O ira 
na tamata era vakaitikotiko ena draki 
vagauna era dau yalovakacegu me ra 
tiko ga e kea.

Na nomu gagadre e rawa ni tarai cake 
ena nomu draki ni bula, ka da yavalati ena veika e sega vei keda. 
Oqori na ka e veiganiti kina na veituberi. E sega ni tiko e kea e dua na 
daunivakasala me duavata kei iko ia me vakaraitaka na duidui ni nomu 
bula kei na nona. E tiko e dua na ka e cecere cake sara mai vua e dua 
na daunivakasala: e dua na tama vakayalo.

Au dau tarogi wasoma ni rawa vakacava meu luveni tagane vakaya-
lo? Se me’u na yaco vakacava me’u dua na luvemuni yalewa vakay-
alo? E dau tautauvata tu ga na noqu i sau ni taro. Na tama vakayalo 
sai koya na nona ivakatakila o bula voli kina. O koya gona, e sega ni 
gadrevi me o cavuti tale vei iko e dua na itukutuku kacivaki. Kevaka o 
vakabauta ni o au na tamamu, ni cakacaka me vaka e dua na luvequ 
tagane se yalewa. Au tukuna vei kemuni oqo: sa ka cecere duadua 
mo ni kauta laivi na veivagolei tani kece kei na rorogo ki na dua ga na 
domo ena iotioti ni itabagauna oqo. Kakua ni veiba. Digitaka na nomu 
rawa-ka ka vakatakatai iko! Mo yalodina tikoga vua e dua sa tala mai 
vei iko na Kalou. O na tubu ka tekivu vakadinadinataka na lagilagi ni 
Kalou ena nomu bula!

VAKATUSA
Au rawa ni vakabauti ena vale nei tamaqu. Au sa nuitaki tu ena 
mata ni Kalou kei na tamaqu vakayalo. 

TIKINA VULICI: 1 Timoci 1:2

Moniti, Janueri 30 NA VINAKA NI KALOU

Joni 14:1 (KJV)
Me kakua ni rarawa na lomamudou: 
dou sa vakabauta na Kalou, dou vaka-
bauti au talega.

Sa vinaka na Kalou. Oqori e dua vei ira 
na ivakatakila bibi duadua ko na rawa 
ni ciqoma. E kaya vakaoqo o Oral Rob-
erts na ivakananumi kalougata: “E Ka-
lou vinaka na Kalou, ka Tevoro ca naT-
evoro.” Sa ka bibi sara mo kila oqori ka 
kakua ni vakasesei rau.

Ni yaco na veika ca, se na gauna e 
sega ni yaco kina na ka ena sala, se 
ena gauna o namaka, o na rawa ni 
beitaka na Kalou ka sega ni kila. Era 
mate na tamata, ka tukuni vei keda, 
“A kauti ira na Kalou,” ia a sega ni 
kauta e dua na Kalou, na tauvimate 
e takava na yagomu se dua na nomu 

daulomani, ka o nanuma ni sa vakatara na Kalou. Se o a sotava beka 
na rarawa ena vuku ni lailai se dravudravua, ka vakabauta ni sa lewa 
ni Kalou. E sega ni vakakina!

A lako mai na Kalou ena yagoyago i Jisu Karisito me solia vei iko na 
bula, ka sega ni kauta. A mate o Koya me solia vei iko na bulabula 
vakalou, ka sega ni vakavuna nomu tauvimate. A lako mai o Koya me 
solia vei iko na bula sautu kei na rawa-ka ena gauna ka sega kina vei 
iko na ka vinaka. Ia, me kakua ni rarawa na yalomudou. Na Kalou sa 
Kalou vinaka! Vakabauta na Nona vinaka. Ni ko sotava na veigauna 
dredre, vakatitiqataka na nomu vakatitiqa, ka besetaka e dua na ka e 
vakavuna mo vakataroga na vinaka ni Kalou.

VAKATUSA
E dau vakatawana mai vei au na Turaga na veika yaga e veisi-
ga. Na Nona lomani au e sega ni tarogi rawa. O koya, au sa 
sega kina ni rere ena siga ni leqa, ni sa tiko vata kei au na Ka-
lou, ia na Nona Vosa sa noqu vale kaukauwa ka cecere.

TIKINA VULICI
Same 145:8

Tusiti, Janueri 31 BULA VAKAIKOYA

Joni 10:10 (KJV)
Sa sega ni lako wale mai na daubuta-
ko, me butako ga, ka ravuravu, ka va-
karusa: au sa lako mai me rawa vei ira 
na bula, ia me rawa vakalevu sara.

 
Sa vakadeitaki na nomu dodonu ki 
na bulabula vakalou ena kauveilatai. 
E kaya na i Vola Tabu ni Turaga o Jisu 
a colata na malumalumu kecega ka 
kauta vata kei koya na mate kece sara. 
Oqori e kovuta na veimataqali tauvi-
mate, lokiloki, malumalumu, se mate 
veitauvi ni yago kei na yalo. Ni a tiko 
o Koya ena kauveilatai, sa sobuti Koya 
na veitevoro kecega, ka vakadrukai ira 
kece. Oqori e kena ibalebale ni sega ni 
vakatarai e dua na veivakararawataki 
ena nomu bula.

Na tauvimate ena kena i vakarau cava 
ga e vakatabui vakalawa ena bula ni tyamata lotu va-Karisito. E sega 
ni tiki ni nomu DNA vakayalo. Na ivakatakilakila cava ga ni tauvimate e 
ivakatakilakila ni sa takoso tiko na Tevoro. Ni o rogoca na rorogo somidi 
ni vu, kakua ni ko ceburaka tani me vaka e dua na ka tawayaga. Mo 
besetaka! Na Tevoro e dua walega na i vakarau ni nona cakacaka: me 
butako, vakamatea, ka vakarusa.

Cakitaka mo taukena na nona iyaya na Tevoro. Kakua ni vakatara 
mo taukena na mate veitauvi ena kena iwalewale cava ga. E sega ni 
nomu kenisa; e sega ni nomu matenisuka; e sega ni nomu tubu ni dra. E 
nona na Tevoro. E kaya na i Vola Tabu ni dodonu me da vakasava tani 
na Tevoro (Marika 16:17 KJV). Oqo e oka kina na veika era taukena. Na 
bulabula vakalou sa nomu dodonu. Kevaka mo na taukena e dua na 
ka, taura me nomu na veika oqori. 

VAKATUSA
Au sega ni ciqoma na mate vei tauvi, tauvimate, se ivakaraitaki 
cava ga e saqata na ivakaro ni Kalou me baleta na bula, na 
tiko bulabula, kei na bula sautu vei au. Au taura na noqu bula 
sautu. Tevoro, taura yani na tauvimate!

TIKINA VULICI: Maciu 8:16-17

Vukelulu, Feperueri 1

Vukelulu, Feperueri 1 SA DUA DINA NA KA MARAUTAKI

Cakacaka 20:24 (KJV) Ia ka’u sa sega 
ni nanuma na noqu bula me ka talei 
vei au ka me’u vakaotia ga na noqu 
cakacaka kei na itavi ka solia mai vei 
au na Turaga ko Jisu, me’u vakatakila 
nai tukutuku vinaka ni loloma ni Kalou. 

Na i apositolo ko Paula e i sevu me solia 
vei keda na ivakatakilakila ni Kosipeli ni 
loloma soliwale ni Kalou, na itukutuku 
eda vunautaka tiko nikua. Na dina 
ni kena soli vei keda ena iotioti ni ta-
bagauna oqo me da cici vata kei na 
iTukutuku Vinaka oqo sa ivakadinadina 
ni da sa totolo duadua tiko. Ena veitau 
kuila, na iotioti ni daucici sai koya na 
daucici totolo duadua me kauta na 
timi ki na icavacava ni laini. Eda toma-
na tiko noda cicivaka tiko na itukutuku 
oqo, ka dodonu meda vakacavara na 
veitaucici oqo ka ra solia vei keda na 

Qaqa ni Kalou. Eda sega ni vagolei tani baleta ni da kila ni dodonu 
me vakanamata tiko e dua na daucici ki na icavacava ni laini kei na 
icocovi sa tu e matana.

Ena vale ni sarasara, era tu kina na tamata qaqa ni Kalou era a liutaki 
keda ni bera na noda tabagauna, me vakataki Asibisovi Benson Idaho-
sa, Maria Woodworth-Etter, Kathryn Kuhlman. O ira na iliuliu qaqa oqo 
era veitaucici ena kena kaukauwa sara, ia era solia vei keda na kuila 
meda sivita yani kina na icavacava ni laini. Sa dua dina na ka yaga na 
noda cicivaki kuila oqo ka sega ni vakarautaki vei ira tale eso. O ni tiki ni 
dua na ilawalawa cecere ka vakaukauwataki kemuni na Kalou mo ni 
vakacavara na veitau oqo. Kakua ni soro. Ni ko ni na rawata vakaidina 
na qaqa kei na reki vakaikuritaki! Halleluya!

VAKATUSA
Au sa ciciva tiko na noqu laini. Sa dei na mataqu ki na icavaca-
va ni laini, kau na sega ni yalolailai se vagolei tani mai na dua 
na ka. Nai cocovi sa rui voleka sara ena gauna oqo me da rai 
tale kina ki muri; o koya gona, me vakatabakidua tikoga ki liu, 
ka kakua ni muri! Halleluya!

TIKINA VULICI: 2 Timoci 4:7 

Vakaraubuka, Feperueri 3  Lotulevu, Feperueri 2 MO WAQA MAI

Vakatekivu 3:24 (SSB)
A sa vakaseva kina na tamata ko 
koya: a sa lesi rau na Jerupi me tiko 
mai na were ko Iteni e na yasana ki 
natu-i-cake, kei na yameyame ni bu-
kawaqa e vaka nai seleiwau, sa veigo-
leyaki tiko,me vakatawa na sala ki na 
kau ni bula. 

Ena iserau ni tikotiko vakaturaga ni Ka-
lou, o na kunea na qilaiso bukawaqa 
era dau taubale kina na serafimi. E 
kaya na iVola Tabu ni noda meca, na 
tevoro, e dua na jerupimi, ia a rawa 
vua me lako voli ena qilaiso bukawaqa 
me vaka na serafimi. Na yameyame ni 
buka e nona sema vakadra na tevoro 
ka veika e buli kina. Na veigacagaca 
kece e vakayagataki me valuti kina 
na meca ena suka lesu mai ka sega 
ni cakacaka vakavo ga e dua na ka, 

o ya na bukawaqa. O Joni na Dauniveipapitaisotaki e vakatakilai Jisu 
vakaukauwa mai ni na papitaisotaki koya ena wai kei na bukawaqa.

Se cava ga e viritaka mai vei iko na meca, na kena isau na bukawaqa. 
Sa kena gauna me da vala ena bukawaqa. Na bukawaqa ni Yalo Tabu 
sai koya na iyaragi cecere duadua me valuti kina na ivau katakata ni 
meca. Na bukawaqa ni Yalo Tabu oya e tiki ni nomu dra. Sa tiko vei 
iko, ka sa kena gauna mo vakaraitaka na kemu ivakatakilakila dina. O 
Koya sa tiko vei iko sa kaukauwa cake sara mai vei koya sa tiko e vu-
ravura. Na noda vakawaqaci mai sai koya walega na noda vakamai 
ena vukui Karisito. O iko e dua na yameyame ni buka, ka sa vakarau tu 
me sotava na meca. O tiko vakavinaka o iko, okoya oya mo doudou ka 
kaukauwa. Sa vakadeitaki na nomu qaqa ena yaca i Jisu!

VAKATUSA
Au sa kama tu ka tu vakarau me keirau sota donu kei na meca. 
Au na sega ni vakasuka na noqu iyalayala ni vanua se solia na 
noqu itutu vua na meca. Au na sega ni vakatara me’u vakadru-
kai ena ituvaki ni bula oqo, ia ka’u na tiko ena dela ni ituvaki 
oqo, ena Yaca i Jisu. Halleluya!

TIKINA VULICI: 2 Tui 6:17

Vakaraubuka, Feperueri 3  IVAKATAGEDEGEDE NI 
KAUKAUWA

Cakacaka 17:28 (KJV)
Ni da sa bula vei koya, ka yavala, ka 
rawata mai vua na noda bula; me 
vaka talega sa kaya o ira na nomuni 
dau-ni-vucu eso, Sa nona kawa talega 
koi keda.

Ena vica na yabaki sa oti, keitou a sau-
ma tiko e dua na vanua me vakayaco-
ri kina na soqoni ni vei Sigatabu. A tiko 
ena dua na vanua ka vakatokai na 
Koro ni Vakasalewale, ka toka e Man-
chester e Igiladi. Na ‘Koro ni Vakasale-
wale’ e dua na itikotiko dina ni LGBT. 
Na vanua keitou a sauma tiko oya, na 
kena manidia e sega ni vunitaka nona 
vakasalewalewa. Ena dua vei ira na 
neimami gauna ni sokalou, a takosova 
okoya na lomadonu ni gauna se vaka-
cagau tu kina na neitou veiqaravi. Au 
a vakawaleni koya, ia a sikinalataki au 

me’u sotavi koya e katuba.

Na nona vakatanitaka na veika ni Kalou e vakacudruya na yaloqu, au 
sa mani siro mai na itutu ni vunau, vakaceguya na noqu itavi ni vunau, 
ka gole yani ki tautuba, kau droni taka kina e dua na laini sega ni lau-
rai rawa. Au sa lewa ka tukuna ni kevaka ena tovolea o manidia me 
takosova na laini oya, ena sotava na kaukauwa ni Kalou ena dua tale 
na ivakatagedegede ni kaukauwa. A qai qirita na manidia e rua na 
dauyadra vakaitamera me vakasevi keimami tani mai na vale. Ni to-
volea o manidia me takosova na laini sega ni laurai oya, a lutu vaka-
sauri ki na qele ena kaukauwa ni Kalou. Erau a dro talega mai na vanua 
oya na lewe rua na dauyadra. Laveta cake na ivakatagede ni nomu 
kaukauwa ka raica ni dro e matamu na tevoro ena yaca i Jisu! 

VAKATUSA
Au laveta cake na noqu ivakatagedegede ni kaukauwa ena gauna 
sara ga oqo. Ena sega vakadua ni lailai sobu. Au na dau vakasaura-
rataki koya talega na meca. Sa tavuki na teveli me sa tokoni au, ka sa 
yavavala ka veilecayaki na keba ni meca ena gauna saraga oqo. Au 
sa cakava me vuka na kequ meca ena kaukauwa ni yaca I Jisu! 

TIKINA VULICI: Jope 12:10

Vakarauwai, Feperueri 4 SITI E LOMAI SAIONI

Same 76:2 (KJV)
Ia sa tu mai Selemi na noqu vale, kei 
na nona itikotiko mai Saioni.

Ni da kaya ni da vosa vakayalo, oqori 
ena vuku ga ni siti eda taukena, oya o 
Saioni. E kaya na iVola Tabu ni a vaqa-
ra tiko o Eparaama e dua na koro ka 
kena yavu, dau tara vale, ka cakava 
na Kalou. Ena nona vakabauta na Ka-
lou o Eparaama e yacova sara ni sa 
kila ni tiko e dua na siti e sivita sara na 
ituvaki ni ituvatuva vaka tamata, na 
siti ka matataka na iserau ni Kalou. A 
gadreva o Eparaama me lewe ni koro 
levu o ya ki na ivakatagedegede me 
vakaitikotiko kina ena vei valelaca, ka 
toki mai na dua na vanua ki na dua 
tale na vanua ena nona vakasaqara 
na siti vakaitamera oya.

Au sa sotavi ira na tamata e Saioni, ia ni’u sotavi ira ena dua na soqoni 
ni lotu, au rawa ni volaitukutuku taka na neirau soqoni vata ena itikotiko 
vakatui mai lomalagi ka vakatokai ko Saioni. Na neirau soqoni tauma-
da mai Saioni e solia vei au na rai titobu me’u vakaraitaka kina na veika 
ni nona bula e dua, ka vakadeitaka na tamata o ya, vakavuqa ena 
nodra sega ni vakabauta!

Mai Saioni, e veisau na vakasama ka vakavodoki na icavacava. E sega 
ni lailai na kakana ena siti oqo, ka sega ni rogoci na takiveiyaga. Ni ko 
sa vakila na veika oqori ni dina ga ni o tiko ena vuravura oqo ka sega ni 
vakavuravura, sa na tekivu mo vakatulewataka ka vakatakila na veika 
eso mera yaco. Mai Saioni, e sega kina na tauvimate, na matetaka, se 
dravudravua. Vakatara me yaco vakaidina na  veika oqo vei iko nikua, 
ko na sotava na kaukauwa mai cake ena yaca i Jisu! 

VAKATUSA
Au lewenivanua ko Saioni, haleluya. O koya oqori, au sa lewa 
ka tukuna na noqu vakamenemenei ena gauna sara ga oqo. 
Sa levu na noqu ilavo, kau na sega vakadua ni lailai ena dua 
na ka ena noqu bula. Na noqu lako yani kei na noqu lako mai 
ena vakalougatataki ena gauna oqo kei na veigauna kecega 
ena yaca i Jisu. 

TIKINA VULICI: Same 132:13

Sigatabu, Feperueri 5 MO KAKUA NI RERE

2 Timoci 3:2 (NLT)
Ni ra na daulomani ira ga na tama-
ta, era na dauvinakata nai lavo. Era 
na daubole, era na viavialevu, era na 
dauvosavakacaca, era na talaidredre 
kivei ira na nodra qae, era na sega 
ni vakavinavinaka, era na sega ni 
yalosavasava.

Na itabatamata oqo sa toso sara tiko 
yani ki na vanua e rui ca sara, na vanua 
e vakacaucautaki kina na itovo ca ka 
taubaletaki e matanalevu. Sa rui levu 
na rorogo e tu e kea ena kena marau-
taki na veika ca. E kena ibalebale oqo 
ni kevaka mo tutaka na Kalou, sa ga-
drevi me rogolevu sara mai na rorogo 
cala. Me rogolevu sara na kena tutaki 
vakaukauwa na veika ni Kalou kei na 
ivalavala dodonu vakalou. Na rorogo 
e tautuba era sa qasi yani e loma ni 

lotu ka ra vakavuna me ra vakagalui na dauvunau kei na italatala. E 
vuqa na ka eda rogoca nikua ena veimatalotu era ka walega mai na 
vakasama tawayaga kei na vosa veitemaki ni kilaka vakatamata ka 
sega kina na ivakaraitaki ni kaukauwa!

Sa noda me da vakaraitaka na kaukauwa ni Kalou me yacova ni ra 
na veisautaka na nodra rai vua na Kalou na dauveivakalialiai kei na 
tawavakabauta. Ena yabaki oqo, na domomu vua na Kalou me na 
rogo levu sara. O na sega ni rawa ni vakagalui. Ena iTuvatuva ni Bula 
Titobu Vakalou oqo, o na sega ni rawai rawarawa ki na ivesu ni tevoro. 
O sa taqomaki vei Karisito. O koya gona, sa kena gauna oqo vei iko mo 
vakaraitaka kina na kaukauwa ena vakamaduataki ira kina na vuku. 
Mo ni kaukauwa, ni sa tiko vata kei iko na Turaga. Haleluya!

VAKATUSA
Au sa volitaki vei Jisu, ka sa tu vei Karisito na noqu bula. Au sa 
bula tu oqo ena bula vakamatei ena kauveilatai, vakarau tu, 
lomasoli, ka rawa ni’u tu ena vukui Jisu ena gauna ni dredre. 
Au na sega ni rawa ni yavalati, kau na sega ni veisautaka rawa 
se o cei o au vei Karisito ena iTuvatuva ni Bula Titobu Vakalou! 

TIKINA VULICI: Roma 12:2

Tusiti, Feperueri 7Moniti, Feperueri 6 O SA DIGITAKI

Cakacaka 28:23 (KJV)
A ra sa lokuca vua e dua na siga, a ra 
lewe vuqa sa lako mai ki na nona vale; 
a sa sereka vei ira ko koya  ka tukuna 
na matanitu ni Kalou, ka vakadinadi-
nataki Jisu vei ira mai na vunau i Mo-
sese, kei ira na parofita, sa vakatekivu 
e na mataka ka yacova na yakavi.

E duidui sara o Mosese kei ira na parof-
ita. Na duidui oqo e sega ni biu vaka-
calaka ena Vosa ni Kalou, e sega, sega 
ena dua na iyaloyalo balavu se lekale-
ka vaka vakasama. E biuti Mosese na 
Kalou ena dua na iwasewase, ka yawa 
sara mai vei ira na parofita tale eso.

Ni’u parofisaitaka na veika me baleta 
na veimatanitu, peresitedi, prime minis-
ita, vuvale vakatui, kei na qito sara 
mada ga, ka ra yaco me vakakina, e 

baleta ga ni Kalou e digitaka me vakatakila vei au na veika vuni e Nona 
duadua ga. E dua tale na ka me’u nanuma tiko ni sa kila tiko na Kalou 
ni’u na tukuna na veika e vakarota vei au o Koya me’u vosa kina, ena 
gauna mada ga ni veivakarerei kei na tiko leqaleqa.

Na Kalou e sega ni dau digitaki ira vakailoa na tamata, ka sa rawa Vua 
me digitaka me vakayagataki iko ena dua ga na gauna. Eso era sa tu 
vakarau ka talairawarawa, ka vakayagataki ira vagumatua na Kalou 
me ra rawata kina na Nona inaki e vuravura. Na vosa ni Kalou e tukuna 
vei keda ni dodonu me ra rerevaki na mataqali tamata vakaoqo bale-
ta ni ra tukuna na ivakasala ni Kalou, ka sa yaco me vakakina. Emeni.

VAKATUSA
Au tukuna na veika au vinakata me’u raica me yaco, ka na 
yaco me vaka kina. Au tukuna na domo ni Kalou Kaukauwa. Au 
na sega ni yavalati rawa, ka sega ni rawata na tamata e dua na 
ka vei au baleta ni’u sa sema vata tu kei na kaukauwa ni Kalou. 
Au na vakayacora na inaki ni Kalou ena noqu bula ena gauna 
oqo kei na veigauna kecega.

TIKINA VULICI
Efeso 2:10

Tusiti, Feperueri 7 NA KENA YAGA VEI IKO

Kalatia 4:7 (NIV)
O koya oqo ko sa sega kina ni tamata 
walega, a luvena ga; ia kevaka ko sa 
luvena, ko sa qai Taukei e na vuku ni 
Kalou. 

Ni’u sa rawata na noqu wili me’u le-
wenivanua e Peritania, sa yaco me 
noqu na veika yaga eso, ia tauma-
da, au a sega tu ni kilai ira. Me kena 
ivakaraitaki, ni’u toki tiko ki na dua na 
vale, a soli vei au e dua na ilavo me 
veivuke ena kena vakaiyayataki na 
noqu vale vou. Ni ko luve ni Kalou, sa 
tu vei iko na dodonu kei na madigi ka 
nomu ivotavota ena nomuni mai sucu 
walega ki na Matanitu ni noda Turaga, 
o Jisu Karisito. 

E tiko na kedrau duidui na nomu kila 
na nomu dodonu kei na veika vinaka 

e sala vata mai kei na nomu taukena vakaidina. Eso na vakabauta 
Vakarisito era kila se vaka me ra kila ni tiko na veika yaga baleti ira, 
ia e ka ni rarawa ni ra sega ni taura me nodra ka ra lako voli ga ena 
dravudravua. E vakaitamera na veika yaga kei na madigi e tu me bale-
ta e dua sa luve ni Kalou! Ka sa kena gauna mo kaya ni sa nomu na ka 
e nomu ena yacai Jisu. E tukuna na iVola Tabu, “Ia mai na gauna i Joni 
na Dauveipapitaisotakika yacova na siga oqo, sa rawa na matanitu 
vakalomalagi ena gugumatua, ia ko ira sa gumatua sara, era sa tauke-
na” (Maciu 11:12 KJV). Mo yadra ki na dina se o cei o iko ka vakakina 
se ocei o iko vei Karisito ka na wadravi iko tiko mai na nomu qaqa, ena 
yaca i Jisu!

VAKATUSA
Me vaka ni’u luve ni Kalou, au sa vakadeitaka me’u taura na 
noqu dodonu, na veika yaga, kei na galala e tu vei Karisito Jisu. 
Au na sega ni vakuwai ira na noqu dodonu se solia na veika e 
noqu vua na meca. Au na bula ena kena levu taucoko, ena 
yaca i Jisu! Haleluya!

TIKINA VULICI
Roma 8:17  

Lotulevu, Feperueri 9Vukelulu, Feperueri 8 SA NOMU GAUNA OQO

Jope 22:24 (KJV)
Ko na qai vakotora na koula ki na soso; 
Kei na koula ni Ofa ki na veivatu ni wai 
drodro.

Ena vica na yabaki sa oti, na nomu te-
iteivaki sa bulia e dua na ivakananumi 
e matai koya na nomu Dauniveibuli kei 
na kemu itukutuku sa maroroi mai Lo-
malagi. Ko sa solia, solia, se baci solia 
tale. O sa teiteivaki ka wawa. Ko ni sa 
veitokani kei na Kalou ka tea na nomu 
itei ena wai ni matamu, ia oqo sa nomu 
yabaki ni tatamusuki. Au sa raica tiko e 
dua na tatamusuki levu ka na veisau-
taka na nomu bula me tawamudu me 
vakadinadinataka ni turaga e yalololo-
ma ka yalodina. Ko na qaqa sara mai 
kina! Na gauna ni nomu tatamusuki 
vakaitamera sa ikoya oqo, o na kumu-
na na koula me vaka na kuvu ni soso!

Ko ni sa curuma yani na nomuni vanua vutuniyau ka na yaco tiko ga 
ka na sega ni tarovi rawa. O sa mai susugi cake oqo me vaka e dua na 
dauveivuke vakailavo ni matanitu ni Kalou ka na tokona na cakaca-
ka ni Kalou ena dua tale na ivakatagedegede. Kakua ni cakitaka na 
bula sautu mo daramaka me vaka na isulu, ni sa kaya na Kalou, “Mera 
kaikaila ena marau, ka reki, ko ira sa vinakata me’u vakadonui; Io, me 
ra kaya tikoga vakadodonu, Me vakacaucautaki ko Jiova, Okoya sa 
vinakata me vinaka na nona tamata” (Same 35:27 KJV). Na Kalou sa 
ikoya na idinia ka droinitaka na vanua vutuniyau o sa curuma tiko. Na 
nomu teiteivaki e sega walega ena vica na yabaki sa oti, ia ena gauna 
mada ga eda sa kosova yani kina na 2023, o cakava tale. Sa tu oqo na 
nomu tatamusuki. Marau ka tawamudu! Haleluya!

VAKATUSA
Au sa curuma yani na noqu tatamusuki nikua, au sa vakarau tu 
me’u tamusuka ena kena levu sara, ka sivia na veika au rawa 
ni kila se vakasama kina. Au kila ni sa vakarautaka tu vei au na 
Kalou na veika me sivia, kau na tamusuka na noqu tatamusuki 
ena gauna oqo ena yaca i Jisu! Haleluya!

TIKINA VULICI: Akeai 2:8

Lotulevu, Feperueri 9 NA DRAKI NI NOMU TUBU

Same 92:13 (KJV)
O ira era tei ena vale i Jiova era na bu-
labula ena lomanibai ni noda Kalou.

Sa toso mai na veiyabaki ka gole, ia ko 
ni se tiko ga eke. Na dina ni a maroroi 
kemuni bula tiko na Kalou ena gauna 
kaukauwa duadua ni mate dewa  (se 
me vaka era kaya eso, “mate lasuta-
ki”) e vakadinadinataka na kemu talei 
vua na Kalou. E dina ga ni ra tu wavoliti 
iko eso na dauveivakalialiai ka nodra 
cakacaka mera vakalialia na tu vaka-
ca ni nomu bula ena gauna oqo, e tiko 
e dua na veikacivi vakalou ena nomu 
bula ka na sega ni cakitaki rawa. O kila 
vinaka, kei na nomu matavuvale kei ira 
tale eso era vakavolivoliti iko era kila 
talega vakavinaka.  

E kacabote na kemu ituvaki baleta ni 
raqataka tiko na Kalou na nomu solia nomu bula kei na nomu yalodina 
ki na Nona cakacaka kei na nona Vosa. Ena gauna oqo tukuna vei 
ira era nanuma ni o na sega ni lamata cake tale, ni oqo na iTagede 
Titobu ni Bula Vakalou, kau na sega ni lako sobu. Masulaki ira mera bula 
vakabalavu sara mera raica ni ko sa tucake me vaka na ileu ni iunikoni 
(Same 92:10 KJV). Ena iTagede Titobu ni Bula Vakalou, o sa tubucake 
tiko ni ra kaci tiko mai na tamata mo dromu sobu. Me vakataki Jope, 
na nomu bula e vakaikuritaki ena veituvatuvani kei na vei wasewase. Ni 
se bera sara ni cava na yabaki oqo, o ira era tomana tikoga na nodra 
beci iko era na vakacaucautaki iko ka marautaka na iotioti ni icava-
cava ni kemu itukutuku. O na vakaisalataki vakarua ena vuku ni nomu 
leqa! Haleluya!

VAKATUSA
Sa yaco mai na noqu gauna! Au yawa sara mai na madua kei 
na veivakacacani. O au na apolo ena mata ni Kalou, ka taqo-
maki ena veiyasana kecega. Sa vakalougatataki na ligaqu ka 
sa tu vakarau me’u cakava na veivakurabuitaki ena Yaca Kau-
kauwa i Jisu. Haleluya!

TIKINA VULICI: Aisea 60:1   

 Vakaraubuka, Feperueri 10 DUA GA NA DOMO

Vakatekivu 3:11 (ESV)
A sa kaya, “Ko cei sa tukuna vei iko ni 
ko sa luvawale? Ko sa kana beka mai 
na ka’u a vakarota vei iko mo kakua ni 
kana kina?”

Ena gauna e lako sobu mai kina na Ka-
lou ena gauna batabata ni yakavi me 
mai veitalanoa kei rau o Atama kei Ivi, 
o Koya na Tamadrau duabau ka iTo-
kani. Na ivau vakatama ni Kalou vata 
kei Atama e duatani sara ka ni a bulia 
kina na Kalou na manumanu ka tukuna 
vei Atama me vakayacana. Ena dra-
ki vakalou o ya, na domo ni Kalou me 
vaka e dua na Tama e solia na inaki kei 
na ibalebale ni nona bula sara ga o At-
ama. E vakatulewataka o Atama me 
vakarorogo kina dua na domo, sa qai 
rekitaka o koya na vakacegu cecere 
ni vakasama ni nona susugi mai vua na 

Tamada. Na nodrau veitalanoa na Tevoro kei Ivi, ka a kauti Atama mai 
ki na iyaloyalo e muri, a vakacacana na nodrau icavacava kei na inaki 
vakalou ka tuya yani kina vakacalaka na kawatamata.

Na nona cudru na Kalou vei Atama kei Ivi a ologi ena dua na taro: “KO 
CEI SA TUKUNA VEI IKO?” (Nai Vakatekivu 3:11). E voqa tikoga mai nikua 
na taro vata ga oqo. O cei a tukuna vei iko ni o na sega ni vakaluveni 
rawa? O cei e tukuna vei iko ni ko na sotava tikoga na dravudravua 
ena vo ni nomu bula taucoko? Raica, ni bibi sara o koya e vakania tiko 
vei iko na itukutuku. Na domo ni Kalou ki na nomu bula e volai tu kina 
na bula sautu mo vakalougatataki kina vakatabatamata. Ena yabaki 
oqo, kakua ni vakarorogo ki na vica vata na domo ka na vakayawaki 
iko mai na nomu icavacava e solia vei iko na Kalou ka vakarorogo ga 
ki na dua na domo.

VAKATUSA
Au sa vakatudaliga oqo ki na dua ga na domo vakaparofita me 
vosa mai vei au. Au sega ni vagolei tani ena vosa e veisaqa-
saqa kei na noqu icavacava. Au na vakanamata ki na noqu 
veikacivi ena veituberi ni parofita e veisiga, ena yaca i Jisu!

TIKINA VULICI: Vakatekivu 3:12

Vakarauwai, Feperueri 11 WILI VATA KEI IRA NA VUTUNIYAU

Aisea 60:3 (NIV)
Ia na veimatanitu tani era na lako voli 
ena nomu rarama; kei ira na tui. E na 
serau ni kemui cadracadra. 

Ni yabaki 65, a tekivuna o Kanala Har-
land Sanders, ka Tauyavutaka na KFC 
(Kentucky Fried Chicken), me vakalev-
utaka kina na nona bisinisi ni toa ena 
nona vakayagataka na nona jeke 
vakavula ni Tabana ni Malumalumu e 
$105. Nikua, sa cicivaka tiko na KFC e 
sivia ni 5,200 na vale ni kana e Amerika 
ka sivia na 15,000 na tabana e vuravu-
ra raraba. Ena 2020 duadua, a basuka 
na doka na ilavo e rawati e voleka ni 
$28 na bilioni na dola! Sa dua dina na 
ilakolako vakasakiti vua e dua na ta-
mata ka sinai tu na nona itukutuku ni 
bula ena sasaga dredre me rawati na 
bula ni veisiga. E sega ni dodonu me 

nomu iyalayala na yabaki ni bula. Me yacova ni o sa tekivu yavalata 
na veika o rawa ni rawata e lomamu, o na tomana tikoga na nomu 
sasaga dredre ka yaloca taki ira era sa kunea na nodra. A galili tu o At-
ama, ia a lokataki tikoga e loma vua o Ivi. Na leqa e tiko vei ira e vuqa 
na tamata o ya ni ra sa nanumi ira tani mai na ikabakaba ni rawa-ka 
baleta na nodra yabaki ni bula, na veika e baleti ira, itutu vakatamata, 
kila ka vakavuli, kei na so tale. Kevaka e rawa vua na tauyavutaka na 
KFC, ena yabaki 65, me vukica ka yavutaka e dua na bisinisi me rawata 
na milioni, ka biuta tu mai na iyau ni tabagauna me baleti ira na nona 
kawa e drodrova yani na bilioni nai lavo ni Merika, qai vakacava beka 
na kena levu vei iko? O ni vakasinaiti ena Yalo Tabu kei na nona kau-
kauwa, kei na gauna o vosa kina, ena vakarorogo na veikabuli! Oqo 
na yabaki me tudei kina na nomu italanoa ka veisau na kemu ituvaki. 

VAKATUSA
Au vutuniyau, sautu, ka sa yaco mai na noqu ilavo! Au na sega 
ni lailai ena dua na ka vinaka. Sa vuabale na noqu bula ena 
reki, kau na vakacaucautaka tikoga na Turaga, na noqu dau-
niveibuli. Na vanua cava ga au lako kina, au na yaco me’u 
dua na dau ni veivakalougatataki. Oqo na noqu itavi ena yaca 
Kaukauwa i Jisu. Haleluya!

TIKINA VULICI: Aisea 49:23

Moniti, Feperueri 13Sigatabu, Feperueri 12 LOMANA VAKAIDINA

Joni 3:16 (KJV)
Ni sa lomani ira na kai vuravura vakao-
qo na Kalou, me solia kina na Luvena e 
dua bau gas a vakatubura, me kakua 
ni rusa  ko ira vakayadua era sa vak-
abauti koya, me ra rawata ga na bula 
tawamudu. 

E dua vei ira na ivakarau ni Kalou sa 
ikoya na LOLOMA, ka kena ibalebale 
e kovuta na veivinakati, veitokani, vein-
anumi, veiwekani, gagano, yalovina-
ka, veikilai, yalomalua, kei na yalodi-
na. Na Kalou, ena Nona vinaka kei na 
loloma, e vakatakilai koya ena veivosa 
kece sara e tukuni eke, ka levu tale. Au 
vaqaqa kevaka o rawa ni toboka na 
cava na bibi ni loloma dina ni Kalou 
ena nomu bula. Sa vakaraitaki na kau-
kauwa ni loloma ena nona rawa ni soli 
Jisu vakarawarawa vei keda na Kalou 

me vueti keda lesu Vua. Na draki ni loloma ni lotu va-Karisito ena gauna 
oqo kei na vei tabayabaki oqo sa tukuna wale tu ga na loloma. Na 
kena dina, e lailai se sega saraga ni laurai rawa na loloma ena itovo kei 
na ivalavala ni bula.

Na ituvaki ni veiqati levu duadua e dau kune ena lotu. Ena so na gauna 
era veitovaki na ivavakoso kei ira na lewe ni lotu ena nodra veitokani 
taka na ca. E rawa ni tiko na veivolekati ni bula vakamata tamata vata, 
vakaitikotiko vata, rawa-ka vakailavo ena loma ni lotu; eso era tu e tau-
daku mai vei ira na lewe ni ivavakoso vata ga. Ia ni sele na kuli ni yago-
da, e drodro ga mai na dra damudamu dina ga ni tu na duidui ni roka 
ni kuli ni yagoda. Ena sala vata ga oya, sa sovaraka vakatautauvata na 
Kalou na nona loloma vei ira na kawatamata se evei ga na vanua era 
vakaitikotiko kina, na kalasi ni noda dra, ituvaki ni noda veimaliwai, se 
veiyawaki vakatamata; vakasamataka mada oya! Halleluya!

VAKATUSA
O au na ibulibuli ni loloma ni Kalou. E laurai vei au na loloma ni 
Kalou ni’u veitaratara ka kauwaitaki ira na tani. Au sega ni rawa 
ni bulataka e dua na bula e sega kina na loloma. Sa cakacaka 
tiko vei au na Vosa ni Kalou; o koya, au na dau vakaraitaka 
tikoga kina na ituvaki dina ni Kalou ena nona Loloma! 

TIKINA VULICI: Roma 5:8

Moniti, Feperueri 13 TOTOLO VAKAPAROFITA

1 Tui 18:46 (NLT)
A sa tiko kei Ilaijia na liga i Jiova; a sa 
vauca ko koya na tolona, ka cici ka 
liutaki Eapi ki nai bili mai Jesirieli.

Ena gadrevi na totolo ni o gadreva mo 
toso ki liu, ka gadrevi na vakusakusa, 
ka sega ni vakaberabera. Ena gauna 
ni leqa tubukoso, e sega ni dau cici 
ena kena ivakarau dodonu na lori ni 
usa tauvimate. Ni yaco e dua na ituva-
ki ka tiko kina na bula kei na mate, ena 
vakuwai na lawa kece ni gaunisala kei 
na lawa ni lori me baleta na lori ni tauvi-
mate. Me vakalesui mai na ivakarau ni 
bula vua e dua e tauvimate bibi, sega 
ni vakilai koya, se ena koma, era sa 
vakatotolotaki ki valenibula ena kena 
totolo duadua. Na berabera e veiba-
sai sara ga ni totolo; ena matanitu oqo, 
na berabera sa malumalumu ni toso.

E dua na iwalewale e vakayagataka tiko na meca o ya me biuta e 
dua na Lotu Vakarisito ena dua ga na vanua. Ni vakaitavi tiko na Kalou 
ena nomu bisinisi, nomu bula vakawati, ilavo, cakacaka, kei na mat-
avuvale, ko na cavukalawa ruarua ena veika vakayalo kei na veika 
vakayago. Eso vei keda sa rui dau yalovinaka vei ira na meca ka dau 
vakawalena na ivacu dau kolotaki mai vei ira, ia e sega ni donu e dua 
na ka me baleta na nomu mai tu vakadua. Kevakana tu vakadua e 
nomu leqa, sa gadrevi mo tosoya vakatotolo sara na nomu kisi ena 
Vosa ni Kalou ena masu. E dau saumi me da veivakacudrui ena gauna 
eda veiqati kina kei na meca. Oqo na ivalu, kei na gauna ni veivueti ni 
Kalou sa ikoya oqo.

VAKATUSA
Au sega ni rawa ni vakamaluataka na noqu totolo. Au ciciva 
tiko na noqu veitaucici ena kaukauwa kei na qaqarauni. Koi 
au na uluna ka sega ni buina, au na cici ka vakalesuya mai na 
ka kecega sa butakoca mai vei au na meca ena yacai Jisu! 
Emeni.

TIKINA VULICI: Aisea 8:11

Vukelulu, Feperueri 15 Tusiti, Feperueri 14 RAIKIVITA NA LAGILAGI

2 Korinica 4:18 (KJV)
Ni da sa sega ni vakananuma tiko na 
veika sa rairai mai, na veika gas a 
sega ni rairai mai: ni sa dede vakalailai 
ga na veika sa rairai mai; ia sa sega 
ni mudu na veika sa sega ni rairai mai.

Na bula e cecere cake vakayalo mai 
na veika vakayago. Na lesoni nikua 
e tukuna na veika e tawa rairai ka ra 
tudei cake kei na veika era rairai ia era 
ka vakayago. E rawa vakacava mo 
taura na vosa doudou nei Paula na iA-
positolo ena nona itukutuku me baleta 
na veika vakalomalagi? Au tukuna na 
veika dina ena noqu ivola Hello Holy 
Spirit, ni’u vosa me baleta na veisiko 
mai vua na Yalo Tabu ena noqu rumu 
ni gade kei na veivosaki e matanavotu 
vata kei Koya. Au kalougata ni’u mai 
raica na veisotari vakalou oqo e sala ni 

Nona vakaraitaka vei keda na Kalou na dina ni Nona lagilagi.

Ena gauna a basika mai kina na Kalou ena noda soqoni, koniferedi, se 
vakasoqoni vata ena vale ni sarasara ka tiko kina e sivia e dua na drau 
na udolu na tamata, eda raica na kaukauwa ni Kalou ni vakaraitaki 
ena cakamana, ivakatakilakila, kei na veika veivakurabuitaki. Na vei-
ka vakalou sa vakavotukana me vakayago, ka sa vakatakilai mai na 
kaukauwa ni Kalou. Ni yaco na cakamana vakaoqori, e lailai sara na 
veiba ni sa sega ni vakamacalataki rawa na ivakadinadina. Ena gauna 
vakaivolatabu, na lagilagi ni Kalou e dau lako sobu mai ka vakatawana 
na vale vakacevaceva ka dredre sara me dua e curu e loma. Na lagi-
lagi ni Kalou oqori e se bula tikoga nikua ena Spirit Embassy. Haleluya!

VAKATUSA
Au raica ka vakila e yagoqu taucoko na lagilagi ni Kalou. O 
au e dua e dau veiwaseyaka na lagilagi ni Kalou. Na vanua 
cava ga au kalawa kina, au na vakayavalata na draki ni bula 
ena lagilagi ni Kalou. Na draki ni noqu bula e vakasinaiti tu ena 
ivakatakilakila, cakamana, kei na veika veivakurabuitaki ni’u 
toso ena yaca i Jisu!

TIKINA VULICI: 2 Korinica 5:7

Vukelulu, Feperueri 15 VAKASOBURA NA iCOLACOLA

Cakacaka 4:20 (KJV)
Ni sa dredre vei keirau me keirau kua 
ni tukuna na veika keirau a raica ka 
rogoca. 

Ena taroga beka e dua, na cava na 
icolacola bibi, kei na sala cava me’u 
na vakasobura kina? Oqori na taro 
dina. Me’u tekivu mada ena noqu 
kaya ni o Jeremaia na Parofita ena 
nona gauna e vakila e dua na icolac-
ola matalia, oya na vunautaka tiko na 
Vosa ni Kalou. A osivaka o Jeremaia na 
Parofita ni sa sega tale ni rawa me vosa 
ena yaca ni Turaga. Ia, ni sa mai cava, 
a kaya okoya, “... Au na sega ni cavuti 
koya, se vosa tale e na yacana. Ia na 
nona vosa, sa tu e lomaqu me vaka na 
bukawaqa, ia ka’u sa oca ni’u kinoca, 
ka sega ni’u rawata” (Jeremaia 20:9 
KJV)! Eda druka!

Na icolacola e dua na ka bibi; e dua na kena leqa ni’o vakila ni nomu 
itavi mo vakarautaka e dua na kena iwali. Sa yaco me dua na icolaco-
la bibi ni gadrevi vakatotolo me sotavi e dua na gagadre bibi ena lotu 
se ena vanua ni kaulotu. Na icolacola ena kauti iko tani mai na nomu 
vanua ni vakacegu ka vakavuna mo sega ni moce rawa kina e na bogi 
ka sega ni wali rawa na leqa. Ni o vakila ni o sega ni logaloga vinaka ni 
ko raica e dua na gagadre ni veiqaravi vakalotu, sa yaco me dua na 
icolacola bibi vei iko, ka sa nomu icolacola o sa kacivi mo qarava. Ni 
ko sa cakava sara vakatotolo, ena yaco e dua na ivakatagedegede ni 
vakacegu kei na marau.

VAKATUSA
Au sa tu vakarau me’u cakava na noqu veikacivi. Au sega ni 
vakamarautaka na yalovakawelewele ena vale ni Turaga. Au 
kila ni’u sa toso tiko mai na lagilagi ki na lagilagi sara. Au kila 
ni levu cake na ka e tu vei Karisito, au sa tu vakarau kina me’u 
lako cake ka lako vakatitobu ena yaca i Jisu!

TIKINA VULICI
1 Korinica 9:16

Vakaraubuka, Feperueri 17Lotulevu, Feperueri 16 NI SA TIKO NA KAUKAUWA

Luke 9:42 (NLT)
Ia ni sa lako tiko mai ko koya, sa vak-
abalea na tevoro, ka bitabitalaka. A sa 
vunauca na yalo velavela ko Jisu, a sa 
vakabula na gone, a sa solia tale vei 
tamana.

Ena iserau ni Kalou, sa sega ni cakitaki 
rawa ka sega ni rawa me vunitaki na 
kaukauwa ni Kalou. Au se bera mada 
ni raica na vanua eda veiqaravi kina, 
ena itekivu mada ga ni veiqaravi, ni’u 
se bera ni vakadinadinataka na kau-
kauwa ni Kalou ni sa toso tiko. Ena 
veigauna kece eda dau soqoni vata 
kina vaka ivavakoso, au raici au ni’u 
lako voli ena ivakaraitaki ni kaukauwa 
ni Kalou. Ena so na gauna me’u gole ki 
na so kalou ka tukuna talega vei ira na 
vavakoso ni’u na sega ni parofisai, ia 
au raica ni’u qai dau parofisai tikoga. 

Ena iotioti ni itabagauna oqo, e dodonu me raica ka sotava o vuravura 
na nona taucoko na Kalou, me vaka e kaya o Paula, sega walega ena 
vosa ia ena ivakaraitaki ni kaukauwa mana (1 Korinica 2:4 KJV). 

Era dau vakalewa ka veibataka na tamata na kaukauwa ni Kalou ni ra 
sega ni raica e dua na ivakaraitaki ni kaukauwa. Laiva na ivakadina-
dina, ivakatakilakila, kei na veivakurabuitaki me vakamalumalumuta-
ka na nodra vuku na tamata. Na itabatamata yalo vakatani oqo ena 
tekivu me ra kila ni Kalou, na lewa cecere duadua, ena veiliutaki ena 
veika ni tamata ni ra raica na ivakaraitaki ni kaukauwa!

VAKATUSA
Ni’u luve ni Kalou, au sa vakalougatataki ena kaukauwa me’u 
vakabulai ira na tauvimate. Au sega ni malumalumu ia au kau-
kauwa. Au na bulataka e dua na bula ni veivakakidacalataki, 
ka na dau vakaraitaka tikoga na noqu bula na kaukauwa ni 
Kalou ka sa tiko vata kei au.

TIKINA VULICI
Luke 5:17

Vakaraubuka, Feperueri 17 O SA VOSA OTI?

Jeremaia 23:29 (KJV)
Sa sega beka ni vaka na bukawaqa, 
na noqu vosa? sa kaya ko Jiova; ka 
vaka nai tukituki sa vorolaka na vatu? 

Eso na vakabauta Vakarisito era dau 
vukica ena gauna e yaco kina me 
tukuni ka vakatulewataki vakaukau-
wa na veika ena nodra bula. Me kena 
ivakaraitaki, erau na vosa kudrukud-
ru ka sega ni vosa vakadodonu me 
saqata na veika e sotavi ka sa yaco 
me veivakararawataki ena nodrau 
matavuvale. Eso na vakabauta Va-
karisito era sa vakuwai ira ga ena no-
dra dau vagagalu, maroroya tikoga 
e lomadra nodra leqa, se lagata tiko-
ga na Amazing Grace ni sa lutu sobu 
tiko na nodra waqa! Au masuta ni o ni 
sega ni mataqali lotu Vakarisito vakao-
qo. Na va-Karisito e kena ibalebale me 

vaka na Karisito se vakatotomuria na Karisito. A sega vakadua ni bau 
vakanomodi o Jisu ni sotava na veisaqasaqa mai vei ira na Farisi se 
Vunivola; se ena veiqati vakatamata ena nona cudruva kina o Koya na 
cagi, se nona sotava sara ga na tevoro se o Setani, a vosa vakadodonu 
o Jisu ka yaco na kena revurevu.

 Eda sa mata i Karisito ena vuravura oqo. E rawa ni da kaya vakadoudou 
ni “sa sega ni ka vakayago na neitou yaragi , ia sa kaukauwa ga ena 
vuku ni Kalou me talaraki kina na bai ni valu kaukauwa” (2 Korinica 10:4 
KJV). O iko e dua na mata ka vakamatavulotaki tu ena isulu ni mataiva-
lu. Vosa vakacacataki ira na meca ena vosa ka na veisautaka na nomu 
ilakolako ki na nomu icavacava. Besetaka mo vakanomodi. Vosa ena 
doudou sa solia vei iko na Karisito ena Nona vosa. Vakaukauwataka na 
nomu vakatulewa ena siga nikua ena yaca i Jisu! Emeni.

VAKATUSA
E tiko na kaukauwa ena noqu vosa. Au na sega tale ni galu tiko. 
Au na tukuna ka vakatusa na veika e tukuna na Kalou me baleti 
au. Au tukuna na bula kei na tucaketale ki na veika kecega e 
vaka me mate ena noqu bula. Au na sega ni mate ia au na bula 
ga ka vunautaka na vosa ni Turaga. Haleluya! 

TIKINA VULICI: Iperiu 4:12

Vakarauwai, Feperueri 18 VAKATITOBUTAKI NI TITOBU

Roma 11:33 (NLT)
A ka vakaidina na titobu ni nona vutu ni 
vuku kei na nona yalomatua na Kalou! 
Sa sega ni kilai rawa nona lewa, a sa 
sega ni kune na nona ivalavala!

E tiko e dua na vanua vua na Kalou o 
na rairai nanuma beka ni ko sa yaco 
yani kina, ia me’u tukuna mada vei 
kemuni, e sega ni vakaoqo. Na Agi-
losi era vakaokai koya me Kalou kau-
kauwa (Vakatakila 4:8 KJV) baleta ni 
gauna e vuki se toso kina, era na rai-
ca e dua tale na mata ni Kalou era se 
bera ni raica e liu. Raitayaloyalotaka 
mada ni veigauna tawamudu sa oti, 
mai na itabayabaki ki na itabayabaki, 
e duidui na nona vakaraitaki Koya na 
Kalou, ka ra kurabui na agilosi. E tiko 
na ivakatagedegede ni Kalou e sega 
ni vakamacalataki rawa ka sega ni 

vakaiyalayala. O ira yadua na parofita ni gauna makawa ka ra lakova 
na vuravura era raica e dua na ivakaraitaki ni Kalou e se bera vakad-
ua ni bau raica e liu. Me kena ivakaraitaki, a vakatokai o Eparaama 
me dua na itokani ni Kalou. A taleitaki Eparaama vakalevu na Kalou 
ka rairai kina vua na Tamana, Luvena, kei na Yalo Tabu ka vakayakavi 
vakayago vata kei koya!

Noda painia taka na ilavo ni cakamana ena vica na yabaki sa oti, a 
yaco na veisaqasaqa kaukauwa sara. Era vakila na tamata ni nona 
lomasoli na Kalou e sega ni rawa ni tokitaka na ilavo ena kena ivakarau 
me vaka na ilavo ni cakamana. Ia, ni toso na gauna, era sa tekivu va-
kila na tamata ni oqo e dua na ivakarau ni Kalou ka sega ni rawa ni 
cakitaki. Na levu ga ni nomu lako vata kei na Kalou, na levu ga ni nomu 
kila ni tu na kena ivakarau o se bera ni tara yani. Na levu ga ni nomu 
vulica vakatitobu na veika va-Kalou, na levu ni nomu kila ni Nona iyau 
ena sega ni vakasaqarai rawa ka sa rui taleitaki dina!

VAKATUSA
Au sa lako tiko vakatitobu ki na veika ni Kalou, ka sa veisautaki 
na noqu bula mai na lagilagi ki na lagilagi sara ena yaca ce-
cere i Jisu! Haleluya! 

TIKINA VULICI: Jope 11:7  

Sigatabu, Feperueri 19 KEVAKA E SEGA NI LOLOMAI, 
QAI CAVA GA?

Same 31:19 (KJV)
A ka vakaidina na nomuni loloma, ko 
ni sa maroroya me nodra era sa rere-
vaki kemuni; Ko ni vakarautaka me no-
dra era vakararavi vei kemuni e mata-
dra na luve ni tamata!

Ena gauna a vola kina na watiqu toto-
ka, na Parofita o BeBe Angel, na ivola 
Grace Driven Life, sa dua na cavuika-
lawa levu ka taura na uto vakadewat-
aki vakaivunau me baleta na itukutuku 
ni loloma soliwale ni Kalou eda vunau-
taka. Ni da tukuna tiko na itukutuku ni 
loloma soliwale, e sega ni kena ibale-
bale me soli vei ira na tamata e dua na 
veivakadonui me ra ivalavala ca kina. 
Roma 2:4 NKJV e kaya, “se ko sa beca 
beka na nona loloma levu, kei na nona 
vosota vakadede, kei na nona cudru 
vakamalua; ka ko sa sega ni vakasama 

ni sa tuberi iko ki na veivutuni na loloma ni Kalou?” Na mataqali caka 
vinaka vakaoqo ena vakayalomalumalumu taki iko ka vakayalokau-
kauwataki iko. Na loloma soliwale e tovure ena veika vinaka veitalia na 
tawa kilikili ni nomu bula, se tomana tikoga na Kalou na veivakalouga-
tataki ki na nomuni bula.

Na loloma soliwale e isolisoli galala mai vua na Kalou ka sega ni tu na 
ka e lavaki kina. E se soli vei iko ni se bera mada ga ni o sotava na itu-
vaki dredre oqori. Na loloma soliwale sai koya na ka ena yaco vei iko ni 
ko sa yawa sara mai na iyalava ni veivueti ni Kalou, ia o sa mai tauca 
vakalevu sara na Nona vinaka ka na rawai iko. E sega ni nomu sasa-
ga vakatamata ka vakavuna mo nanuma ni ganiti iko na loloma oqo. 
Sega, e ivakarau ni Nona solia mai na Kalou na Levu ni Nona loloma, e 
dua na isolisoli me vakalasuya e vuqa na vakasama e vakaraitaka vei 
iko. E kauwaitaki iko o Koya!

VAKATUSA
Au sa ciqoma na levu ni loloma soliwale ni Kalou. Au dau reki 
tu ga ka sa tu vakarau me’u vakatetea na nona Vosa. Au kila ni 
Kalou mai Yalona sa sovaraka mai vei au na Nona loloma me 
vuabale. O au e dua na daukumuna na loloma soliwale! 

TIKINA VULICI: Same 16:11

Tusiti, Feperueri 21Moniti, Feperueri 20 RAI VAKAYAWA

Vakatekivu 13:15 (AMPC)
Ia na vanua kece ko sa raica ka’u na 
solia vei iko, kei ira na nomu kawam-
era taukena ka tawa mudu 

Na nomu raica na veika e rawa ni yal-
ani iko. Ni sa vakarau tu na Kalou me 
vakalougatataki Eparaama, na tama 
ni vakabauta, a tukuna vei Eparaama 
ni kevaka e rawa ni wilika na kalokalo, 
ena rawa ni wiliki ira vaka kina na nona 
kawa! Ni wiliki na kalokalo ena sega ni 
rawa ni vaka na nodra wiliki na mata 
ni nuku e matasawa. Sa vakadodorai-
raitaka tu na Kalou na matai Eparaa-
ma me rai uabaleta na gauna oqo. E 
vakatabakidua na rai ni matana, na 
nona yabaki, kei na dina ni yagona kei 
Serai. Na veika dina oqo e yalani koya, 
ia na Kalou, ka a yalataka ni o Eparaa-
ma ena tama ni veimatanitu, a vakay-

agataka tiko e dua tale na iloilo.

Sa vakaveikilaitaki Eparaama tiko na Kalou ki na dua tale na ituvaki 
dina ka vakasesea na kila ka vakatamata. Mai na tawamudu sa oti 
ki na tawamudu se bera mai, e sega ni dau lasu na Kalou, se cava 
ga e kaya o Koya e ka dina. E kaya na Kalou ni vakatara vei ira na 
dravudravua me ra kaya ni’o vutuniyau baleta ni raici iko o Koya mo 
sautu dina ga ni tu na nomu dredre vakailavo ena gauna oqo. Kevaka 
e rawa ni’o raica, e rawa talega ni o taukena! 

Ena dua na gauna balavu, o sa biligi iko sobu tuga me dua na ka 
malumalumu, sotavi dredre, lala na taga, ka tiko vakaca. Sa tukuna tiko 
vei iko na Kalou mo tucake mai na nomu imocemoce, rai vakayawa, 
ka rai sivita na ituvaki ni nomu bula vakayago oqo. O iko e dua ka sucu 
mai mo qaqa, oqori sara ga o sa tu vei Karisito!

VAKATUSA
Au raica na noqu veivakalougatataki ena lako mai ena yaca 
i Jisu. Au sa raica sara ga oqo. Au sa vakavodoki! O au e dua 
na dauvakailavotaka na matanitu ka dua na makeneta me’u 
dreta mai na ilavo ena vuku ni kaulotu!

TIKINA VULICI: Vakatekivu 13:17

Tusiti, Feperueri 21 VAKANI ENA VOSA

Joni 4:34 (KJV) 
Sa kaya vei ira ko Jisu, A qau kakana 
me’u kitaka na loma I koya sat alai au 
mai; ka me’u vakaotia nona cakaca-
ka.

Era kurabui na tisaipeli i Jisu ni tukuna 
vei ira na iVakavuvuli ni o Koya e kania 
na kakana era sega tu ni kila. E mata-
ta tu ena vosanikalou na veika oqo: 
E vakasamataka tiko o Jisu na vosa ni 
Kalou ka cakava tiko na cakacaka ni 
Kalou me vaka e dua na teveli ni kaka-
na vakarautaki. E tukuna tiko vei keda 
o Jisu ni rawa mo vakani iko tiko mai na 
vosa ni Kalou ka na lako tani na viaka-
na. Na vosa ni Kalou e solia na igu, 
kaukauwa ki na yalo, ka vakabulabu-
lataka talega na yalo. E kaya vakaoqo 
o Isikeli: “A sa kaya vei au ko koya, Ko 
iko na luve ni tamata, mo ia mada na 

kana, ia mo vakamarautaka na ketemu ena ivola vivigi oqo ka’u sa 
solia vei iko. Au a qai kania; ia ni sa tiko ena gusuqu sa vaka na oni na 
kena kamikamica.” Isikeli 3:3 (ESV).

Ni o tekivu vakani iko tiko mai na vosa ni Kalou, sa na yadrayadravaki ka 
bulabula cake na yalomu. Vakasauri, sa vakavoui na nomu vakasama, 
ka vakilai na veika o namaka. Na vosa ni Kalou e sega ni ivola ni vak-
acacali lala se itukuni, me vaka era tukuna eso. Sega! Na gacagaca 
kece o gadreva mo tubu vakayalo kina era sa tu ena vosa ni Kalou. Na 
kena veibasai e dina talega. Ni o sega ni vakani iko mai na vosa ni Ka-
lou, sa na walokai na yalomu ka via kana. O na gadreva na mana vou 
sa ikoya na vosa ni Kalou. Vakani iko tiko kina ena veisiga!

VAKATUSA
Au kana tiko mai na madrai mai Lomalagi. Na kequ kakana e 
yavutaki tikoga mai na vosa ni Kalou; o koya au sa sega kina 
ni walokai. Sa qaqarauni tu na noqu vakasama, e reki na yalo-
qu, ka sa vakani vakavinaka na yaloqu. Vinaka vakalevu, Jisu! 
Emeni.

TIKINA VULICI: Same 119:103 

Lotulevu, Feperueri 23Vukelulu, Feperueri 22 NA YACAI JISU

Filipai 2:10 (KJV)
Me tekiduru kina e na yaca i Jisu na 
duru vakayadua ga, mai lomalagi, kei 
vuravura, kei na ruku i vuravura.

Ni dau raici au vakawasoma ni’u kaila-
vaka na yaca i Jisu ni yaco e dua na 
cakamana. Au dau kerei ira na ivava-
koso kei na lotu me ra solia e dua na 
nodra kaila ni vakacaucau ki na yaca 
i Jisu. Oqo e sega ni mamarau walega 
ka vuabale kina na reki. Oqo sa ikoya 
na kena ciqomi ni vuku ni yaca i Jisu, e 
rawa ni lako kina na lokiloki. Io, ena na 
yaca i Jisu era rai kina na mataboko, 
era rogo na didivara, era vakaluveni 
na yava, vakabulai na kenisa, ka ra 
yaco mera tamata milionia levu na 
tamata lala tu nodra taga. Na caka-
mana, ivakatakilakila, kei na veika vei-
vakurabuitaki ena yaco ena gauna o 

kaciva kina na yaca o ya ena kena ivakarau kei na kena kaukauwa 
dina.

Era tu na dauvakalelewa kei na tamata nanumi ira vakataki ira era dau 
vakawalena na yacai Jisu, ia vei au kei ira na noqu vuvale kei na Spirit 
Embassy, keimami sa raica ka vakadinadinataka tikoga na cakamana 
ni yaca oya! E tiko na kaukauwa ena yaca i Jisu. Na tauvimate, mate 
veitauvi, kei na dravudravua era cuva kece na yaca o ya. Cavuta na 
yacai Jisu ki na nomu akaude ni baqe; ena sauma vakaidina mai na 
yaca o ya ka sega ni cala. Sa lako tiko mai vei iko na ilavo ena gauna 
oqo, ena yaca i Jisu! Oqo e sega ni vosa walega au tukuna tiko vei 
kemuni ena gauna oqo. Ciqoma na nomu vakabulai, ena yaca i Jisu! 
Haleluya!

VAKATUSA
Au kila se o cei au nonau. Au wili me’u nei Karisito. Au tokara na 
itovo ni bula i Karisito ena yaca i Jisu. Au sa qaqa, au dau vorata 
ma dredre ka dau voroka na itatao. Au na sega ni guce ni’u sa 
kila na yaca i Jisu, kei na vei leqa kecega ena noqu bula era 
na cuva! Haleluya!

TIKINA VULICI: Roma 14:11

Lotulevu, Feperueri 23 KACIVI KI NA ITAVI

2 Timoci 2:4 (KJV) 
Sa sega na tamata sa dauia na ivalu 
me sa vakaogai koya talega e na cak-
acaka ni bula oqo; me vinaka kina vua 
sa digitaka me sotia.

Sa gadreva na Lotu Vakarisito me vak-
abulabulataka na ivakarau ni dua na 
sotia. Mo dua na sotia e dau tukuni 
ni loma tikoga ni dua na gauna, mo 
na vakarau tu mo kacivi ki na itavi ni 
tubu mai e dua na gagadre. E dau 
yadrayadravaki ka tu vakarau tikoga e 
dua na sotia. E sega ni dua na gauna 
me vakacegu kina na sotia, vakabibi ni 
lesi ki na ivalu. E tukuna vei keda na iVo-
la Tabu ni da sa sotia ena mataivalu ni 
Turaga, ka da qarava na noda Turaga 
ka sega ni dua na gauna me da vaka-
totogani keda kina ena veika tale eso. 
E dodonu me da vakatakarakarataka 

na nona ile e dua na sotia, me kena dau ena ivalu, ka dua na sotia me 
vakaiyaragi ena Vosa ni Kalou ki na ivalu.

Ni sa vakasinaiti na vakasama ni dua na lotu va-Karisito ena itavi oqo ka 
kacivi me veiqaravi, ena lailai sara na kena kauwaitaki na veika sega 
na betena. Ena gauna era sa kila kina na Lotu Vakarisito nira tu ena 
buca ni valu ena kedra maliwa na meca ka vakanamata tiko mai vei 
koya me kauta na nona bula, ena veisautaka tale ka vakanamata ki 
na veika bibi: dau masu tikoga ka sega ni cegu, vulica ka kila na vosa ni 
Kalou, sega ni biu laivi na nodra vakasoqoni vata na veitacini, ka taura 
na veiqaravi ena vale ni Turaga ena yalodina. O iko e dua na sotia, e 
dua na qaqa ena buca ni valu ka sega ni dua na gauna e vakavo vei 
iko. Okoya mo qai vakanamata tikoga ki na Mo vakanamata tikoga ki 
na yalo qaqa e gadrevi.

VAKATUSA
O au e dua na dauvala; Au sa vakaiyaragi ena vosa tawavuca 
rawa ni Kalou ka na rawa ni bokoca na gasau vidi waqa ke-
cega ni meca. Au na sega ni rawa ni vakadrukai me vaka ni’u 
dua na sotia ena mataivalu i Karisito. Au na toso tikoga ki liu. 
Haleluya! 

TIKINA VULICI: Efeso 6:13

Vakaraubuka, Feperueri 24 ITAVI NI TAMATA

Dauvunau 12:13 (KJV)
Tou rogoca na itinitini ni ka kecega 
oqo:vMo rerevaka na Kalou, ka muria 
na nona vunau: ni sai koya oqo nai tavi 
taucoko ni tamata.

Ena sega ni dua na gonevuli ena iVo-
latabu ena veivosakitaka na vuku ka 
vakatikitikitaki Solomoni. Ena gauna ni 
nona veiliutaki, o Solomoni e tamata 
yalomatua duadua, vutuniyau, ka vuku 
duadua. Na kena dina, ni irogorogo nei 
Solomoni era vaqarai mai na veivanua 
vakayawa. E rekitaki vakalevu vei ira 
na marama o Solomoni me yacova 
sara ni 300 na marama era watina lalai 
ka 700 na watina mai vale (1 Tui 11:3 
KJV). Na totoka kei na rairai vinaka ni 
vale nei Solomoni kei ira na nona tama-
ta cakacaka e se veitalanoataki tiko-
ga nikua. Me’u tukuna vakadodonu, e 

tu taucoko vei Solomoni, na veika kece au nanuma ni rawa ni solia na 
bula vua e dua na tamata. Raica ni dina ga ni tiko kece vua na veika 
kece e baleta na bula kei na itutu vakatui ni nona matanitu, e gadreva 
o Solomoni me vagolea noda vakasama ki na veika e tinia sai koya na 
ka bibi duadua ena bula oqo.

 Na veika e sotava o Solomoni ena nona bula e dodonu me kila kina e 
dua ni sa tu vua na lewa ni nona vanua. Kevaka me a bula tiko nikua 
o Solomoni, ena tiko o koya ena Naba 1 ni turaga vutuniyau duadua 
ena mekasini na Forbes, ena veiyabaki kecega, ka sega ni dua ena 
volekati koya. Na itinitini nei Solomoni ena vuku ni veitikina yaga ni noda 
bula, me vaka e vakatakilai ena noda lesoni nikua, sa dodonu me noda 
ivakatagedegede. Mo yalovakacegu ka raica ni sa veisau na nomu 
bula me vinaka cake. Haleluya!

VAKATUSA
Sa vakamatata taki oti tu na noqu inaki, kei na veika kece au 
cakava me baleta na Kalou me tawamudu. Ena sega ni dau 
yaco na veika kece tale eso ena taudaku ni cakacaka ni Ka-
lou. Au sa tu vakarau oqo me’u cakava na ka au a sucu mai 
me’u cakava, oya me’u qarava na Kalou ena noqu bula tau-
coko kei na veika e tu vei au. Haleluya!

TIKINA VULICI: 1 Samuela 12:24

Vakarauwai, Feperueri 25 TAURA MATUA NA VOSA

Filipai 2:10 (KJV) 
Me tekiduru kina e yaca i Jisu na duru 
vakaaduaga, mai lomalagi, kei vura-
vura, kei na ruku i vuravura.

Au nanuma vakavinaka na gauna a 
se gone sara kina na neimami minisiti-
ri vakalotu. E dina ga ni se lewe vica 
walega na lewenilotu, au a vunau voli 
ka veivakavulici ena gagadre vata ga 
e tiko vei au nikua! Ena gauna oya, au 
nanuma na noqu a tukuna tiko e dua 
na itukutuku ka a veiqaravi kina na ta-
maqu vakayalo, o Pastor Chris Oyakhi-
lome, ka vakatokai me Partakers of His 
Divine Nature. Ena Sigatabu ka tarava, 
e dua na lewenilotu a vaqiqitaka cake 
mai e dua na marama qase sara ena 
idabedabe qiqi na keitou maliwa. Se 
yabaki walusagavulu karua ka gadre-
va me vakabulai. Sa dua na bolebole 

dodonu me vakaliuci.

Au a raica e dua na raivotu ni bera na siga oqo ka’u raica na kena 
vuka tani tiko mai vei au na gasau titi ni’u masulaki ira tiko na tamata. 
Ni’u sa tekivu masulaka na marama qase oqo, au sa namaka tiko na 
kena drodro tani mai tuba mai vei au na gasau, ia a sega ni dua na 
ka e yaco. Na Kalou, ena nona loloma,e vakatakila mai vei au ena 
gauna vata saraga oya ni sega ni gasau e drodro tani tiko mai vei au 
ena noqu raivotu, ia o Koya duadua ga, o Jisu! Au vakatovotovotaka 
oqo, ka tucake mai na nona dabedabe qiqi na marama yabaki walu-
sagavulu karua oqo ka tekivu lako wavoki. Ni o vakabibitaka ka taura 
vagumatua na vosa ni Kalou ka bulataka ena nomu bula, ena cakaca-
ka vakaidina vei iko. 

VAKATUSA
Au sega ni tu taudua. Sa tu vei au na yaca e uasivita na veiyaca 
kecega, na yaca ka vakavuna me sautaninini na tevoro. Na 
kaukauwa ena yaca oqo e rawa ni vakasavasavataka na kau-
kauwa taucoko ni butobuto. Au na vakayagataka na yaca oqo 
me yaga ki na nona matanitu. Au sa qaqa ni’u vakayagataka 
na yaca kaukauwa i Jisu! 

TIKINA VULICI: Filipai 2:9

Moniti, Feperueri 27Sigatabu, Feperueri 26 VAKALALAI IKO

Maciu 20:28 (NIV) 
Me vaka ni sa sega ni lako mai na Luve 
ni Tamata me qaravi, ka me dauveiqa-
ravi ga, ka me solia na Nona bula me 
kedra ivoli e lewe vuqa.

E vakaraitaka na Karisito na ivakarau 
dina kei na ivakarau ni bula me ibale-
bale ni veiqaravi. Raitayaloyalotaka 
mada na Tui ni Lagilagi mai na veita-
bayabaki sa oti, o koya e taura tu na 
gauna ena ligana, ena dua na gauna 
e nanuma kina okoya me kalawa lesu 
tale ki na gauna ena nona nanuma 
me vakaduavatataka na tamata me 
lesu vei koya. A sega ni raica o Jisu na 
Nona itutu; Ea vakadeitaka o koya me 
na rawati ira lesu tale na kawatamata 
ka taura me cakava okoya me vaka e 
dua na dauniveiqaravi.

Ni o bulataka e dua na bula veivakalailaitaki, o vakaraitaka na iva-
karau i Karisito. Vei Karisito, eda sa kacivi meda veiqaravi. Oqori na 
vuna e kaya kina o Koya kevaka o vinakata mo tamata cecere duad-
ua ena matanitu, e dodonu mo vulica na ivakarau mo veiqaravi kina. 
Sa dodonu me nomu vakasama nikua na ivalavala ni noda vagalalat-
aki koya ga vakaikoya. Na iliuliu dina e dau liutaka ena ivakaraitaki, sai 
koya na ivakarau ni veivakaduiduitaki eda kacivi me da vakaraitaka. 
Na ivolanikalou ni gauna oqo e kaukauwa sara ena nona mai caka-
va o Jisu Karisito, na Dauniveibuli ni Lomalagi kei na Vuravura, na Dau-
veibuli Vakaikoya e kalawa yani ki na veibuli me qarava na veika sara 
ga sa cakava o Koya. Oqori e veivakamalumalumutaki. Ni da sa taura 
rawa na revurevu nei Jisu ena kena ituvaki e dua na italai, eda sa qai 
vakarau ki na veiqaravi.

VAKATUSA
Au sa kacivi me’u veiqaravi, kau sa vakarau tu me’u veiqaravi. 
Sa noqu ivakaraitaki o Karisito, ka na sega ni dua na ka me 
tarovi au mai na noqu cakava na cakacaka vakalotu. Au sa 
vakaukauwataki ena veiqaravi ni Kalou ena rai matata ni kena 
vakalala ko Eli ka sinai ko Lomalagi. Aleluya! 

TIKINA VULICI: Filipai 2:7

Moniti, Feperueri 27 E TARAI O Koya

Iperiu 4:15 (KJV)
Ni sa se ga ni ni noda bete levu ko 
koya, sa sega ni lomani keda rawa ni 
da sa malumalumu; ia sad au vereta-
ki vakatautauvata e na ka kecega ko 
koya, ia ka sega na nona cala.

Eso na lotu Vakarisito era vakadinadi-
nataka ni sa yawa tani mai vei ira o Jisu. 
Kakua ni nanuma ni sa yawa mai na 
Kalou ena veika o sa vakadrukai kina. 
Nanuma tiko, ni o iko na itikotiko liu ni 
lewetolu vakalou. Ni tukuna o Paula, 
“ko sa yago i Karisito” (1 Korinica 12:27 
KJV), e kena ibalebale ni gauna o toso 
kina, e toso tiko na Kalou, ni ko dabe, 
e dabe tiko na Kalou, ni ko tukuna tiko, 
e tukuna tiko na Kalou. Ko ni matataka 
tiko na Kalou e vuravura; na matataka 
oqo e sega ni ka vakavakasama; e ka 
dina.

Na leqa e tiko oya ni vuqa na lotu Vakarisito era sega ni se kila tiko ni 
dodonu mera usana ni Kalou. Kevaka o sa sucu vou, ena vakaitikotiko 
vata kei iko na Yalo ni Kalou. E kaya na iVola Tabu, “Ia na Turaga sai 
koya ga na Yalo Tabu; ia sa sereki ko koya, sa tu vua na Yalo ni Tura-
ga” (2 Korinica 3:17 NKJV). Na dina ni nomu bula nikua sai koya ni bula 
tiko vei iko o Jisu ka tarai ena veika o lako curuma tiko. Na tauvimate 
e vakavu lomaleqa tiko vei iko e sega ni solia na vakacegu vei Jisu. E 
vinakata o Koya me vakabulai iko! Ena sega ni vakayalolailaitaki o Jisu 
ni ko dravudravua tiko, me vaka era tukuna eso. Sega, e sega ni dau 
cakava vakaoqori o Jisu. Sa tu vakarau okoya me takoso ni ko vakata-
rai koya me curu yani. Haleluya!

VAKATUSA
Koi au na matau ni ivalu ni Turaga. Au na sotava na kaukauwa 
ni Kalou ena dua na ivakatagedegede cecere cake. Au kila ni 
sa cakacaka tiko vei au na Yalo ni Kalou. O koya gona, au sa 
yalonuidei kina ni’u rawa ni cakava na ka kecega, ni’u kila ni 
sa rawa na ka kecega vua na Kalou. Emeni!

TIKINA VULICI: Aisea 53:4

Tusiti, Feperueri 28 VAKANAMATA KI NA VEIKA VOU 

Aisea 43:19 (KJV)
Raica, kau na cakava na ka vou; ena 
tubu ga oqo dou na sega beka ni kila? 
Io, ka’u na cakava na sala ena loma 
ni lekutu, kei na uciwai e na vanua ta-
lasiga.

E vakasakiti na levu ni lotu Vakarisito era 
se nanuma tu ga ka vesuki tu ena vei-
ka sa oti. Eso na Lotu Vakarisito era se 
veibo tikoga ena kei na veika e yaco 
vei ira ena tolu, va, se limasagavulu na 
yabaki sa oti. Ni o sa Lotu Vakarisito, sa 
vunitaki tu na nomu bula vei Karisito. 
Na makawa o tiko kina sa kau tani, kei 
na dua na yalo vou sa teivaki vei iko. E 
tukuna na iVola Tabu ni sa takali yani 
na veika makawa, ka raica sa yaco 
me vou na ka kecega (2 Korinica 5:17 
KJV). Na veika vata ga o a vakaogai 
tiko kina ena vicasagavulu na yabaki 

sa ikoya sara ga na ka ena dreti iko sobu. O iko e dua na tamata vou, 
ka sucu vou ki na matanitu ni Luvena lomani na Kalou, o Jisu. Haleluya!

Sa tu vakarau na Kalou me vosa vakadodonu vei iko, vakatabakidua, 
vakamatata, vakainaki, ka gumatua me baleta na nomu icavacava, 
nomu ilavo, kei na nomu matavuvale. Ia na nomu vei gauna sa oti e se 
vakasasataki iko sobu tikoga. Ena tiki ni gauna oqo ni nomu bula, kakua 
ni laiva na veika sa oti me vakaruruga na nomu vakasama. Na itukutuku 
bibi ena noda lesoni nikua e matata sara tu ga: Sa cakava tiko na Kalou 
e dua na ka vou ena nomu bula. Taura matua, ko na serau mai kina.

VAKATUSA
O au e dua na tamata vou. Sa drodro tu oqo na DNA ni Kalou 
ena noqu ua, ka’u na sega ni vakayavalati mai na noqu veika 
makawa. Au sa doudou ka kaukauwa. Au sega ni bobula ki na 
rere, ni sega ni solia vei au na Kalou e dua na yalo ni rere, ia na 
kaukauwa kei na vakasama vinaka. Haleluya!

TIKINA VULICI
2 Korinica 5:17

Vukelulu, Maji 1 KALOU VEIVAKURABUITAKI

Lako Yani 13:21 (KJV) 
A sa liutaki ira ko Jiova e na duru o e na 
siga; kei na duru bukawaqa e na bogi, 
me ra lako e na siga kei na bogi.

Na Kalou e vakarautaka na draki 
me veiganiti kei na dredre ni vanua 
dravuisiga me ra maroroi kina. E dredre 
sara na draki ni vanua dravuisiga, e ba-
tabata e na bogi, ka katakata sara e 
na sigalevu. 

Ni vaka tu koya na ke na ituvaki, sa 
qai digitaka na Kalou e dua na draki 
veiganiti. Oqo e duidui sara mai na vei-
ka e ra sota kaya e liu. Na noda Kalou 
e dauveivakurabuitaki e na nona rawa 
ni veisautaka na nomu bula. 

Ni ko kana tiko mai na nona Vosa sa 
bulia tiko na Kalou e dua na draki ma-

talia mai lomalagi kei vuravura me baleti iko kei na nomu matavuvale. 

Sa veivakurabuitaki dina kemuni na veiweka ni! Na i Vola Tabu e vaka-
tokai keda meda matanivanua nei Karisito, na ke na i balebale, ni noda 
i vurevure e sega ni vakavuravura, ia e vu mai cake. Ni ra tagi eso, ko 
na tiko vakacegu baleta ni sega na dravudrvua, madua se veivorati. 
Ko a vu mai vua na Kalou, ka Vakalou na veika kece e vaka volivoliti iko. 
Ko tiko e Lomalagi e na Vuravura. Ko sa na bula e na veivakurabutaki 
ni  yaca i Jisu. 

VAKATUSA
Au na sega ni dravudravua e na dua ka e na bula qo ni sa lako 
mai cake na noqu ivurevure. Au rawata na bula sautu ni’u sa 
vakararavi ki na yaca i Jisu. Emeni!

TIKINA VULICI
Jope 22: 29

Thursday, Maji 2 BULI E NA VOSA

2 Koronica 2:9 (KJV) 
Keitou sa vakacacani, ia keitou sa 
sega ni biu laivi; keitou sa vakabalei 
sobu, ia keitou sa sega ni vakarusai.

Ni ko raica e dua na tiki ni daimani se 
mama koula, ko na sarava na ke na 
totoka kei na ke na talei, ia ko sega ni 
kila na cakacaka ni ke na tuki se vaka-
mai me qai vaka kina oqori na ke na i 
rairai. Ko Paula na i apositolo e vama-
calataka na dredre kei na veimataqali 
rarawa e yaco mai vei keda na luve 
ni Kalou, ia na ka uasivi duadua ni da 
sega ni vakarusa i se vaka oti kina! Ni 
vakatovolei keda na vuravura, e na 
qai kilai dina kina na kaukauwa e tu vei 
keda. 

E da sucu mai e na yalo ka vaka ni e 
na Vosa ni kalou! E tiki ni noda bula na 

Vosa! E da ceguva na Vosa ni Kalou baleta ni da bula e na Vosa! Ni da 
vakasosataki e na basika mai vei keda na “na Wai ni Vosa” baleta ni 
da buli e na vosa ni Kalou. E na sega ni rawa ni vakayavalati na nomu 
bula kei ira na nomu lewe ni vuvale baleta na titobu ni Vosa ni Kalou e 
lomamu. Ko sa yavutaki tu vei Karisito na vatu dei ka na sega ni yavalati 
rawa e na doboi se veivakacacani e na yaca i Jisu! 

Au sega ni vinakata me’u yaco ki Lomalagi ka tu e matadra na tamata 
i valu, ka sega ni tu vei au e dua na mawe ni mavoa. E da na vakaca-
cani beka, beitaki, lawakitaki ia na veika kece oqori e na vakarokoroko-
taki kina na Kalou. Na noda veiqaravi e sa i vakadinadina ni nona cak-
acaka na Kalou me bulia e dua na mataniciva mai na bukawaqa ni vei 
cati kei na veikacacani. Ni sa tiko vei iko na vosa ni Kalou ko na sega ni 
rawa ni vakarusa i!

VAKATUSA
Sa tiki ni noqu bula na Vosa ni Kalou. Au na sega ni vakayava-
lati e na veivakacacani, na mosi, se vei vakasewasewani e na 
yaca i Jisu!

TIKINA VULICI
Maciu 5:10 - 12

Vakaraubuka, Maji 3 BULA VOU

2 Koronica 5:17 
Ia kevaka sa tu vata kei Karisito e dua 
na tamata, sa qai buli vou; sa lako tani 
na veika makawa; raica, sa yaco me 
vou na ka kece ga.

Na bula ni sucu tale e sega ni baleta 
wale ga e dua na veisau rawarawa 
mai na dua na bula ki na dua tale. E 
veisau taucoko sara ga na i vakarau 
ni bula makawa kei na bula vou. Na i 
Vola Tabu e kaya kevaka sa tu vata kei 
Karisito e dua na tamata, sa buli vou. 
Na vosa  “vou” se na vosa “Kainos” e 
na vosa va Kirisi, e ke na i balebale ni a 
sega ni vakakina e liu. Ko sega wale ga 
ni veisau ia ko sa vakaisosomitaki.

E sega wale ga ni veisau e dua na tiki ni 
nomu bula, ia sa dua sara ga ina bula 
vou taucoko. E na so na gauna e rawa 

ni vosa vei iko na tevoro e na vuku ni nomu bula makawa kei na ke na 
ca kei na veika kece e ca vata kaya. Ia mo tukuna vua ni nomu leqa 
e liu kei na dredre ni nomu bula e baleta ga na nomu bula makawa, 
sega ni nomu bula vou e na gauna oqo. Sa sega ni tiki ni nomu bula e 
daidai na veika makawa. Ko sa rawata na ka kece ga ko vakaitavi kina 
e na gauna oqo. 

Vakarautaka e so na sasaga vovou baleta sa levu cake o koya sa tiko 
e loma vei iko, mai vua sa tiko e vuravura. Sa tiko taucoko e ligamu na i 
solisoli mai cake ka sega vei ratou na lewe ni nomu vuvale eke. Ni ko wi-
lika tiko na i tukutuku oqo, e vinaka mo kila e na yalomu kei na lomamu 
ni ko a lako mai vua na Kalou.

VAKATUSA
Au a taka mai vua na Kalou. Ko i au na i tei Vakalou. Ka’u na 
valuta na veivanua vovou. Kau na vakatulewa e na vei ka kece 
ga e volivoliti au, e na yaca i Jisu!

TIKINA VULICI
Kolosa 3:2

Vakarauwai, Maji 4 KAKUA NI VAKAITAVI

Joni 15:19 (KJV) 
Kevaka dou sa vakavuravura, e na lo-
mana na kai nona ko vuravura; ia ni 
dou sa sega ni vakavuravura, ka ni’u 
sa digitaki kemudou mai vuravura, sa 
i koya oqo sa cati kemudou kina ko 
vuravura.

Sa levu sara na yavavala e vuravura na 
gauna oqo ni sa kasura na bula vakai 
lavo, veilecayaki na makete ni veivoli, 
ka lutu sobu sara na bula vakai lavo,ia 
e so na luve ni Kalou e ra liaca tiko se 
ra na soko sivita rawa na draki ca oqo. 
Kemuni na veiweka ni, au vakatura ni 
tiko tale e dua na digidigi mo taura, ka-
kua ni soko, kakua ni ko vakaitavi kina! 

Ko na taro ga beka, “na i Talatala, e 
rawa vakacava me’u kakua ni vakai-
tavi, na noqu bisinisi, na noqu cakaca-

ka, kei na veika kece e baleti au e tiko e na noqu cakacaka oqo?” 
Rogoca, na tiki ni Vola Tabu e daidai e vakaraitaka tiko ni da tiko oqo e 
vuravura, ia e da sega ni vaka vuravura! Eda sega ni wili vata kei ira e 
ra bula e na veilecayaki, vakaloloma se dravudravua.

E tovure tiko mai Sa ioni na noda bula vakaiyau. E da bula vakaLomala-
gi e Vuravura. Ni sa siro sobu ko vuravura e da kaya ni da sa cabe cake. 
Ni ko wilika na vosa ni parofisa i oqo, namaka na veika e tawa namaki 
me yaco vei iko! Na nomu i lavo, vunilagi, kei na i tutu e na laveti cake 
mai na veivanua ko a sega ni namaka. Me tekivu e daidai kei na veisi-
ga ni mataka, ni ko wilika tale na i tukutuku ni bula dredre vakai lavo, 
tukuna vei ira ni ko bese ni vakaitavi kina!

VAKATUSA
Au a sucu mai cake kei na veika e baleti au e lako mai cake. E 
na veirauti na veika kece me baleti au. Na noqu bula sa i vaka-
dinadina kei na cakacaka kece au vakaitavi kina e na basika 
ki na  sautu kei na vakacegu e na yaca i Jisu!

TIKINA VULICI
Roma 12:2

Sigatabu, Maji 5  SA WEKAQU KO JISU

Vunau Ni Soro 25:49 (KJV) 
E tara me voli koya tale na tamana 
lailai, se na luvena na tamana lailai; se 
tara me voli koya tale e dua sa weka-
na dina ka rau mataqali vata; ia keva-
ka sa rawata, me sa voli koya tale ko 
koya.

Ni da kaya ni sa sereki keda o Jisu Karisi-
to mai na i sau ni noda i valavala ca, 
e vaka e yaco e dua na veisaqasaqa 
kei na tiki ni Vola Tabu ka koto oqori e 
cake. Na tiki ni Vola Tabu oqori, e va-
karaitaka ni sega ni rawa vua e dua 
ko drau sega ni veiweka ni me sereki 
iko. Oqo e vakatokai me veisaqasaqa 
e na vakasama vakavuli baleta keva-
ka e dina, ia me da taro ga se a sereki 
keda vakacava ko Jisu kevaka e sega 
ni wekada?

Au kerea meda raica na vakasama oqo me vaka na dikevi vakavuku ni  
noda bula na tamata kei na noda veisemati. Na taro levu eke, se rawa 
vakacava vei Jisu Karisito me sereki keda ni sega ni dua na keda i sema 
vakadra e da veiweka ni kina kei koya? Na i vola ki Efeso 4:6 e tukuna 
ni sa “tamada” ko koya. Ia na i vola ki Kalatia e kaya ni sa “tinada” ko 
koya.

Na i Vola Tabu e kaya ni sa tiko ko Koya e na veiyasana e cake sara, ia 
kakua ni guilecava ni sa i koya tale ga na noda yavu. A ke na i bale-
bale ni sa tiko tale ga e ra! Na Vosa Vakai balebale e vakaraitaka ni 
sa “ganeda” ko koya. Na Iperiu e kaya ni sa “tacida.” E na Vunau ni 
Soro ko Jisu e kaya ni Tamana lailai ka tacina tale ga. Sa qai macala ni 
sa wekada voleka sara e na veiyasana kece ga o Jisu Karisito, ke na i 
balebale ni sa wekada ko koya. 

Tucake vaka tagane ka curuma yani na vuravura e daidai ni ko sega ni 
vulagi e na delana mai Saioni, e drau veiweka ni kei Jisu!

VAKATUSA
Keirau veweka ni dina sara kei Jisu Karisito, sa sega kina ni dua 
na ka me tarova na noqu sasaga kece ga e na yaca i Jisu!

TIKINA VULICI: Vakatakila 1:7

Moniti, Maji 6  RAICA NA ILOILO

2 Koronica 3: 18 
Ia koi keda kece ga, ni sa sega ni ta-
bonaki tiko na matada, eda sa raica 
na i serau ni Turaga me vaka e na iloilo, 
ka sa vakamataliataki me da vakataki 
koya, ni sa tubu cake tiko na serau me 
uasivi, me vaka e na Turaga o koya na 
Yalo Tabu.

E rawa ni vica vata na aua e da vakay-
agataka e na noda titiro e na iloilo e 
na loma ni dua na yabaki. E ra vakara-
ica na iloilo na tamata me ra kila kina 
na kedra i tuvaki. E so e balavu cake 
sara na nodra titiro sa laki vakavuna 
na nodra bera ki cakacaka, calata 
na waqavuka se bera ki koronivuli. Na 
i naki ni titiro e na iloilo me tukuna na i 
tuvaki ni matamu. 

Na i Vola Tabu e vakatauvatana na 
vosa ni Kalou kei na iloilo: E da vei ucui kei na Kalou ni da wilika vaka-
levu na nona Vosa! E kaya na i Vola Tabu, ni ko Vakalougata taki e na 
i solisoli vakayalo kece ga (Efeso 1:3 KJV), ka sa dravudravua kina ko 
Karisito mo rawa ni sautu ko iko (2 Koronica 8:9 KJV). Na nomu wilika 
wasoma na nona Vosa, na nomu veiucui kaya. 

E na yabaki oqo ni Lomalagi e Vuravura, dau vakanananu wasoma e 
na siga kei na bogi mo kalougata kina. Vakamuria na Vosa ko na raica 
na ke na mana e na ituvaki ni nomu bula, bisinisi, vuli, bula vakawati 
e na yaca i Jisu! Cakava e dua na vakatulewa e daidai ka taura na 
gauna mo wilika na vosa ni Kalou ka masu.

VAKATUSA
Au sa na muria na vosa ka me dua na noqu tukuni yalo. Na 
noqu bula sa bula vakaLomalagi e Vuravura kei na lagilagi ni 
Kalou e na muri au e na vo ni noqu bula taucoko.

TIKINA VULICI
Jemesa 1:23

Tusiti, Maji 7 MASU, MASU KA MASU TIKO GA

Luke 18:1 (KJV) 
Sa vakatakila tale ga ko koya vei ira e 
na dua na vosa vakatautauvata, ni sa 
dodonu me ra daumasu tiko ka kakua 
ni ceguoca;

Sa kaya na i Vola Tabu ni sega ni sosovu 
se moce na Kalou. E sega ni vamaca-
lataki se rawa vakacava vua na Kalou 
me sega ni moce. A ke na i balebale 
ni sega na nona siga e na noa ka sega 
tale ga ni dua na nona siga ni  mataka 
baleta ni sega ni moce. Sa yadra tiko 
ga ko koya ka cakacaka tiko ka bula 
tiko e na nona tawamudu e daidai. E 
se bera vakadua ni moce. E kila deivaki 
ko koya na veika e na yaco ni mata-
ka ni se bera ni tabaki e na niusipepa.  
E kila tale ga na i tukutuku matailalai 
kece me baleti iko kei na i wiliwili ni 
drau ni ulumu! 

Na noda tiki ni Vola Tabu e cake, e vakaraitaka vei keda ni rawa ni da 
kila na ka vuni ni Kalou. Meda kakua ni malumalumu, moce, se oca. E 
kaya tale ga me da masu ka kakua ni ceguoca a ke na i balebale ni 
kevaka sa mudu na noda masu sa na rawai keda na malumalumu. Eda 
malumalumu baleta ni sega ni da dau masu. Tekivu masu tale mada e 
daidai, kevaka ko a sega ni dau vakayacora e liu. E na vica beka ga 
na miniti na ke na balavu, ia ko sa veitaratara tiko kei na Kalou, ka sega 
ni dua na masu e tawa yaga.

Semata na yalomu ki na vuravura vakayalo ka vakamatautaka na 
masu. Na yalomu e na vakaukauwa taki kei na nomu masu e na vorata 
na ka kece ga. Sa rauta na bula malumalumu, moce kei na beci. Na 
kaukauwa ni nomu masu sa i koya na nomu i tutu ni qaqa e na yaca i 
Jisu.

VAKATUSA
Na noqu i tutu ni masu sa i koya na noqu i tutu ni qaqa. Au sa 
na tomana na noqu dau masu e daidai ka bula e na qaqa e na 
yaca i Jisu.

TIKINA VULICI: 1 Cesolona ika 5:18

Lotulevu, Maji 9 

Vukelulu, Maji 8  KARISITO NA ITIKOTIKO 

Cakacaka 17:28 (KJV) 
Ni da sa bula vei koya, ka yavala, ka 
rawata mai vua na noda bula; me 
vaka tale ga sa kaya ko ira na nomu-
ni dau-ni-vucu eso, Sa nona kawa tale 
ga koi keda.

Kevaka ko wilika na i Vola Tabu me 
vaka e dua na i tukutuku makawa, ko 
na wilika kina na i tukutuku ni valu kei na 
veika kece e ra dau kune kina. Ia vei ira 
e ra wilika me vaka e dua na i vola ni 
loloma e da na raica ni tu dina kina na 
loloma kei na vosa ni Kalou. Na i Vola 
Tabu e kaya, “eda bula e na vukuna, 
cakacaka ka veitosoyaki.” Nanuma ni 
kaya na i Vola Tabu “e na vukuna” ka  
sega ni “vata kaya” kei koya na ke na 
i balebale ni ko sa tiko vata kei koya e 
na vanua e tiko kina ko Karisito.

Sa cecere sara meda kila ni da sa tiko vei Karisito. Ni ko sa vodo tiko e 
na loma ni dua na misini, e na sega ni dua e tarovi iko! Ni ko na tiko kei 
Karisito, ko sa tiko e na loma ni kaukauwa levu duadua! Na kaukauwa 
levu oqo e rawa ni talaraka na ulunivanua ka buluta na buca.

Lako ka valuta, sa sega ni dua na ka e dredre ni ko sa tiko kei Karisito 
Jisu. Na cakacaka se sasaga ka vaka me sa dredre e na rawarawa ni 
ko sa tiko kei Jisu Karisito! Sa dua na siga vou vei iko e daidai. Vakatekivu 
e na nomu kila ni ko sa tiko vei Karisito ka curuma na i lati kece ga e ra 
tu e matamu. Sa tu na kaukauwa ka vei rauti na loloma me sotava na 
nomu gagadre!

VAKATUSA
Au sa tiko vei Karisito. Au sa bula, cakacaka ka sa tiko vei koya 
na ka kece ga me baleti au. Sa sega ni dua na ka e rawa ni 
tarovi au! Na katuba ni sautu, bula vinaka, kei na gumatua e ra 
na dolavi vei au e na yaca i Jisu!

TIKINA VULICI
2 Koronica 5:17

Lotulevu, Maji 9 VAKATAKILA KEI NA DINA

2 Pita 1:12 (KJV) 
O koya oqo kau na sega ni guca kina 
niu sa vakananumi kemudou tiko e na 
veika oqo, ia sa dina ga dou sa kila, ka 
dou sa vakataudeitaki e na i vakavu-
vuli dina oqo. 

E vei vakurabuitaki na i tukutuku, e na 
veigauna e da raica ni a veiganiti e na 
dua na gauna sa oti, sa sega soti sara 
beka ni vaka kina e na gauna oqo. Na 
mataqali motoka e ra taleitaki e na 
veigauna sa oti sa sega soti beka ni 
taleitaki sara e na gauna oqo. E vaka 
kina na bula vakayalo. E veivukiyaki 
tale ga na i vakarau ni bula vakayalo. 

Ni ko sa lako vua Kalou kei na vei-
ka Vakalou mo vagalalataki iko ka 
vakadonuya wale ga me vakasinaiti 
iko na veika vakayalo me veiganiti kei 

na gauna ko sa tiko kina. Na tiki ni Vola Tabu e cake e mai cava tiko e 
na vakadeitaki ni dina. Dikeva ni kaya na dina ni kua: na ke na i bale-
bale ni tiko na gauna sa oti ka tiko na dina e na gauna se bera mai. E so 
na i tukutuku e ra se sega soti ni makawa sara ka se cowiri tiko ga e na 
loma ni lotu. Na nomu kila na Kalou ni sa i koya e vakayacora na veika 
mana, e sa i tukutuku makawa.

E na gauna qo, e da kila ni da toso, bula ka tiko e na vukuna. A ke na i 
balebale sa i keda e da vakayacora na vei ka mana. Ni sa i keda e da 
vakavotukanataka na veika mana! Ni da goleva na Vosa ka veitoka 
ni kei na Kalou e na masu kei  na i soro, e da sa rawata na mana vou 
mai Lomalagi! Sa na tekivu vakatakila na Kalou e dua na dina vou me 
sotavi kina na nomu gagadre ka mo cavuikalawa kina kei na veika e 
dodonu mo kila. 

VAKATUSA
Au sa vakadeitaki e na dina ni gauna oqo, au bula, toso ka tiko 
vei Karisito. Na noqu bula mai muri e vakatau e na vosa ni Kalou 
o koya sa uasivi cake mai na vosa ni parofisa i! Aleluya!

TIKINA VULICI: 2 Koronica 5: 17

Lotulevu, Maji 9 

Vakaraubuka, Maji 10 NA VEISIGA MAKAWA

Taniela 7:9 (KJV) 
Au a raica tiko ka so na i tikotiko 
vakaturaga sa qai viritoka, ia sa dua sa 
ka dede sara na nona bula sa tiko mai, 
sa vulavula na nona i sulu me vaka na 
uca vulavula, kei na drau ni uluna sa 
vaka na vutika ni sipi e savasava: sa 
nona i tikotiko na yameyame ni bu-
kawaqa, ia na yavana sa vaka na bu-
kawaqa.

Na leqa kece e yaco vei iko e saga me 
vakadruka na kaukauwa ni Kalou. E 
sega ni dua na leqa e uasivia na Kalou. 
E a bula tiko na Kalou ni se bera na i 
tekivu ni gauna e vuravura, e sega ni 
dua na ka vou, se cala se dodonu, e 
na mata ni Kalou. Kevaka e mani dre-
dre sara vakacava na nomu leqa e na 
uasivi duadua tiko ga na Kalou. 

Ko Taniela e vakatokai koya me “veisiga makawa sara.” Ni vakama-
cala taki na Kalou me veisiga makawa, na ke na i balebale ni ra dokai 
koya na veisiga me vaka e dua sa qase sara. E a tiko ni se bera ni tekivu 
na gauna, na veisiga e ra vakatokai koya me qase. Ni ko qaravi koya, 
nanuma ni ko sega ni qarava tiko e dua na matakau e a buli ga na noa 
ia e dua e a bula tiko ni se bera ni tekivu na gauna. E kilai iko mai loma ki 
sau kei na veika me baleti iko ka sega ni dua na ka e vou vua. Na mate 
e tiko e yagomu se na leqa e tiko qori e na nomu vanua ni cakacaka 
se koronivuli e sega ni vakatauvatani rawa kei na kaukauwa ni Kalou.

Ko iko ko qarava tiko e dua na Kalou levu, ka sega ni digitaki yani se 
lesi mai. Sa tiko ga ko koya e na nona lewa vakataki koya. Lako mada 
ka raica na veisau e na vei tiki ni nomu bula ka kila ni sa tiko na liga ni 
Kalou vei iko!

VAKATUSA
Na noqu Kalou sa veisiga makawa sara.  E a bula tiko ni se 
bera koi au. Au qarava na Kalou levu vakaidina. E ra yavala na 
veitiki ni noqu bula kece ga me’u  vinaka kina e na vuku i Jisu!

TIKINA VULICI
Vakatakila 22: 13

Vakarauwai, Maji 11 TAWASEI IKO

Vakatekivu 32: 24 
A sa tiko duadua o Jekope; a sa vei-
moqetaki kaya e dua na tamata ka 
yacova ni kida ni mataka.

E a tiko duadua ko Jekope e na gauna 
e rau a veimoqe kina kei na dua na 
tamata. E da kila ni a vakaluveni o Je-
kope, ka ra tu na nona tamata caka-
caka, i toka ni, kei na lewe ni nona vu-
vale taucoko, ia e a digitaka me tiko 
duadua me vakasamataka kina vaka 
titobu na nona i kalawa ka tarava. Ni 
via vakayagataki iko na Kalou, ko na 
dau vakakila e so na gauna ni galili! 

Na veitavaki vakayalo vaka oqo e dau 
gadrevi me da tawasei keda mai vei ira 
na ke na vo. Na i balebale dina ni Tabu 
sa i koya na “tawasei” se “tawase.”  Na 
cakacaka ni Kalou sa vakarautaka tiko 

ki nomu bula e gadrevi kina me tiko duadua ka tawase mai vei ira na 
ke na vo. Ko sa na sega ni dau lakova tale na vanua ko a dau lakova e 
liu! Ni ko sa tiko duadua me vakayagataki iko na Kalou, na nomu vosa 
kei na i sulu me veisau. 

Ni sega ni macala na vu ni nomu vakacegui, ni ra biuti iko na nomu i 
toka ni dina ga ni sega ni veisau na nomu loloma vei ira e vinaka mo 
kila ni sa i koya oqori na mataqali draki e digitaka na Turaga me vakay-
agataki iko kina. E kaya na i Vola Tabu e na Jemesa 1:2 “me ka ni reki 
sara, ni dou sa lutu ki na ka e vuqa sa dauveivakatovolei.” E na dau 
basika vakasauri e na so na gauna na vei ka oqo ia mo reki: ka kua ni 
loma leqa. Na Kalou e se tiko ga e na nona i tikotiko vakaturaga; ko sa 
voleka ni laveti ki na nomu i tutu ka tarava, ko na qai dredre duadua 
kina e muri e na yacai Jisu. 

VAKATUSA
Au sa kacivi me’u cecere, me’u  veiqaravi e na vei matanitu, na 
noqu bula e na serau ka drega kaukauwa.E na sega ni rawai au 
e dua na ka baleta kevaka au lutu vaka vitu au na tucake tale 
vaka vitu e na yaca i Jisu. Emeni!

TIKINA VULICI: Taniela 10:8

Sigatabu, Maji 12 KAKUA NI GUILECAVI KOYA

Dauveilewai 6:12 (KJV) 
A sa rairai vua ko koya na agilose i Jio-
va, ka kaya vua, Sa tiko vata kei iko 
ko Jiova, ko iko na tamata i valu qaqa.

E kidacala ko Kitioni ni vakatokai koya 
na agilose ni Turaga me “tamata i valu 
qaqa.” E dina, e so e ra na taro ga, ke 
vaka e vakatokai au na Kalou me’u 
vinaka, ia na cava e lutu sobu tiko ga 
kina na noqu rawa ka vakai lavo? Kev-
aka e tiko dina kina na Kalou, na cava 
au a vakacegui kina mai na noqu cak-
acaka? Ke kaukauwa dina na Kalou, 
na cava au sega tiko kina ni tauca na 
vua ni noqu cakacaka?

E rau a sota na agilose ni Turaga kei Ki-
tioni  e na dua na rara ni qaqi sila, e rau 
sa qai veikilai kina e na dua na gauna 
dredre e na matanitu ko Isireli ni sega 

ni dua na turaga ni valu e liutaki ira. Na vuku titobu ni Kalou e duatani 
kina na nona raici iko. Na Nona nanuma me baleti iko e rawa ni duidui 
kei na noda nanuma. 

Vakasamataka mada na lomalagi kei na vuravura lalai e ra tu kina, e 
so e da kila ka so e sega. Na vakaitamera ni lomalagi kei na ka kece e 
tu kina sa vakaraitaka na rabailevu ni noda Kalou ka dredre vei keda 
meda kila. Se cava ga ko curuma tiko e na gauna oqo, cegu mada 
vakavinaka baleta ni sa vakarau vakaraitaki Koya vei iko na Kalou. E via 
vakaraitaka vei iko e dua na Lomalagi e Vuravura mo kilai Koya kina. Ko 
na qai seretaka na sere vou e na yaca talei i Jisu!

VAKATUSA
Au sa kaukauwa, au sa taucoko, sa sega ni yali vei au e dua na 
ka, sa sega na ka au gadreva. E na serau tawa mudu na noqu 
bula kivei ira na tamata kece ga me vakarokorokotaki kina na 
tamaqu mai lomalagi. Au sa vevakurabuitaki e na yaca i Jisu. 
Emeni!

TIKINA VULICI
Luke 1: 11

Moniti, Maji 13 SEMA MAI

1 Samuela 10:11 (KJV) 
Ia ni ra sa kunea ko ira kece ga  era 
a kilai koya eliu, ni sa parofisa i vata 
ko koya kei ira na parofita, era sa dui 
veikayaka ko ira na tamata, A cava 
oqo sa yaco vua na luve i Kisi? sa tiko 
li ko Saula tale ga vei ira na parofita? 

Era kilai Saula na nona i toka ni, vuvale 
kei na wekana nei tamata wale ga ko 
koya. Ko Saula vakai koya e a sega ni 
kila ni rawa ni cavuta na vosa ni parofi-
sa i. E vuqa e ra taro ga se na cava 
e a yaco vei Saula; e a vulica mai vei 
na parofisai? Ko cei e a vakavulici koya 
se i solisoli mai vei e a rawata kina me 
parofisai? E  tukuni ni a tiko kei ira na 
parofita: e a tiko maliwai ira ka semati 
ki na cakacaka vaka parofita.

E na so na gauna sa na rawa tale ga 
vei iko mo vulica na cakacaka vaka parofita; ni ko veimaliwai se bula 
kei ira na parofita, me vaka na Spirit Embassy, na GoodNews Church, 
na veisau e tekivu e loma vei iko. Na kaukauwa ni Vosa ni Kalou e rawa 
ni veisautaka vakadua ka solia vei iko na Lomalagi e Vuravura ni ko 
wilika ka vakananuma na Vosa.

Na veisau oqo e dodonu me tiki ni nomu bula. Ni ko sa sema vua na 
Kalou e na nona Vosa, ko sa na vakarau sotava na mana. Semati iko 
kei ira na lotu Vakarisito tale eso ka vulica na vosa me yacova ni sa ti na 
wakana ki na lomamu kei na nomu vakasama. E na dua tani kina vei 
iko na rairai kei vuravura.

VAKATUSA
Au lako e na veisemati vakayalo. Au semati ki na Vosa ni Kalou: 
na yaloqu sa vaka ni e na nona i serau. Au sema tiko ga e na 
Vosa bula ni Kalou, na noqu bula sa Lomalagi e Vuravura e na 
yaca i Jisu. Emeni!

TIKINA VULICI
Maciu 13:54

Tusiti, Maji 14 DAU VEIVAKAUQETI 

1 Cesalona ika 5:11 (KJV) 
O koya oqo mo dou qai ia na veivak-
acegui vakai kemudou, ka veivakatat-
aki cake vakai kemudou, me vaka 
dou sa kitaka tiko. 

E na vuqa na gauna ni da tu e mata-
na levu e na rarama ni i taba, e dau 
rawa kina na i covi eso, ka soli vei ira 
e ra qaqa me ra laveta e na marau, e 
veivakauqeti ka veivakayavalati ni da 
sarava! E dina ga ni sa marau ko koya 
e qaqa e na dau nanumi ko koya e 
veivakauqeti me rawa kina na i covi. 
Oqori ko koya na dau veivakauqeti. O 
koya na tamata e dua bau ga e nomu 
bula ka vakauqeti iko mo lakova na 
maile ka tarava; ka tara cake na yalo-
mu mo yacova na i vakatagedegede 
ni sasaga e solia vei iko na Kalou. Na 
dau veivakauqeti e sega ni taura e 

dua na i covi, ia ko koya e qaqa e kila ni a sega ni rawata vaka i koya 
ga na qaqa. E vatonaka ko Paula na dina oqo vei ira mai Cesalonaika 
e na ka e namaka vei ira. 

Ko na kaya beka au sega ni dau vunau, sega ni apositolo, sega ni 
parofita, ia ko lotu Vakarisito! Sa i iko na i matai ni tamata e ra raica na 
tawa lotu. E sega beka ni ko tu e na dua na i tutu ia na nomu vosa ni 
veivakauqeti e rawa ni solia na duidui ni bula ki vua e dua. Na rai titobu 
ni bula me da vakaraitaka na loloma, kauwai vei ira e ra sega ni kau-
wataki ka veivakauqeti vakai keda meda rawata na sasaga cecere. 

VAKATUSA
Na noqu bula e bula ni rawa ka. Au na sega ni yalolailai se 
me’u dauveivakayalolailaitaki, sega, oqori e sega ni tiki ni noqu 
bula. Au sa tu vakarau me’u veiliutaki ka tarai ira cake e so tale. 
Na noqu bula e na dau vakarogoya na i tukutuku vinaka e na 
vanua kece ga au lako kina. Emeni!

TIKINA VULICI
Efeso 4:29

Vukelulu, Maji 15  VAKALEVUTAKA NA NOMU 
RARAMA

Cakacaka 12:7 (KJV) 
Ka raica, sa dua na agilose ni Turaga sa 
lako mai, a sa cila yani na rarama ki na 
vale ni veivesu; a sa tavia ko koya na 
sarisari i Pita, a sa vakaduria cake, ka 
kaya, Kusarawa mo tu cake. A sa lutu 
tani mai ligana na nona sinucodo. 

Au dau tukuna vei ira na tamata, ni 
tevoro e rerevaka ga na nomu rarama, 
ka sega ni nomu i lumu! Na dina oqo e 
ra sega ni kila e vuqa na tamata lotu 
Vakarisito. Na kaukauwa sa tiko vei iko 
e baleta na levu ni nomu rarama, ia na 
rarama oqori e laveta cake na nomu i 
tutu vakayalo. Na agilose ka mai sereki 
Pita e a kauta mai na rarama ka sa i 
koya na rarama oqo e a rawa kina ni 
cavuka na sinucodo ka vesuki Pita tu. 
Kevaka ko via vakayagataka na rara-
ma, e dodonu mo kila, me sa tiko rawa 

vei iko. Kevaka e sega vei iko na rarama, ko na sega ni rawa ni solia 
na rarama. Same 119:130 “Ni sa vakamacalataki na nomuni vosa sa 
qai rarama mai; Sa vakavuku i kina ko ira era sega ni vuku.” Sa macala 
sara mai na tiki ni Vola Tabu oqori ni sa lako mai na rarama e na vosa 
ni Kalou, Aleluya.

Na levu ga ni Vosa ni Kalou vei iko, na levu ni rarama ko solia. Me 
vaka sa cemuria na butobuto na rarama ka musuka na sinucodo ni 
dravudravua, tauvimate, veilecayaki, kei na vesuki, na i wali ni vei ka 
kece ga oqo mo rawata vakalevu cake na rarama e na levu ni Vosa 
ni Kalou vei iko. 

VAKATUSA
Au sa lako, bula, ka’u sa i vakadinadina ni Vosa ni Kalou vei au. 
Koi au e dua na idini livaliva ni rarama: na ke na i balebale, ni 
sa sega ni rawa me rawai au na tevoro. Au toso ki na rarama sa 
muduka ka tarova na kaukauwa ni meca. Emeni!

TIKINA VULICI
Luke 2:9

Lotulevu, 16 Maji VAKATITOBU TAKA NA BULA

Luke 5:4 (KJV) 
Ia ni sa tinia na nona vosa ko koya, sa 
kaya vei Sa imoni, Sudra yani ki wai ti-
tobu, ka dou viritaka sobu na nomudou 
lawa me rawa mai eso.

Sa oti e vitu na vula mai na gauna e 
da curuma kina vaka i soqosoqo lotu, 
na vuli me baleta na vakatitobutaki ni 
bula. Na vitu,e matanifika vaka yalo 
ka kena i balebale e na bula vakaya-
lo, na taucoko. Na bula titobu e okati 
kina na masu kei na noda vakasaqa-
ra na veika ni Kalou. E gadrevi eke na 
noda vakasamataka vaka titobu na 
Vosa ni Kalou. Na bula e titobu cake 
e nakiti me vakarautaki keda me da 
turaga ka marama uasivi me vaka sa 
vinakata na tamada. Na bula titobu 
cake e vakadonuya duadua ga na i 
Vola Tabu me i dusidusi vei iko mo vina-

ka cake kina me vaka sa vinakata vei iko na Kalou. E dua na yaga ni 
nomu vakatitobu taka nomu kila na Kalou, sa i koya na vuada. E dua 
na yaga ni vakatitobutaka na noda veikilai kei na Kalou ni da na vua 
kina vakavinaka. 

Ni ko sa vakila na titobu ni nomudrau veikilai sa na duatani na i vakat-
agedegede ni nomu bula vakayalo. E da gonedau kece ni tamata. 
E da sega ni dau tobo tamata, ke na i balebale ni yaga me da sudra 
yani vakatitobu cake e na veika Vakalou kevaka e da via rawai ira na 
tamata vei Jisu. Na noda toro yani ki na wai titobu ni bula e da sa sega 
kina ni wili kei ira na lotu Vakarisito e vovodea ga na nodra kila na Kalou 
kei na veika vakayalo ni sa titobu cake na noda kilai Koya. 

VAKATUSA
Au sa tiko rawa e na veikilai titobu cake ka sega ni rawa ni 
vakasukasuka, ia me’u  gumatua tiko ga e na veika Vakalou. 
Au na tomana tiko ga na veivakalotutaki me ra rawai na yalo 
me vakasina iti ko Lomalagi ka vakalalai ko eli!

TIKINA VULICI
Joni 21:6

Vakaraubuka, 17 Maji NA VEIVAKAUKAUWATAKI 
VAKAYALO E NA MASU

Lakoyani 17:12 (KJV) 
A sa bibi mai na liga i Mosese; e rau sa 
kauta e dua na vatu, me nona i tiko-
tiko, a sa tiko kina ko koya ia ko Eroni 
kei Uri, rau sa tabea na ligana, e dua 
vaka, ka dua vaka; a sa dei kina na 
ligana ka yacova na ke na dromu na 
matanisiga. 

A sa laveta vakai koya na ligana ko 
Mosese ni ra sa vala na Isireli kei na ke-
dra meca a sa vinaka vei ira. Ia ni sa 
lutu sobu na ligai Mosese, sa vinaka vei 
ira na meca. E yaga me da kila na vei-
ka e yaco tiko oqo e na ligai Mosese 
kei na nodra qaqa na Isireli e na buca 
ni valu. E rawarawa na lave liga kei na 
qaqa, ia e taura tale e dua na kaukau-
wa me qai rawa kina. 

Au dau tukuna me da kakua ni taura 
vakamamada na masu, baleta ni da masu, e ra tu vakarau na agilose 
me ra veivuke. Oqo e vakataka na ligai Mosese ni sa laveta ka ra qaqa 
tiko kina na Isireli e na buca ni valu. Ni ko masu, era vala na agilose e 
na vukumu me ra vakamalumalumutaka na kaukauwa ni tevoro kei na 
nona mataivalu kece ga. 

VAKATUSA
Au na sega ni malumalumu, na noqu bula e na vaka na nona 
i matau ni vala na Turaga. Au na tokoni ira na agilose e ra lesi 
vei au e na noqu masu, au na sega ni wele e na yaca qaqa i 
Jisu. Emeni!

TIKINA VULICI
Efeso 6:18

Vakarauwai, Maji 18 E BIBI NA NOMU LEQA

Same 91:1 
O koya sa tiko e na nona yasana vuni 
ko Koya na Cecere sara, E na tiko ga e 
na yaloyalo i Koya sa Kaukauwa. 

E vuqa na vanua vakatorocaketaki e 
vuravura, e tiko na nodra naba ka dau 
vakayagataki e na gauna ni leqa. Oqo 
na naba e rawa ni vakayagataka e 
dua me vakaraitaka kina ni sa tiko na 
leqa. E na gauna sa qiritaki kina na 
naba oqo e ra na kacivi kece mai na 
tabana ni veivueti me ra mai veivuke 
e na gauna totolo duadua. Keva-
ka mada ga e qiritaki na naba oqo 
ka sega ni nakiti, e ra lako ga mai na 
dau veivueti ki na vanua e nanumi e 
tiko kina na leqa kei koya e kerea na 
veivuke. 

E vakakina ni sa solia tu vei keda na Ka-
lou na naba me da qiria ni tarai keda na leqa. Na noda lesoni e daidai 
e koto kina e dua vei ira na naba oqori. Na ke na i kuri e koto e na i 
vola nei Jeremaia 33:3 ka kaya “Mo tagi mai vei au, ka’u na rogo yani 
vei iko, ka vakatakila vei iko na ka levu ka dredre ni kilai, ko sa sega ni 
kila.”(NKJV) 

Ni sa yaco oqori ni sa tauri e dua na i vola ni veivakatalai ka soli vei iko 
me vaka na gasaukuro, me vaka na i tukutuku ni dua na mate levu sa 
qai kune e na keda maliwa, se i tukutuku mo sa vagalala mai na vanua 
ni nomu cakacaka, sa i koya oya na gauna me da kaila kina ka qiria 
na naba oqori.  Na noda Kalou nuitaki e na kacivi ira na agilosi dau 
veivueti me ra mai vukei iko. Same 91:1 se Jeremaia 33:3. Ni ko tu e na 
vosa ni Kalou, kaciva, ka raica na veivuke ni sa yaco mai vakatotolo ki 
vei iko e na yaca i Jisu! 

VAKATUSA
Sa wanonovi au tiko ga na Kalou, e na matayadra vakalomala-
gi, au sega ni tu duadua, ka ra vakavolivoliti au na agilosi 24/7. 
Ke na i balebale ni sebera ni buli e dua na yaragi me rawai au. 
Au qaqa e na yaca i Jisu.

TIKINA VULICI: Same 32:7

Sigatabu, Maji 19 VAKADEITAKA NA NOMU LEWA

Iperiu 6:20 (KJV) 
A tikina ko ya sa curu kina e na vuku-
da ko Jisu, me nodai liuliu, ni sa qisi me 
bete levu ka tawa mudu me vaka na i 
valavala i Melikiseteki.

“Meli” e na yaca Melikiseteki, e ke na 
i balebale mo veiliutaki. “Seteki” ke 
na i balebale me vakadodonutaki se 
dodonu. O Melikiseteki ka cavuti e na 
veiyalayalati makawa, e a tui, ka bete 
(Vakatekivu 14:18 - 20), a ke na i bale-
bale ni qarava e rua na i tavi. Ko Me-
likiseteki e sega ni semati ki na dua na 
kawa ni veiliutaki e na tutu vakabete  
se vakatui. Ko Melikiseteki e basika tu 
ga mai vakatawamacala. Na tikina au 
taleitaka baleti Jisu e na i tukutuku oqo 
ni sa lako oti mai vei keda ko koya e 
na nona i tutu vakabete levu. E sega ni 
ko koya wale ga koya. Sa noda tui tale 

ga ko Jisu. E dodonu me da kila vakavinaka na i tavi e rua oqo nei Jisu, 
na bete kei na tui me vakataki Melikiseteki. Na nomu i tutu vei Karisito 
e vauci kina na i i tutu e rua vakabete mo dau vosa e na veilewai, ka 
turaga ni lewa tale ga baleta na nomudrau veiwekani kei Jisu. 

E na nomu i tutu vaka dau ni vakadinadina, ko na tekivu e na vakama-
masu e na Vosa ni Kalou, ko na qai vakacavara e na masu ka tusanaka 
na nomu lewa me baleti koya na tui e sa tiko vei iko, ko koya sa lewa 
na ka kece ga. E na yabaki taucoko oqo, mo lewa ka vakatusa na 
nomu i tutu ni sa nomu na Lomalagi e Vuravura. Na yacai Jisu sa nomu 
i yaragi e na i valu, kei na Vosa  ni Kalou sa nomu i yaragi mo vorata 
kina na meca. 

VAKATUSA
Au bete ka tui tale ga sa tu vei au na lewa kece ga mai vua na 
Kalou: niu sa vosa, e ra vakarokoroko na ka kece ga. Niu sa 
vakatulewa au sa vakatusa ka vakatulewa, sa yali na ka kece 
ga. Na noqu bula e na maroroi tiko ga e na i tutu tabu ni Kalou 
sa tiko vei au e na yaca i Jisu.

TIKINA VULICI: Same 110:4



88

Moniti, Maji 20 VAKAROGOYA NA NOMU 
VAKABAUTA

2 Korinica 4:13 
Ia ni sa tiko vei keitou na yalo vaka-
bauta ko ya, me vaka na ka sa volai, 
au sa vakabauta, o koya ka’u sa vosa 
kina; keitou sa vakabauta tale ga, o 
koya keitou sa vosa kina. 

Au sa kaya oti vakavuqa, ko ira na lotu 
Vakarisito e ra dau galu e ra na mate 
galugalu baleta ni ra sega ni rawa ni 
vakatusa na nodra vakabauta e na 
ke na gauna dodonu. Oqo sa sega ni 
gauna ni galu. E da tauvi mate se sega, 
tukuna na vei vosa oqo vata kei au ka 
nakita mai na lomamu. Tukuna, “au sa 
taucoko e na vuku i Karisito! E sega ni 
dua na leqa e na yaloqu, lomaqu kei 
na yagoqu!” Mo na dau vatonaka na 
i tukutuku oqo e lomamu. Kakua ni ko 
vakatitiqa. Dau tukuna wasoma na 
nomu vakabauta, ko tiko e na nomu 

vanua ni bisinisi, bula vakawati, matavuvale, bula vakai lavo kei na bula 
vakayago ka raici na veisau e na nomu bula. Mo na dau taleva tiko na 
i tukutuku oqo e na nomu bula kei na nomu vuvale e na siga e daidai 
kei na veisiga kece ga. Vosa vakadomoilevu ni daumaka tu na veitiki ni 
yagomu e na yaca i Jisu! 

E yavavala tiko na utoqu me vaka na ke na ivakarau. Na noqu yatev-
uso e cegu tiko vakavinaka, ka matata tale ga na rai ni mataqu e na 
yaca i Jisu! E ra bula taucoko tiko vaka vinaka na noqu gacagaca; 
veiciko kei na ua! Sa rawa tiko vaka vinaka na bisinisi sa levu tale ga na 
i lavo! Na noqu bula sa noqu i Lomalagi e Vuravura. Tukuna tiko e na 
veisiga mo vakacemuria kina na tevoro. Ko na sega ni rawa ni vakuwai 
mai na nomu qaqa e na yaca talei i Jisu! Emeni!

VAKATUSA
Na yagoqu e vakarorogo ki na Vosa ni Kalou ka sega ni varoro-
go e na tauvimate! Na i vakatakilakila ni Kalou sa tiko ka vaka-
volivoliti au ni’u sa nona i bulibuli taucoko! Vakarokorokotaki 
na Kalou.

TIKINA VULICI
2 Koronica 3: 12

Tusiti, Maji 21 VAKAYAGATAKA NOMU 
YALOMATUA

2 Pita 1:3 (ESV) 
Ni sa solia mai vei keda ko koya e na 
nona kaukauwa Vakalou na ka kece 
ga sa yaga e na noda bula kei na lotu 
tale ga, ni da kilai koya sa kacivi keda 
ki na vanua vakaiukuuku kei na i vala-
vala vinaka.

Na dravudravua e sega ni baleta ni 
sega na i lavo, se na i ke na ivurevure. E 
baleta ni sega na yalomatua. E so e ra 
tarogi au, “me’u vutu ni yau vakacava 
ni sega vei au na i lavo me’u tauyavu 
taka kina na noqu bisinisi?” Na ke na 
i sau vei au, kevaka ko vinakata na i 
lavo ko na sega ni dau ni bisinisi vina-
ka. Na ka dina ko gadreva sa i koya na 
yalomatua - e dua na vakasama. Ko 
ira kece na dau ni bisinisi gugumatua e 
ra a tekivu ga e na dua na vakasama.

Na ke na i kuri, ko sa na tekivu e na dua na i kalawa vinaka cake mai vei 
ira tale e so baleta ni tokoni iko na Kalou e na nomu itutu ni ko lotu Va-
karisito. E dua tale na tikina bibi e da dau calata me da vakasamataka 
na bula sautu. Na kalou sa dau nuitaki ira na nona parofita me ra i vure-
vure ni sautu. E so na lotu Vakarisito e ra sega ni kila se se bera ga ni kila 
ni sa tiko kei ira na parofita ka talai mai e na vukudra. E so tale e ra kila 
ni sa tiko na parofita, ia era sega ni vakabauti ira, e ra sega ni sa i koya 
oqori sa i nodra ivukevuke ki na sautu. E lekaleka na gauna, vakay-
agataka na i vurevure na solia vei iko na Kalou mo sautu kina e daidai. 
Vakabauta na vosa ni parofita ka toso ki liu e na vosa  ni parofita.

VAKATUSA
Au sa vakaukauwataki me’u rawata na sautu. Sa tokoni au 
na Turaga me’u vuavuai ka tubu, kei na ka kece ga e tara na 
ligaqu e na vua. Sa cakacaka tiko ga na vosa e na vukuqu. Au 
na sega ni valeqai rawa e na yaca i talei i Jisu!

TIKINA VULICI
2 Veigauna 20:20

Vukelulu, Maji 22 NA REKI NI KO SA KUNEA

Vakai balebale 25:2 (KJV) 
Sa rogo na Kalou ni sa vunia na ka: Ia 
sa rogo ko ira na tui ni ra sa vakataroga 
matua na ka.

Sa dau vinakata na Kalou me vunia na 
ka. E sega ni nona inaki me vunataka 
mai vei iko ia mo kila ga na reki ni ko 
sa kunea taucoko. Sa vakarautaka vei 
iko ko koya. Sa vakarawarawataka 
ni sa vunia na ka kece ga e na nona 
vosa. Sa tu e na i Vola Tabu ai tukutuku 
e vuqa: kei na veika tawa kilai ni Kalou 
ka vunitaki mai vei ira na tawa vaka-
bauta ka soli ga vei ira na luvena. Na 
dina kece ko gadreva e ologi koto ga  
e na vosa. Na ka wale ga mo cakava 
sa i koya mo raica na vosa ko gadreva!

E sega ni baleta wale ga na dina ia e 
baleta na dina ko kila ka na sereki iko 

mo bula vinaka, bula vakai lavo, veiwekani, bula vakayalo kei na vei tiki 
ni nomu bula ka gadreva me sereki ka vakabulai. Ko ira na lotu Vakarisi-
to kana-waca e yalani na nodra kila e na nodra ivunau se vakavuvuli e 
so tale. Ia na lotu Vakarisito matua e kila ni nakita na Kalou mo vakuria 
na ka ko kila e na nomu “vakasaqara”

Era dau vakayacori oqo na tui. Ni ko via kila na dina me baleta e dua 
na i tukutuku, vakasaqara na i balebale ni Vosa. E na vukei iko na Yalo 
Tabu mo kunea na ka ko vakasaqara, ko na sega ni lomaleqa. Ia, mo 
marau! E dina na vosa!

VAKATUSA
Sa buli Karisito vei au na vosa. Au dau cakacaka taka, ka rawa-
ta mai kina na veika vinaka kece ga. Sa vakarautaka vei au 
na Kalou. Au sa vakatusa ka vakabauta ni ko sa vakasinaiti na 
noqu bula e na reki, sautu vakarokoroko kei na lagilagi!

TIKINA VULICI
2 Timoci 2:15

Lotulevu, Maji 23 VAKAREWATAKA NOMU 
DROTINI

2 Koronica 5:20 (KJV) 
Keitou sa yaco kina mei talatala i Karisi-
to, me vaka sa vakamasuti kemudou 
na Kalou e na gusu i keitou: keitou na i 
sosomi i Karisito, keitou sa vakamama-
su, mo dou veivinakati kei na Kalou.

E bibi mo kilai iko. Na i Vola Tabu e kaya 
ni ko i talatala i Karisito, ia na i tutu 
vakaitalatala e baleta me nomu bula 
taucoko. Ni ko sa i talatala, ko sa mata-
taka na matanitu ni Kalou, ka lesi mai ki 
Vuravura me baleta na i tavi oqo. Ko 
iko e dua na dauveivakameautaki ka 
talai mai me tutaka na sautu, veima-
roroi kei na kaukauwa ni nomu vanua, 
Saioni.

Sa nomu i tavi mo mai vakaraitaki i 
Lomalagi e Vuravura. Ko iko ko sega 
ni vakarorogo ki na bula vaka i yau ni 

vuravura oqo. Ko sa vakasulumi oti tu vakavinaka mai na vanua ko a 
talai mai kina. E dua tale, me baleta na i tutu vakaitalatala. Na itikotiko 
ni talatala e sega ni nona vale ni volavola: ka dau qai vakayagataki 
wale ga ni sa tiko kina ko koya. A ke na i balebale oqo ni yagomu, kei 
na vuravura e nomu vanua ni cakacaka. 

E sega ni rawa ni ko bula vakaveitalia baleta ni ko matataki koya sa ua-
sivi sara, na Turaga ko Jisu Karisito! Na i vakarau ni nomu bula e dodonu 
me tautauvata kei na Lomalagi e Vuravura. Sa nomu i tavi vakaitalat-
ala mo vakarewataka na nomu drotini ni ko tiko e na vanua vulagi. Me 
kune vei iko na i rairai ni ka kece ga e kilai kina na nomu vanua. E na 
gauna kece ko tiko kina eke ko na yavalata na ka kece ga e vakavoli-
voliti iko. 

VAKATUSA
Au kilai au. Au sega ni vakavuravura, au i talatala ni Kalou e 
vuravura, au maroroi ka taqomaki mai na vei ka kece kei na 
mate ni vuravura oqo. Sa noqu i valeni volavola ko vuravura e 
na vanua kece ga au lako kina.

TIKINA VULICI: 2 Koronica 5:18

Vakaraubuka, Maji 24  VAKATIKITIKI

Roma 12:2 (KJV) 
Ia dou kakua ni vakatauvatani 
kemudou kei ira era sa vakavuravura, 
ia dou mataliataki ga ni sa vakavoui na 
yalomudou, mo dou kila rawa kina na 
loma ni Kalou, sa yaga, ka vinaka, ka 
dodonu sara.

Sa dede sara, na nona vakarorogo na 
lotu ki na i tuvatuva ni Vuravura oqo. A 
toso cake tiko ga na veibiu vei keda na 
lotu Vakarisito mai vei ira na tawa lotu. 
E ra sa biuta na i tukutuku dina na dau-
vunau me ra vei vakalomavinakataki. 
Sa toso tiko ga ki eli na vuravura e na 
dua na sova ka ra talia na dauvunau 
Ia koi keda e da vakasaqara na bula 
titobu cake e da sa toso tani mai vei-
ka vaka vuravura. E na i vakataotioti ni 
gauna oqo me yacova na kau cake, 
sa matata sara na duidui ni lotu dina 

kei na vuravura. Sa sega ni gauna meda butubuturua kina na tamata 
lotu Vakarisito, ia me da tucake ka bureitaki keda. Sa sinai na vuravu-
ra e na i volavola ca kei na talaidredre, eda sa muria ga na lomada 
baleta ni da sa via “wilivata”kei ira. Na i tovo ni vuravura sa i koya me 
vakadonuya na tauvimate kei na ke na manumanu me tiki ni bula e 
veisiga. 

Sa ciqomi tu e vuravura na i sau lalai kei na bula dravudravua. Sa dodo-
nu me da vakatikitiki tani mai kina ka vakatudaliga ki na vosa ni Kalou. 
Mo tu vakatage e na yasa ni Kalou ka kakua ni soro! E na yabaki oqo 
ni Lomalagi e Vuravura, me sa noda i tutu kina ni bula vinaka, sautu, 
veiwekani kei na bula.

VAKATUSA
Au sega ni vakarorogo ki na i valavala ni vuravura. Au vaka-
bauta ka vakatusa e yaloqu ni sa Vakarisito na noqu vakasa-
ma. Na yavaqu sa tudei tu e na yavu ni Nona Vosa kau na sega 
ni yavalati, e na yacai Jisu!

TIKINA VULICI
Roma 12: 1-2

Vakarauwai, Maji 25 KILA NA NOMU KALOU!

Taniela 11:32 (KJV) 
Ia ko ira eso era a vakacataka na 
veiyalayalati, e na vakacacani ira ko 
koya e na nona dauveicavilaki: ia na 
tamata era kila na nodra Kalou era na 
gugumatua, ka rawa ka.

Au sega ni vakabauta. Au sa biuta tani 
makawa na vakabauta. Au kila na Ka-
lou! Na tamata lotu Vakarisito e sega ni 
dau vakabauta. Na i Vola Tabu e kaya 
ni soli na kaukauwa kivei ira era vaka-
bauta - sega vei ira na lotu Vakarisito. 
Na kaukauwa oqo e nodra na luve ni 
Kalou. A ke na i balebale ni ko koya sa 
vakabauta, e se sega ni luve ni Kalou. 
Na i volatabu e kaya vei keda ni ko ira 
e ra kila na nodra Kalou era na kaukau-
wa ka vakayaco ka.

Vakatovolea mada oqo, na nomu kila 
na Kalou kei na Nona kilai iko. E a vulica ko Eparama na dina oqo e 
na nona toso e na vakabauta  me vakacabora na luvena. Oqori na 
gauna e a kaya kina na Kalou, au sa kila ni ko sa rerevaki au! Na sala 
duaduaga mo kila kina na Kalou sa i koya na nona Vosa. Sa kaya na i 
Vola Tabu ni veika e da sa rogoca ka raica e matada ka tara e ligada, 
ka raica, sa vu mai na vosa ni bula (1 Joni 1:11). 

Na ka ko cava e sa i vakadinadina ni nomu kila na vosa: Na i kalawa 
ni vakabauta  ko taura e yavu taki e na Vosa, mo kakua kina ni vaka-
bauta wale ga. E rawa ni ko kilai Koya. Susuga na nomudrau veikilai kei 
na Kalou e na nomu vakabauta  na nona Vosa me na rawa vei iko mo 
vakayaco ka! 

VAKATUSA
Au sa doudou! Au sa sega ni rerevaka e dua na ka ni’u sa kila 
na noqu Kalou! Keirau sa rawata na qaqa vakairogorogo. Au sa 
bolea na kakece ga! Aleluya!

TIKINA VULICI
Joni 1:12

Moniti, Maji 27 Sigatabu, Maji 26 TUKUNA VUA NA KA KO RAICA

1 Joni 5: 14 - 15 (KJV) 
Ia na ka oqo eda sa vakararavi kina 
vua, kevaka eda sa kerea e dua na ka 
me vaka na lomana, sa rogoci keda ko 
koya: ia kevaka eda sa kila ni sa rogo-
ci keda ko koya, e na ka kece ga eda 
sa kerea, eda sa kila ni da sa rawata 
na kerekere eda sa kerea vua.

Na vakabauta  e tawa rairai, k rawa ni 
ko vakatubura ni ko sa kila na ke na i 
walewale. Na loloma ko sa rawa kina 
ni taukeni ka, ka kumuna vata. Ia e tiko 
na ke na i vakarau mo muria e na vak-
abauta  mo rawata kina na lomamu. 
Sa solia vei iko na Kalou e na nona 
Vosa, mo rawata kina na lomamu, ka 
vinakata na Kalou mo raica ka vaka-
dinadinataka ni sa tiko vei iko na ka ko 
vinakata. 

Sa kaya na i Vola Tabu ni sa cakacaka na Kalou e na ka kece ga me 
vaka na nona lewa. E sega ni ke na i balebale ni sa vakasaqara tiko e 
dua na tiki ni Vola Tabu. Sa i koya ga na Vosa. A ke na i balebale ga ni 
vakayagataka na Kalou na nona Vosa me vakayacora kina na loma-
na. A ke na i balebale oqo ni namaka ko koya mo vakayacora tale ga 
vakakina, ka sa i koya oqo na tikina talei ni ko sa raica na ka ko gadreva 
e na vosa, ko sega ni masu mo rawata na lomamu, ko masu baleta ni 
ko sa rawata! Ko kila vakacava? Ko a wilika na Vosa! Sa qai vo wale ga 
mo tukuna vua na ka ko sa raica! 

VAKATUSA
Sa dau rogoca na Kalou ni’u masu vua kei na noqu vakabauta 
na nona vosa, sa solia vei au na ka taucoko au gadreva e na 
gauna kece ga! 

TIKINA VULICI
Efeso 1:11

Moniti, Maji 27 VAKATAKILA

2 Koronica 2:14 (AMPC) 
Me ia na vakavinavinaka vua na Ka-
lou, o koya sa tuberi keitou tiko ga e na 
reki e na yaca i Karisito, ka sa vakat-
akila vata kei keitou e na yasana kece 
ga ni sa boi vinaka na kilai koya.

Au dau vola i vola baleta ni lewa na 
Turaga me vaka kina. Na i vola kece 
au vola e tukuni kina na loloma ni Ka-
lou vei au. Ia na leweni vola, i vakaro 
vakayalo kei na itukutuku e na vei drau 
ni pepa yadua e na i vola kece e na 
sega ni kilai qai vakavo ke ko sa cega. 
Oqo na vuna au dau digitaka kina 
vakavinaka na i ulutaga me tukuna vei 
iko na leqa e na walia. 

Na yaca i vola e sau e tukuna vei iko na 
lewe na e loma. Oya e dua na i vadi ni 
volivolitaki me voli kina na noqu i vola. 

Sa i iko na yaca e taube na tiko na Kalou. Sa curumi iko ko koya me 
solia vei iko na veika e tu vua. Na veika kece e baleti koya kei na nona 
kaukauwa sa tiko oqori e loma vei iko. O koya gona, ni raici iko e dua e 
sega ni kila na Turaga e na raica ga na leqa ko sa walia.

Kevaka e ra tiko e na vanua butobuto, e dodonu me ra raica vei iko na 
rarama. Kevaka e ra via kila na levu ni nomu i lavo, e ra na raica e na 
tuvaki ni nomu bula. Kevaka era tauvimate,ka gadreva na bula era na 
raica na bula e na kemu rairai kei na kaukauwa ni vei vakabulai vei iko. 
Sa iko duadua na i vakaraitaki uasivi ni kaukauwa ni Kalou. Vakatakila ki 
vuravura na ka e tiko e loma vei iko!

VAKATUSA
Au tamata yaga. Sa i au na wali ni leqa kece ga, e yali mai vei 
au. Na veivanua au lako kina, au kaburaka tiko na i boi kami-
kamica ni noqu kila na Kalou. Au vakaraitaka na Kalou!

TIKINA VULICI
Maciu 5: 14 - 16



96

Tusiti, Maji 28 ME YAGA NA NOMU VOSA

1 Koronica 14: 10 
E dina beka, ni sa vuqa na vosa duidui 
e vuravura, a sa sega e dua sa sega ni 
vakai balebale.

Na tiki ni Vola Tabu e daidai e kaya vei 
keda ni vakai balebale na rorogo kece 
ga. Na vosa kece ko cavuta e tiko na 
vatukana, ka namaka na Kalou vei iko 
na luvena, mo vakayagataka na roro-
go oqo ka solia vei iko, me yaga. Na 
biau ni rorogo ko solia e nakita na Ka-
lou mo rawata kina na nona veivaka-
lougatataki. Ni ko vosa, ko sa bulia na 
salatu me ra lako kina na agilose. 

Na levu ga ni nomu vakatutusa ko sa 
dreta mai kina vei iko na veivakalouga-
tataki ni Kalou ka solia vei ira na agi-
lose na gaunisala me ra toso mai kina 
vei iko ka veivakabulai. Oqo na vuna 

ko na sega kina ni vakarogoya e dua na itukutuku ni dravudravua. Ni 
veicalati na rorogo ko solia kei na vosa ni Kalou, ko sa dolava tiko na 
kaukauwa vei ira na tevoro me ra kauta mai na dravudravua vei iko.

Na mataqali vosa me vaka oqo “a sega vei au na i lavo,” au sa sega ni 
volia rawa” kei na “sa sega ni veirauti,” e sega ni dodonu mo dau tuku-
na. E vinaka cake me ra kaya na tamata ni ko dokadoka ka ca ni ko 
vakatara na yalo velavela me ra rogoca na nomu tukutuku ni “sega!” 
Na nomu vosa e kaukauwa. A ke na i balebale, mo vakayagataka mo 
vuavuai, na ka dina e dodonu me nomu. 

VAKATUSA
Au sega ni dravudravua se leqa vakai lavo. Au vakabauta  ka 
vakatusa na noqu bula sautu. Au tiko e na yalava ni vutuniyau 
ka dei tu e na neitou bula sautu vakamatavuvale e na yaca i 
talei i Jisu!

TIKINA VULICI
Vakai balebale 13:2

Vukelulu, Maji 29  VAKAUKAUWATAKI

1 Koronica 14:4 
Ko koya sa vosa e na dua na vosa tani, 
sa vakatataki koya ga; ia ko koya sa 
parofisa i, sa vakatataki ira na i soqoso-
qo lewe ni lotu.

Sa rawa vua e dua na tamata me 
mamaca na yagona ka sega tiko ni 
kila. E tautauvata kei na batiri ni talev-
oni sa mamaca qai kilai ga ni sa boko 
na i talevoni. E na sala vata ga koya, 
sa rawa ni mamaca na na nomu bula 
vakayalo ka ko sega tiko ni kila. Kev-
aka ko waraka tiko mo karamaca e 
dodonu mo kila ni sa mamaca tu na lo-
mamu. Kakua ni waraka ni ko sa kara-
maca ka qai gunu, gunu tiko e na loma 
ni siga taucoko. E vaka kina na nomu 
batiri ni talevoni. Raica ni kaukauwa e 
na veigauna kece e na loma ni siga. E 
vaka kina na nomu bula vakayalo. Ni 

ko vosa se duivosavosa ko sa vakavodoka tiko na kaukauwa vakayalo. 
Ko sa vakaukauwataki iko me vaka na batiri mai na kaukauwa  ni Kalou. 

E na gauna e veivakabulai kina ko jisu vei ira na tauvi mate, e lako tani 
mai vua na kaukauwa . Sa kila ko koya na gauna e dau lutu kina na 
kaukauwa  ka dau vavodoka lesu kina e na masu. E so era dau vinakata 
na veimataqali wai se wainimate me toroya cake na nodra kaukauwa 
, ia koi keda sa tiko na sala me da vakaukauwa  taki kina vakayalo. Ke 
lima wale ga na miniti na nomu masu, e na duivosavosa ko sa rawa ni 
vakavodoka kina na kaukauwa me walia e 20 na yabaki ni nomu leqa. 
Kakua ni waraka me sa mamaca na nomu bula vakayalo. Vakavodoka 
tiko na nomu kaukauwa  vakayalo e na siga taucoko e na masu. 

VAKATUSA
Na kaukauwa  vuni ni Kalou sa cakacaka tiko vei au! Ni’u masu, 
e vakaleqa na tevoro ka kauta tani na noqu leqa! Sa oti mai na 
noqu leqa ka sa daumaka na vei tiki ni noqu bula, e na yaca 
i Jisu!

TIKINA VULICI
Efeso 3:20

Lotulevu, Maji 30 NA I LAVO VOU

2 Koronica 5: 17 
Ia kevaka sa tu vata kei Karisito e dua 
na tamata, sa qai buli vou; sa lako tani 
na veika makawa; raica, sa yaco me 
vou na ka kece ga.

Sa kilai tiko ni dau vakaleqai na i lavo 
baleta ni sa tiki ni bula e vuravura ka sa 
kilai tu ni duka, ia ni ko sa vakavoui vei 
Karisito, e kaya na i Vola Tabu sa yaco 
me vou na ka keca ga kei na veika 
kece ga Vakalou. Oqori e wili kina na 
nomu i lavo. Na tikina wale ga e vou sa 
i koya na ke na yaga e na nomu bula 
kei na sala ko vakayagataka kina. E 
rawa ni ko tosoya na nomu iyau e na 
nomu vakayagataka na nomu i lavo 
me yaga e na cakacaka ni Kalou. 

Kevaka e rawa ni kauta mai na Kalou 
vei iko, e na solia mai vei iko. Sa lako 

tiko mai na i lavo! Sa lako tiko mai na nomu i lavo! Era na vutuniyau na 
tamata ni Kalou! Ia mo dau nanuma ni sega ni sau ni taro kece ga na i 
lavo. Na i lavo e dua ga na iyaya ni cakacaka mo rawata kina na veika 
e yaga - e na bula mai muri. Oqo na vuna e da dau veivosaki me bale-
ta na i lavo me qaravi kina e so na cakacaka vakayalo.

Eda kila eda sega ni cakacaka wale ga me baleta na bula oqo. Eda 
cakacaka me da solia. E vinakata na Kalou mo bula sautu vakaiyau 
mo rawa ni ko digitaka kina na bula ko vinakata ka sega ni digitaka e 
duatani tale vei iko. E bibi cake mo kila ni nomu i lavo e vakadewataki 
kina na Kosipeli kei na i tukutuku ni matanitu ni Kalou!

VAKATUSA
E na sega ni vakaleqai na noqu bisinisi, e na sega ni oti na noqu 
i lavo. Au sa kacivi me’u uasivi cake; sa lako mai na noqu i lavo 
ka na lako tiko ga mai!

TIKINA VULICI
Vakatekivu 47:15

Vakaraubuka, Maji 31 VAKARAU KI NA KAU CAKE

Same 105:37 (KJV)
A sa kauti ira yani na nona tamata a ra 
sa vakasiliva ka vakoula: Ka sa sega e 
dua e na nodra veimataqali sa malum-
alumu.

E a sega ni dua na tauvimate ve ira na 
luvei Isireli e na nodra lako tani mai i Ijip-
ita, sega ni dua e malumalumu se tau-
vimate e kedra maliwa. Era bula vina-
ka kece. Ia sa vakarau tu oqo na lotu 
e na i lakolako vakairogorogo - na kau 
cake! Sa voleka  mai na Turaga kei ira 
na tamata digitaki ni Kalou mera veita-
ta kei koya e na o. Me vakarokorokota-
ki na Kalou! 

Na i Vola Tabu e kaya ni sa lako mai ko 
koya ki na isoqosoqo lotu vakaiukuuku 
e sega na ke na duka. Ni da sa biuta 
na vuravura oqo, e da na vakasulumi e 

na yago e sega ni tauvimate se vuca rawa. 

Na tauvimate vakayago e vakaraitaka ni lailai na noda kila na Vosa ni 
Kalou o Koya sa tukuna ni ko sa vakabulai. Na veivakabulai sa vakarau-
taki tu ka sa rawa ni nomu e daidai! 

Kakua ni waraka na kau cake mo qai vakasulumi e na dua na yago 
kaukauwa ka bula vinaka. Mo vakabauta wale ga na ka e kaya na 
Kalou me baleta na nomu vakabulai ka qai tekivu mo cavuta na  nona 
vosa! Kakua ni vadikeva na mona livaliva mo kila na mate; lako ki na 
vosa! Ko sa vakayagataka na Vosa me vakabulai iko, ko sa dolava tiko 
na sala me lako tani kina na mate ka ko sa na vakabulai.

VAKATUSA
Na bula ni Kalou sa tei e yagoqu. Na veivakabulai nei Jisu 
Karisito sa drodro muria na noqu bula e na vei tiki ni yagoqu 
kece ga. Sa noqu i vakabula ko Jisu, ka’u sa rawata mai vua na 
loloma me vakabulai au e daidai!

TIKINA VULICI
1 Koronica 15: 51 - 53

